
ምስ ዕዉት ኣርባሒ ናይ ጸባ ምስ ዕዉት ኣርባሒ ናይ ጸባ 
ከብቲከብቲ

ኣቓልቦ ዓለም ዝሰሓበ ክርክር ኣቓልቦ ዓለም ዝሰሓበ ክርክር 
ደቡብ ኣፍሪቃን እስራኤልንደቡብ ኣፍሪቃን እስራኤልን

ካብ ኣደነቕቲ ልምድታት ዓለምካብ ኣደነቕቲ ልምድታት ዓለም ሕጊ ልቦናሕጊ ልቦና

ፕረዚደንት ኢሳይያስ፡ ናይ ሪፓብሊክ ግብጺ ወግዓዊ ዑደቱ ዛዚሙ ተመሊሱ
ፕረዚደንት ኢሳይያስ 

ኣፈወርቂ፡ ኣብ ሪፓብሊክ 
ግብጺ ዘካየዶ ናይ ሰለስተ 
መዓልታት ወግዓዊ ምብጻሕ 
ዛዚሙ - ትማሊ 27 ለካቲት 
ፍርቂ መዓልቲ ተመሊሱ።

ፕረዚደንት ኢሳይያስ ኣብ 
ዑደቱ፡ ምስ ፕረዚደንት 
ዓብዱልፋታሕ ኣልሲሲ፡ ኣብ 
ምምዕባልን ምዕማቚን ክልተኣዊ 
ዝምድናታትን ምትሕግጋዝን፡ 

ከምኡ’ውን ሓባራዊ ኣገዳስነት ኣብ 
ዘለዎም ዞባውን ኣህጉራውን ጉዳያትን 
ምዕባለታትን ከምእተዘራረበ ዝዝከር 
እዩ።

ፕረዚደንት ኢሳይያስን ንሱ ዝመርሖ 
ላዕለዋይ ልኡኽን ብተወሳኺ፡ ብ25 
ለካቲት ኣብ ከተማ ካይሮ ዝርከብ 
ታሪኻውን ሃይማኖታውን ኣገዳስነት 
ዘለዎ ቦታታት፡ ቅርሲታትን ኣብያተ-
መዘክርን፣ ብ26ን ለካቲት ድማ፡ ካብ 
ከተማ ካይሮ ኣስታት 100 ኪሎ-

ሜተር ርሒቓ ኣብ እትርከብ ከተማ 
ሳዳት ተደኲኑ ዝርከብ ማእከል ስነ-
ፍልጠታዊ ምርምርን ስልጠናን ሃብቲ 
እንስሳ በጺሑ። 

ፕረዚደንት ኢሳይያስ፡ ፕረዚደንት 
ዓብዱልፋታሕ ኣልሲሲ ብዝገበረሉ 
ዕድመ መሰረት እዩ፡ ብ24 ለካቲት ኣብ 
ሰዓታት ናይ ንግሆ ናብ ግብጺ ገይሹ።

ሚኒስተር ጉዳያት ወጻኢ ኣቶ ዑስማን 
ሳልሕ፡ ምስ ፕረዚደንት ኢሳይያስ 
ሓቢሩ ተጓዒዙ ነይሩ።

ኣብ ዒላ-በርዕድ ክትህነጽ ዝጸንሐት ዲጋ ሻሪኪ ተመሪቓ
ኣብ ንኡስ ዞባ ዒላ-በርዕድ - ዞባ 

ዓንሰባ፡ ብምትሕብባር ሚኒስትሪ ሕርሻ፡ 
ምምሕዳር ዞባን ክፍለ-ሰራዊት 34ን፡ ኣብ 
ሻሪኪ ክትስራሕ ዝጸንሐት ዲጋ ብ24 
ለካቲት ተመሪቓ።
ኣብ’ቲ ኣዛዚ እዚ ህዝባዊ ሰራዊት 

ኤርትራ ብርጋዴር ጀነራል ተኽለ ልብሱ፡ 
ሓለፍቲ ግንባርን ዞባን፡ ኣዘዘቲ ሰራዊት፡ 
ዕዱማት ኣጋይሽን ህዝብን ዝተረኽበሉ 
ኣጋጣሚ፡ ኣመሓዳሪ ዞባ ዓንሰባ ኣምበሳደር 
ዓብደላ ሙሳ፡ “ሰራዊት ኤርትራ - 
ሰራዊት ሓርነት፡ ሰራዊት ናጽነት፡ ሰራዊት 
ሓበንን ልምዓትን እዩ” ብምባል፡ መነባብሮ 
ህዝቢ ንምምሕያሽን መሬት ሓምላይ 

ንምቕያርን ዘካይዶ ዘሎ ናይ ልምዓት 
መደባት ዘሐብን ምዃኑ ገሊጹ።
ጥብ ዝበለት ማይ ኣብ ሕርሻዊ መዓላ 

ብምውዓል እቶታውነት ብዓይነትን 
ደረጃን ክብ ንምባል፡ ኣብ’ቲ ዞባ ኣብ 
ዝሓለፋ ሰለስተ ዓመታት ብምትሕብባር 
ህዝብን ሰራዊትን ብርክት ዝበላ ዲጋታት 
ከም እተሰርሓን፡ ዓሰርተ ተወሰኽቲ 
ንምስራሕ መደብ ከም ዘሎን ብምሕባር 
ድማ፡ ህዝቢ ብሓፈሻ ሓረስቶት ድማ 
ብፍላይ - ንረብሓኦም ምዃኑ ኣሚኖም 
ብተወፋይነት ክሰርሑ ተላብዩ።
ግዚያዊ ሓላፊ ክፍሊ ሕርሻን መሬትን 

ዞባ ዓንሰባ ኣቶ ገብረመስቀል ተወልደ፡ 

ጽፍሓውን ትሕተ-ባይታውን ማይ 
ንምህብታም ብበእዋኑ ዝስርሑ ዘለዉ 
ናይ ልምዓት መደባት፡ ኣብ እቶታውነት 
ሕርሻ እወታዊ ተራ ይጻወቱ ከምዘለዉ 
ሓቢሩ። 
ኣባላት ሓይልታት ምክልኻል፡ ምስ ህዝቢ 

ብምትሕብባር ኣብ ምውሓስ ቀረብ ማይ 
ናይ’ቲ ዞባ ዓበይቲ ንጥፈታት ከሰላስሉ 
ከምዝጸንሑ ዝገለጸ ኣዛዚ ክፍለ-ሰራዊት 
34 ሌተና ኮሎኔል ገብረኣብ ጸሃየ ብወገኑ፡ 
ዲጋ መለብሶ፡ ዲጋ እንራኩበት፡ ዲጋ 
ኣይባባ፡ ዲጋ ሃበሮ ጸሊምን ዲጋ ሻሪኪን 
ከምእተዛዘማ፡ ካልኦት ኣብ ደረጃ ምዝዛም 
ዝበጽሓ እውን ከምዘለዋ ኣረዲኡ።

መንደፈራ - ዋሕዲ ካልኣይ ደረጃ ኣብያተ-ትምህርቲ ፍታሕ ይሓትት
ኣብ ንኡስ ዞባ መንደፈራ፡ ዋሕዲ ናይ 

ካልኣይ ደረጃ ኣብያተ-ትምህርቲ ቅልጡፍ 
ፍታሕ የድልዮ ከምዘሎ፡ ብ15ን 16ን 
ለካቲት ኣብ ዝተገብረ ሰሚስተራዊ ገምጋም 
ተገሊጹ።
ሓላፊት ኣብያተ-ትምህርቲ ናይ’ቲ ንኡስ 

ዞባ መምህር ብላለ ኣርኣያ ኣብ ዘቕረበቶ 
ጸብጻብ፡ ኣብ’ቲ ንኡስ ዞባ ክልተ ናይ 
ካልኣይ ደረጃ ኣብያተ-ትምህርቲ ከምዘለዋ 
ብምሕባር፡ እዚ ምስ’ቲ እናወሰኸ ዝመጽእ 
ዘሎ ቊጽሪ ተመሃሮ፡ ኣብ መስርሕ 
ምምሃርን ምስትምሃርን ምቹእነት ስለዘይብሉ፡ 
መባእታን ማእከላይን ደረጃ ቤት-ትምህርቲ 

ሸኻ-ወዲብስራት ናብ ካልኣይ ደረጃ 
እትዓብየሉ መንገዲ ክናደ ተላብያ።
መምህር ብላለ፡ ኣብ መባእታ ደረጃ 

ልዑል ተወዳዳርነት ተመሃሮ ከምዘሎ፡ ካብ 
90 ንላዕሊ ናይ ዘምጽኡ ተመሃሮ ብራኸ 
27 ሚእታዊት ከምዝበጽሐ ብምሕባር፡ እዚ 
ክሳብ ካልኣይ ደረጃ ብዘለዎ ናህሪ ንኽቕጽል 
- ዕቱብ ጻዕሪ ከምዘድሊ ኣገንዚባ።
ኣብ ጨንፈር ትምህርቲ ዞባ ደቡብ ሓላፊ 

ኣሃዱ ምክትታል ካልኣይ ደረጃ መምህር 
ገብረሚካኤል ዑቕባገብርኤል፡ ጸገማትን 
ሕጽረታትን ከከም ቀዳምነታቱ ተሰሪዑ 
ንምፍታሑ ይስራሕ ከምዘሎ ገሊጹ።

ካብ ሰንዓፈ ናብ ምም/ከባቢ እንዳልገዳ ዝኣቱ ጽርግያ ይጽገን ኣሎ
ኣብ ንኡስ ዞባ ሰንዓፈ፡ 

ነበርቲ 6 ዓድታት ምምሕዳር 
ከባቢ እንዳልገዳ ብዝወሰድዎ 
ተበግሶ - ካብ ከተማ ሰንዓፈ 
ንዝባን ካፍና ዝድይብ ናይ 
ሓመድ ጽርግያ ይጽገን ኣሎ።
መዓልታዊ ኣስታት 1600 

ጉልበት ሰብ ይሳተፍ ከምዘሎ 

ዝሓበሩ ኣወሃሃድቲ ናይ’ቲ ወፈራዊ 
ስራሕ፡ ብውሕጅ ተበላሽዩ ንነዊሕ 
እዋን ካብ ኣገልግሎት ወጻኢ ኰይኑ 
ዝጸንሐ መስመር፡ ኣብ ደረጃ ምዝዛም 
ከምዝርከብ ገሊጾም።
ኣመሓዳሪ ምምሕዳር ከባቢ እንዳልገዳ 

ኣቶ ግርማይ መሓሪ፡ እቲ ኣኻውሕን 
ጥውይዋይን ዝበዝሖ መስመር፡ ወርትግ 

ኣብ ግዜ ክራማት ንውሕጅ ዝተቓልዐ 
ምዃኑ ሓቢሩ።
ምምሕዳር ከባቢ እንዳልገዳ፡ ካብ 

ከተማ ሰንዓፈ ንሸነኽ ደቡባዊ ምብራቕ 
ኣስታት 12 ኪሎ-ሜተር ርሒቓ 
እትርከብ ኰይና፡ ኣብ 7 ዓድታት 
ዝቕመጡ ኣስታት ክልተ ሽሕ ነበርቲ 
ኣለውዋ።

ሃገራዊት ጋንታ - ምዕሩግ ሃገራዊት ጋንታ - ምዕሩግ 
ኣቀባብላ ተገይሩላኣቀባብላ ተገይሩላ

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ምስ ዕዉት ኣርባሒ ናይ ጸባ ከብቲቃለ-መሕትት

ዝኸበርኩም ኣንበብቲ፡ ንሎሚ ኣብ ንኡስ 
ዞባ ኣቑርደት ኣብ ንጥፈት ሕርሻ ተዋፊሩ 
ምስ ዝርከብ ኣርባሒ ናይ ጸባ ከብቲ - 
ኣብነታዊ ሓረስታይ ኣቶ ዓንደብርሃን 
ኣረፈ ዘላሊ ትሕዝቶ ሒዝናልኩም ቀሪብና 
ኣሎና። ነዚ ጽሑፍ ዝለኣኸልና፡ ወኪል 
ህዝባዊ ርክባት ሚኒስትሪ ሕርሻ ኣብ ዞባ 
ጋሽ-ባርካ - ኣቶ መብራህቶም ገብረሂወት 
እዩ።  
• ምሉእ ስምካን ድሕረ-ባይታኻን • ምሉእ ስምካን ድሕረ-ባይታኻን 

ብምልላይ ክንጅምር?ብምልላይ ክንጅምር?

ስመይ ዓንደብርሃን ኣረፈ ገብረሂወት 
እብሃል። ብ1975 ዓ/ም ኣብ ንኡስ ዞባ 
ድባርዋ ጸበላ ኣብ ዝተባህለት ዓዲ ተወሊደ፡ 
ኣብኡ ከኣ ዓብየ። ብሕርሻ እንነባበር 
ስድራና ሓሪሶም እዮም ኣዕብዮሙና። 
እንተኾነ፡ ኣብ ንእስነተይ ከተማዊ ጽልዋ 
ስለዝሓደረኒ፡ መበገሲ ኣዋህሊለ ክነግድ ኣለኒ 
ኢለ ብምሕሳብ - ‘ጋሽ-ባርካ ናይ ስራሕ ቦታ 
እዩ፡ ርሒብ ዕድላት ኣለዎ’ ዝብል ዘረባታት 
እሰምዕ ስለዝነበርኩ፡ ኣብ 1994 ዓ/ም ካብ 
ዓደይ ናብ ጋሽ-ባርካ ወሪደ ከተማ ኣቑርደት 
ክቕመጥ ጀሚረ። 
ህርኩት ስድራ-ቤት ሳላ ዘዕበየኒ፡ 

ሓርኮትኮት ብምባል፡ ኣብ ናይ ጉልበት 
ስራሕ ተዋፊረ ክነጥፍ ጀሚረ። ቁሩብ 
ገንዘብ ምስ ኣዋህለልኩ ከኣ፡ ብዓቕመይ 
እናተንቀሳቐስኩ ክሸቓቕጥ ፈቲነ። ድሕሪ’ዚ 
ድኳን ከፊተ ዕዮይ ቀጺለዮ። ኣብ ስራሕ 
ንግዲ ጥራይ ተደሪተ እውን ኣይተረፍኩን። 
ኣብ ውሽጠይ ልዑል ናይ ስራሕ መንፈስ 
ስለዝነበረኒ፡ ብዝሓዝኩወን ቊሩብ መበገሲ፡ 
ኣብ 2007 ዓ/ም ስራሕ ጀርዲን ኣሃዱ ኢለ 
ፈሊመዮ። 

• ናብ ስራሕ ሕርሻ ክትኣቱ ዝደረኸካ • ናብ ስራሕ ሕርሻ ክትኣቱ ዝደረኸካ 
ነገር እንታይ እዩ?ነገር እንታይ እዩ?

   ኣቐዲመ ከም ዝገለጽክዎ፡ ካብ 
ሓረስቶት ስድራ ዝተወለድኩ ወዲ-
ሓረስታይ እየ። እዚ ዓቢ ጽልዋ ኣለዎ፡ 
ሓቂ ንምዝራብ ገጠራዊ ህይወት ፍቕሪ 
ልምዓት፡ ፍቕሪ እንስሳ እዩ ዘሕድረልካ። 
ብኣውራኡ ከኣ ፍቕሪ ስራሕ የስርጸልካ። 
ዝዓበኻሉን ዘዕበየካን ስራሕ ሓያል ጽልዋ 
ከም ዘለዎ ኣይሰሓትን። ብግብሪ ጽልዋ ከም 
ዘለዎ፡ ንዓይ  ገዛእ ርእሰይ ሓደ መርኣያ 
እዩ። ንዝሓደረና ጽልዋ ድርኺት/ድፍኢት 

ክውሰኾን፡ ከም ዕድል ርኢና ክንጥቀመሉን 
ከኣ፡ ኣገዳሲ እመስለኒ። ብወገነይ ሕሉፍ 
ሰረት ድሕረ-ባይታይ ብዝገበረለይ ድርኺት 
ኣብ ልምዓት ጀርዲንን ምርባሕ እንስሳታትን 
ክዋፈር  ክኢለ ክብል ኣኽእል። ውጽኢቱ 
ብግብሪ ስለዝረኣኹዎ ድማ፡ ብምሉእ 
ፍናነይን ወነይን ኣብ ስራሕ ሕርሻ ተጸሚደ 

ሓርኮትኮት ኣብ ምባል እርከብ።

•  እተካይዶም ሕርሻዊ ንጥፈታት ከመይ •  እተካይዶም ሕርሻዊ ንጥፈታት ከመይ 
ይመስሉ?ይመስሉ?

   ስራሕ ጀርዲን ኣብ ዓመተ-2007 ኣብ 
ንኡስ ዞባ ኣቑርደት እየ ጀሚረዮ። ውሱን 
መጀመሪ ደኣ እምበር፡ እኹል ርእሰ-ማል 
ነይሩኒ ክብል ኣይክእልን። መበገሲየይ 
ሸቓቒጠ ዘዋህለልክዎ ገንዘብ እዩ። ኣብ 
ፋልማይ ግዜ ጀርዲን ክሳብ ክንዲ ምንታይ 
ወጻኢታት፡ ጻዕርን ትዕግስትን ይሓትት፡ 
ኣብቲ እዋን እየ ተማሂረ። ብዝያዳ ጉልበተይ 
ሓዊሰ፡ ርሃጸይ ኣፍሲሰ ኣብ ስራሕ ላዕልን 
ታሕትን ኢለ። ኣብ ልምዓት ተጸሚደ፡ ኣብ 
ምፍራይ ኣሕምልትን ፍረታትን ተዋፊረ። 
ንቕድሚት ዘሰጉመኒ፡ ተስፋ ዝህብ ወጽኢት 
ድማ ክረኽበሉ ክኢለ። 
ኣብ ዓውዲ ሕርሻ ኣድሂበ ክሰርሕ፡ 

ጀርዲን ንዓይ ባብ ከፊቱለይ እዩ። በዚ 

መሰረት ጎድኒ ጎድኒ ልምዓት ኣሕምልትን 
ፍረታትን፡ ኣብ  ምርባሕ ናይ ጸባ ከብቲ 
ኣተኩረ  እነጥፍ ኣለኹ። እቲ ስራሕ፡ ባርካ 
ብዝዓይነተን ናይ ሃገርና ከብቲ ኣበጊሰዮ። 
ቀጺለ ከብቲ ናይ ምርባሕን እቶተይ ናይ 
ምዕባይን ሸቶ ስለዝሓዝኩ፡ ጋሙስ ዝዓሌተን 
ከብቲ ኣምጺአ ከራብሕ ክኢለ። 

ብኸም’ዚ እናቐጸልኩ፡ ሚኒስትሪ ሕርሻ 
ምሩጻት ዓሌት ሓመርያ ዝበሃላ ናይ ጸባ 
ከብቲ ንጡፋት ንዝበሎም ሓረስቶት 
ኣጽኒዑን ኣለልዩን ክህብ ጀሚሩ። ጽቡቕ 
ኣጋጣሚ ኮይኑ፡ ኣነ ሓደ ካብኣቶም 
ነይረ፡ ሓመርያ (በዋድር) ዝዓሌታ መላእ 
ላም ተዋሂባትኒ። ንኣገባብ ኣተሓሕዘአን 
ዝምልከት ኣብ እዋኑ ክኢላታት ሕርሻ 
ሓበሬታን ምኽርን ሂቦሙና። ብሓጐስ 
ተቐቢልናዮ፡ ኣብ ተግባር ከኣ ኣውዒልናዮ። 
ብመንግስቲ ዝተዋህበትኒ ላም፡ ሰሲና ደቃን 
ደቂ ደቃን ተፋርያ 14 በጺሓ ትርከብ። 
እኽልቲ ኣርሒ ክንመልስ ውዑል 

ኣቲና ተረኪብናየን። ከም ውዑለይ ኣብ 
እዋኑ ኣርሒ ብመንገዲ ቤ/ጽ ሚኒስትሪ 
ሕርሻ፡ ናብ ተጠቃሚ ሓረስታይ  ኣረኪበ። 
ብኹሉ መዳየን ኣዝየን ወጽኢታውያን 
እየን። ብመንጽር ካልኦት ዓሌታት እንስሳ 
ክርእየን ከለኹ፡ ብኣመለን፡ ተጻዋርነተን፡ 
ናይ ምፍራይ ብቕዓተንን ዝህባኦ ቀረብንን 
ኣመና ምስጉናት እየን። ኣብዚ እዋን እዚ - 
ባርካ፡ ጋሙስን ድቓላ ጋሙስን ብጠቕላላ 
26 ዝሕለባ ከብቲ ወኒነ ኣለኹ። እዚኣተን 
እተን ዝሕለባ እየን። ብመንጽር ምርባሕ 
ጠሚተ ዘፋርየን ንኣሽቱን ዓበይቲን ሓዊስካ፡ 
ብዝሐን ኣዕብየዮ ኣለኹ። 
ዘለናዮ ከባቢ ሃሩር ዝበዝሖ ምዉቕ ቦታ 

ስለዝኾነ፡ ዝያዳ ዝጥቀመሉ ሜላ እኹልን 
ብቑዕን ኣመጋግባን ጥዕናዊ ክንክንን እዩ። 
ጽቡቕ ውጽኢት ዝረኽበሉ ዘለኹ ካልእ 
ተወሳኺ ብልሓት ድማ፡ ምድቓል ከብቲ 
እዩ። ምድቓል ባህርያተንን ተጻዋርነተን 
ቀይሩ ዘተባብዕ እቶት ንኽትረክብ ዘብቅዕ 
ፍቱን ኣገዳሲ ሜላ  ኮይኑ ረኺበዮ።
 ንኣመጋግባአን ብዝምልከት፡ ካብ 

መጀመርታ ኣትሒዘ ከብቲ እኹልን ብቑዕን 
መግቢ ክረኽባ ኣለወን ዝብል መትከል ሒዘ 
እየ ተበጊሰ። ምኽንያቱ፡ እኹል መግቢ 
እንተረኺበን ሕማም ኣየጥቅዐንን እዩ። 
እንተሓመማ ድማ ይጻወራ፡ ሓረስታይ ከኣ 
ኣብ ክሳራ ኣይወድቕን። ብተወሳኺ፡ ናይ 
ምፍራይ ብቕዓተን ሓፍ ይብል። ልዑል 
ቀረብ ድማ ይርከበን። ንኣተሓሕዘአን፡ 
ምድቓለን፡ ኣመጋግበአን ክንክን ጥዕናአን 
ዝምልከት - ካብ ክኢላታት ሕርሻ ዝተፈላለዩ 
ምኽርን ስልጠናን ረኺበ እየ። 
ኣባላት ሕርሻ ምስ ሓረስታይ ጥብቕ 

ኢሎም ምክትታልን ኣብ ቦታ ስራሕካ 
ተረኺቦም/መጺኦም ኩነታት ምዕዛብን 
የዘውትሩ እዮም። ሓረስቶት፡ ኣብ ቦታ 

ስርሖም ከይድና ምኽሪ ክንሓትት 
እውን ይግብኣና እዩ። ኣነ ብወገነይ ናብ 
ቤት-ጽሕፈት ሕርሻ እናኸድኩ ምኽሪ 
እሓትት እየ። ዘድሊ ምኽሪ ከኣ ይረክብ። 
ካብ’ዚ ደራኽን ኣተባባዒን ሞያዊ ደገፋት 
ብምብጋስ፡ 3 ሄክታር ቀጠልያ መግቢ 
እንስሳ እናኣፍረኹ፡ እኹል መኣዛዊ መግቢ 

ይቕርበለን ኣለኹ። ዝያዳ ዘፍርዮ ዘለኹ 
መግቢ እንስሳ - ሳዕሪ ሓርማዝን ኣልፋ 
ኣልፋን ኮይኑ፡ ጸባ ከብቲ ዘብዝሕ ኣዝዩ 
ውጽኢታዊ እዩ። 
ብኸመይ ነፍርዮን ብኸመይ ኣገባብ 

ንከብትና ንምግበንን ብክኢላታት ተደጋጋሚ 
ስልጠናታት ተዋሂቡና፡ ኣብ ስራሕና ልዑል 
ኣድማዕነትን ዘዕግብ ምህርትን ንረኽበሉ 
ምህላውና ክገልጽ እፈቱ።       
•  ኣብ ስራሕ ሕርሻ ዘጋጥሙኻ •  ኣብ ስራሕ ሕርሻ ዘጋጥሙኻ 

ብድሆታት እንተደኣ ኣለዉ ብኸመይ ብድሆታት እንተደኣ ኣለዉ ብኸመይ 
ትሰግሮም?ትሰግሮም?

 ኣብ ስራሕ እንተደኣ ተዋፊርካ፡ ክሳራን 
መኽሰብን ከምዘሎ ኣይስሓትን። እዚ 
ከምዘሎ ምፍላጥ ንገዛእ-ርእሱ ዓቢ ስንቂ 
እዩ። ምኽንያቱ፡ ምናልባት ክሳራ ወይ እውን 
ዕንወት እንተ ገጢሙካ፡ ኣይትስንብድን። 
ውሽጥኻ ናይ ምብርታዕን ሞራልካ ናይ 
ምዕቃብን ዓቕሚ ክትውንን ትኽእል። 
ብወገነይ፡ ብዛዕባ ዘጋጠመኒ ብድሆታት 

ተመኩሮይ ከካፍል እንተደኣ ኮይነ፡ ሓደ 
እዋን - ጠንቁ ብዘይተፈልጠ ምኽንያት 
ዘልምዖ ዝነበርኩ 15 ሄክታር ብምልኡ፡ 
ብባርዕ ሓዊ ምሉእ ብምሉእ ተቓጺሉ፡ 
ሞቶርን ኣብቲ ጀርዲን ዝነበረ ዝተፈላለየ 
ንብረትን ነዲዱ። ከም ሰብ ሕማቕ ክስምዓካ 
ዘይተርፍ እዩ። እንተዀነ፡ ተስፋ ከይቆረጽካ 
ብኒሕ ዘይስገር ጸገማት የለን። ሞራል ሰኒቐ 
ከም ብሓድሽ ሰሪሐ፡ ካብ ባይታ ኣብ’ዚ 
ዘለኽዎ ደረጃ እርከብ።
ኣብ ምፍራይ ከብቲ ዘጋጠመኒ ኩነታት 

እውን ኣሎ። ዝነበራኒ ናይ ጸባ ከብቲ ጋሙስ 
ዝዓይነተን 6 ሓሚመን ሞይተን። እዚ 
እውን ክሳራታት ኣውሪዱለይ እዩ። ይኹን 
ግና፡ ነዚ ጸገም እዚ እውን ብተስፋን ንያትን 
እየ በዲሀዮ። ኣቐዲመ ከም ዝገለጽኩዎ፡ 
ብሽግራት ሞራል ምቑራጽ እዩ ንሰብ ዝሃስዮ 
እምበር፡ ጸገም ሓላፋይ እዩ። ካብ ጸገማት 
ክንምሃርን ክንምኮርን ደኣ ኣለና’ምበር፡ 
ብሽግራት ክንቁጸ የብልናን ዝብል እምነት 
ኣለኒ። 
ስለዝኾነ፡ ዝጸዓረ ይዕወት ከም ዝብሃል፡ 

ድኻመይ ከንቱ ኣይተረፈን። ኣብ ህይወተይ 
ሓገዝቲ ዝኾኑ ብዙሕ ተሞኩሮታት ደሊበ፡ 
ክሳራታተይ ኣሕውየ፡ ደሓን ትሕዝቶ ቁጠባ 
ወኒነ፡ ስድራ-ቤተይ ኣብ ምእላይን ደቀይ 
ኣብ ምምሃርን ኣለኹ።

•  ኣብ ሃገራዊ ዋዕላ ጸባን ውጽኢቱን •  ኣብ ሃገራዊ ዋዕላ ጸባን ውጽኢቱን 
- ዕውት ኣርባሒ ናይ ጸባ ከብቲ ተባሂልካ - ዕውት ኣርባሒ ናይ ጸባ ከብቲ ተባሂልካ 

ኣፍልጦ ረኺብካ፣ እንታይ ስምዒት ኣፍልጦ ረኺብካ፣ እንታይ ስምዒት 
ኣሕዲሩልካ?ኣሕዲሩልካ?

 ኣዝዩ ዘተባብዕ ሃዋህው ኮይኑ ረኺበዮ። 
እቲ ሃገራዊ ዋዕላ ክሳብ ክንደይ ምዕሩግን 
ኣገዳስን ነይሩ ንስኻ እውን ብኣካል 
ተዓዚብካዮ ኢኻ። ሚኒስትሪ ሕርሻ ኣብ 
ዝወደቦ ኣዝዩ ዓብን ግሩምን ዋዕላ ጸባን 
ውጽኢቱን ምስታፈይ፡ ንዓይ ኣብ ውሽጠይ 
ፍሉይ ጦብላሕታን ሓድሽ ናይ ስራሕ 
መንፈስን እዩ ኣሕዲሩለይ። 
ካብ ውሽጢ ሃገርን ወጻኢን ዝተሳተፍዎ 

ሰፊሕ ዋዕላ፡ ኣብ መድረኽ ደይበ፡ ኣብ 
ቅድሚ ኩሎም ተጋባእቲ፡ ካብ ኢድ 
ክቡር ሚኒስተር ሕርሻ ኣቶ ኣረፋይነ በርሀ 
ምስክር ወረቐት ኣብ ዝተቐ ብልኩሉ 
ህሞት ዝተሰምዓኒ ኩርዓትን ሓበንን፡ ፍሉይ 
ጦብላሕታን ባህታን እዩ ፈጢሩለይ። እዚ 
ዓወት እንተላይ ናይ ስድራ-ቤተይ ዓወት 
እዩ። ኣብ ስራሕና ካብ ጎድነይ ከይተፈልዩ፡ 
ስለዝጸዓሩ ከመስግኖም ደስ እብለኒ። 
ብሓቂ፡ ከም ኩሎም ኣብቲ ምዕሩግ 

ዕለት ኣፍልጦ ዝተዋህቦም ኣብነታውያን 
ሓረስቶት፡ ልዑል ክብርን ዕግበትን 
ተሰሚዑኒ። እዚ ከኣ መንግስቲ ሓረስቶት 
ንምምዕባልን እቶታውነቶም ንምዕባይን፡ 
ክሳብ ክንደይ ጸቒጡ ይሰርሓሉ ምህላዉ 
ዘርኢ ህያው ምስከር እዩ።
 ዝረኸብናዮ ኣፍልጦን ክብርን ክንዮ 

‘ምትብባዕ’ ዝኸይድ ኣብ ልዕሌና ዓቢ 
ሓደራ ኣንቢሩልና ኣሎ። ካብዚ ሓሊፉ 
ንኻልኦት ሓረስቶት ተስፋ ዝህብን 
ድርኺትን ቅዱስ ቅንኢን ዝፈጥር እውን 
እዩ ክብል እኽእል። እምበኣር፡ ንሕና 
ሓረስቶት ርእስና ክንክእል፡ ህዝብና ከነዕግብ 
ውጥናት ልምዓት መንግስቲ ከነተግብር 
ከይተሓለልና ክንጽዕርን ክንጽዕትን ኣለና 
ዝብል ርእይቶ እዮ ዘለኒ። በዚ ኣጋጣሚ፡ 
ሚኒስትሪ ሕርሻ ክሳብ ደረጃ ዓዲ ወሪዱ 
ንሓረቶት ንምምሃርን ንምትብባዕን ዘካይዶ 
ዘሎ ጻዕርታት ዘለኒ ኣድናቖት ክገልጽ 
እፈቱ።   
= ኣብነታዊ ሓረስታይ ኣቶ ዓንደብርሃን 

ኣረፈ፡ ኣብ ባይታ ዘሰላስሎም ዘሎ ንጥፈታት 
ኣዝዮም ምስኩራት እዮም። መንግስቲ 
ውሕስነት መኣዛዊ መግቢ ንምርግጋጽ ኣብ 
ዝሓንጸጾ መደብ፡ ከም ኩሎም ንጡፋት 
ሓረስቶት ሃገርና፡ ልዑል ጻዕሪ ኣብ ምግባር 
ይርከብ። ኣብ ሕርሻኡ ደቂቕ ክትትልን 
ጽፉፍ ምሕደራን ከም ዝኽተል፡ መግቢ 
እንስሳ ናይ ምዕቃብ ጽቡቕ ልምዲ 
ከምዘለዎን ምኽሪ ሞያውያን ሰሚዑ 
ኣባይታ ከም ዘተግብሮን፡ ብቐረባ  ንስራሑ 
ዝከታተሉ ክኢላታት ሕርሻ ዝምስክርዎ 
ሓቂ እዩ። 
ካብ ቦታ ስራሑ  ከም ዘይርሕቕን ጥቡቕ 

ምክትታል ከም ዝገብርን፡ ዓወቱ ርኡይ 
ምስክር እዩ። ሓርኮትኮት በሃልን ክምሃርን 
ክምዕብልን ዝደልን፡ ተስፋን ትዕግስቲን  
ዘይፍለዮ ኣብነታዊ ሓረስታይ እዩ። ልዑል 
ፍርያት ዝህባ ናይ ጸባ ከብቲ ኣፍርዩ፡ ናብ 
ተጠቀምቲ ኣብ ምቕራብ ይርከብ። ሓደ 
ካብ’ቶም ኣገደስቲ ብልጫታቱ - ጽሩይን 
ድሕነቱ ዝተሓለወን ጸባ ናብ ዓማዊሉ 
ብምቕራቡ፡ ብተገልገልቲ ብጽፈት ቀረብ 
ጸባኡ ዝፍለጥ ምዃኑ እዩ። 
ከም ሓረስታይ ዘለዎ ዕቑር ሃብታም 

ተመኩሮ፡ ብኩፉት ልብን ግሉጽ ኣእምሮን፡ 
ብምቑሉል ኣገባብ ንካልኦት ሓረስቶት 
ብትግሃት ከካፍል ምኽኣሉ፡ ብወገንና 
ብእሩም ባርያቱን ምቑልሉነቱን ክንዓግብ 
ክኢልና። ናይ ርሑቕ ሕልሙን ትልሙን፡ 
ኣብ ኣእምሮኻ ስእሊ ፈጢሩ ቅጅል ኢሉ 
ይረኣየካ። ቃላቱ እውን፡ ብልክዕ ነዚ 
ዘተንብሁ ኮይኖም ረኺብናዮም። 
ሓረስታይ ዓንደብርሃን፡ ኣብ መጻኢ 

ጎድኒ ጎድኒ ልምዓቱ፡ ምርባሕ ናይ ጸባ 
ከብቲ ብዘመናዊ ኣገባብ ኣማዕቢሉ ከስፍሖ፡ 
ራእይን መደብን ኣለዎ። ዝጸዓረ ፍረ ጻዕሩ 
ይረክብ!! ንሕና እውን ኣብ ስራሑ ዓወት 
ንምነየሉ።



ሓዳስ   ኤርትራ

ኣቓልቦ ዓለም ዝሰሓበ ክርክር ደቡብ ኣፍሪቃን እስራኤልንኣብ ዝሓለፈ ሳምንታት፡ እስራኤል 
- ብክሲ ደቡብ ኣፍሪቃ (ብዛዕባ 
ኲናት ቃዛ - ኣብ ልዕሊ ሰላማውያን 
ፍልስጤማውያን ዝወርድ ዘሎ 
መቕዘፍቲ) ኣብ ዘ ሄግ ናብ ዘርከብ 
ኣህጉራዊ ቤት-ፍርዲ ገበን ተጸዊዓ 
ቀሪባ ነይራ። እቲ መጋባእያ ኣብ ልዕሊ 
እስራኤል ዘሕለፎ ውሳኔ፡ እስራኤል ነቲ 
ውግእ ከተቋርጽ ዝእዝዝ ኣይነበረን። 
ይኹን’ምበር፡ ነቲ ደቡብ ኣፍሪቃ 
ዘቕረበቶ ክሲ ክነጽጎ እዩ ዝብል ሓሳብ 
- ብዓብላሊ ብማዕከናት ዜና ክቃላሕ 
ቀንዩ ነይሩ። 
እቲ ቤት-ፍርዲ ነቲ ክሲ ተቐቢሉ ውሳኔ 

ምሕላፉ እምበኣር፡ ብሓያሎ ወገናት 
ከም ‘ታሪኻዊ’ ተባሂሉ ይሕሰብ ኣሎ። 
ብፍላይ ኣብ ማእከላይ ምብራቕ ዘሎ 
ምስ ጉዳይ ፍልስጤማውያን ዝደናገጽ 
ማሕበረ-ሰብ፡ ነቲ ውሳኔ ብኣድናቖት 
ከም ዝተዓዘቦ ተራእዩ ኣሎ።
እስራኤል ‘ብዝከኣላ ዓቕሚ ጃምላዊ 

ህልቂት ከይትፍጽም’ ዘዘኻኽር - ሓደ 
ካብ ትሕዝቶ ናይ’ቲ ውሳኔ ክኸውን 
እንከሎ፡ ከም ካልኣይ ዝቐረበ ኸኣ፡ 
ናብ ግዝኣት ቓዛ ረድኤት ብቕልጡፍ 
ብዘይ ዕንቅፋት ክኣቱ ዝእዝዝ ውሳኔ እዩ 
ነይሩ። እዚ ውሳኔ እዚ ክልቲአን ሃገራት 
- ማለት ደቡብ ኣፍሪቃን እስራኤልን 
ከም ዝተጸበያኦ እኳ እንተዘይነበረ፡ 
ድሕሪ እቲ ውሳኔ ዝተሰምዐ መረረ 
ኣይነበረን።
እስራኤል፡ እቲ ክሲ ከምዘለዎ 

ክጐሓፍን ደቡብ ኣፍሪቃ ኣብቲ ጉዳይ 

ዘእቱ ምኽንያት ከምዘይብላን እያ 
ተማጒታ። ደቡብ ኣፍሪቃ ብወገና፡ ስለ 
እቶም ባዕላቶም ክማጐቱ ዘይከኣሉን 
ኣብ ናይ ውግእ ጸበባ ዝርከቡን 
ፍልስጤማውያን ኴይና፡ ክሲ ናይ 

ምቕራብ መሰል ከምዘለዋ መልሲ ሂባ። 
እቲ ቤት ፍርዲ፡ ‘እስራኤል ብዝከኣል 

መጠን ጃምላዊ ህልቂት ከይትፍጽምን 
ረድኤት ከይትዓግትን’ ምእዛዙ ጥራይ 
- ተኽእሎታት ጃምላዊ ህልቂትን 
ረድኤት ምዕጋትን ክህሉ ከም ዝኽእል 
ከም እተኣመነ ዘመላኽት ምዃኑ 
ወሃብቲ ርእይቶ ክገልጹ ተሰሚዖም። 
እቲ ውሳኔ፡ ፈተውቲ እስራኤል 
ንዝዀናን ኣብዚ እዋን ሓገዛት ክምጥዋ 
ዝረኣያ ዘለዋን ሃገራት እውን ዝትንክፍ 
ክኸውን ይኽእል እዩ። 
ደቡብ ኣፍሪቃ ዘቕረበቶ ክሲታት - 

እስራኤል፡ ኣብ ቓዛ ጃምላዊ ህልቂት 

ትፍጽም ከምዘላ፡ ህልቂት ከይፍጸም 
ናይ ምክልኻል ስጉምቲ ዘይምውሳዳ፡ 
ንህልቂት ዘለዓዕሉ ጐስጓሳት ከይካየድ 
ዘይምኽልኻላ፡ ኣብ 1948 ዝተኸተመ 
“ውዕል ምክልኻል ጃምላዊ ህልቂት” 

ትግህስ ከምዘላ ዘጠቓልል እዩ። እቲ 
ንጉዳያት እናኣወንዘፈ - ንሓያሎ 
ዓመታት ብቘጸራታት ክጓዓዝ ዝረአ 
ኣህጉራዊ ፍርዲ ገበን ከኣ፡ ዳርጋ 
ልሙድ ብዘይኰነ ኣተሓሕዛ ክበሃል 
ዝከኣል - ንህጹጽነት እቲ ኣብ ማእከላይ 
ምብራቕ ዘሎ ኩነታት ኣብ ግምት 
ብምእታው፡ ኣብ ዝቐልጠፈ ግዜ ነቲ 
ጉዳይ ክሪኦ ተበጊሱ።
እቲ ቤት-ፍርዲ ብቐዳምነት - ነቲ 

ጉዳይ ኣብ ትሕቲ ስልጣኑ ክሪኦ 
መሰል ኣለዎ ድዩ? ዝብል እዩ ነይሩ። 
ብመሰረት ‘ውዕል ምክልኻል ጃምላዊ 
ህልቂት’ ሕቡራት ሃገራት፡ ደቡብ 

ኣፍሪቃ ከሳሲት ኰይና ክትቀርብ 
ዘኽእል ኣከራኻሪ ነጥብታት ከምዘሎ 
ብምእማን ግዳ - ነቲ ክሲ ተቐቢልዎ።
ድሕሪ እቲ ውሳኔ እውን፡ እስራኤል፡ 

ቤት ፍርዲ ዘሕለፎ ብይን ኣብ 

ተግባር ኣውዒላቶም ኣየውዓለቶን 
ዘረጋግጽ ምስክርነት ኣብ ውሽጢ 
ወርሒ ከተቕርብ ተኣዚዛ ኣላ። ግና 
እቲ ቤት ፍርዲ ውሳኔታቱ ክትግበር 
ዘገድደሉ ስልጣን የብሉን። ትእዛዛቱ 
እናተጣሕሰ እንተደኣ ቀጺሉ - እቲ 
ጉዳይ ናብ ባይቶ ጸጥታ ሕቡራት 
ሃገራት የሕልፎ።
ደቡብ ኣፍሪቃ ኣብ ዘቕረበቶ ክሲ 

ንባዕሉ ዘይነጸረ ነገራት ከምዝነበሮ፡ 
ገለ ወገናት ይገልጹ እዮም። ኣብ 7 
ጥቅምቲ ካብ ቓዛ ናብ እስራኤል 
ዝወረረ ሰራዊት ሓማስ፡ ኣብ ልዕሊ 
ሰላማውያን ሰባት ዘውርዶ መቕዘፍቲ፡ 

እስራኤል ንርእሳ ክትከልኸል ከም 
ዝበጋገሳ ዘመላኽት ነጥቢ የብሉን። 
ብኸም’ዚ ኩነታት ዝውላዕ ኲናት፡ 
ሰላማዊ ሰብ ከይተለከመ ዝካየደሉ ናይ 
ውግእ ሕጊ ከምዘየለ ኩሉ ዝግምቶ 

እዩ። ሚዛናዊ ዝበሃል - 
መጠነ ሞት ሰላማውያን 
ክንድ’ዚ ዝኣክል እዩ 
ዝብል ኣሃዝ ዝህብ 
ሕጊ እውን የለን። 
ወተሃደራዊ ዓቕሚ 
እስራኤል ምዕቡል 
ብምዃኑ ግና፡ እንተደኣ 
ተደልዩ - ብዝከኣል 
መጠን ሰላማውያን 
ሰባት ከይለከመት 
ብጸቢብ ብልሒ ኲናት 
ከተካየድ ትኽእል 

ትኸውን ኢልካ ምሕታት ይከኣል 
ይኸውን።
እዚ ኰይኑ እቲ፡ ካብ ክልቲኡ ወገን በዚ 

ኲናት ዝጠፍአ ህዝቢ ክነጻጸር እንከሎ፡ 
ፍልስጤማውያን ዝህብዎ ጸብጻብ 
ኣዝዩ ብዙሕ እዩ። ክሳዕ እቲ ፍርዲ 
ዝተዋህበሉ እዋን ጥራይ - ኣስታት 
25 ሽሕ ምውታትን 65 ሽሕ ቁሰላትን 
ፍልስጤማውያን ነይሮም። እቲ ቤት 
ፍርዲ እውን ነዚ ኣጸቢቑ ኣብ ግምት 
ምስ ኣእተወ እዩ - “እስራኤል ብዘለዋ 
ዓቕማ ጃምላዊ ህልቂት ከይፍጸም 
ክትከላኸል” ከም ዘለዋ ዝኣዘዘ።

ጉዕዞ ኣህጉራዊ ቤት-ፍርዲ ገበን. . .ኣህጉራዊ ቤት-ፍርዲ ፍትሒ (ICJ) 
ኣህጉራዊ ቤት-ፍርዲ ገበን (ICC) 
ኣይኰነን፣ ጭብጢታት ክሲ ኣኪቡ፡ 
ኣካቲዑ - ንገበነኛ ክቐጽዓሉ ዘኽእሎ 
ሓላፍነት የብሉን። ከም በዓል ሓማስ ኣብ 
ዝኣመሰሉ ውድባት ወይ ከም ቓዛ ኣብ 
ዝኣመሰሉ ኣፍልጦ ዘለዎ መንግስቲ ኣብ 
ዘይብሎም ግዝኣታት እውን ስልጣን 
የብሉን።
ማእከላይ ዘመን ዝበሃል ግዜ ተሓሊፉ 

ኢንዱስትርያዊ ሰውራ ዝበሃል ናይ 
ምዕባለ ዘበን ኣብ መወዳእታ 19 ክፍለ-
ዘመን ምስ ተኣትወ፡ ኣብ ብሄርን ቋንቋን 
ዝተመስረታ ኤውሮጳውያን ሃገራት 
እውን ይቀላቐላ ነበራ። ኣብ’ቲ እዋን ኣብ 
መንጎ ሃገራት ብዶብ ይኹን ብኻልእ 
ረብሓታት ዝውልዑ ባእሲታት - ናብ 
ከቢድ ረጽሚ የምርሑ ብምንባሮም፡ 
ነተን ሃገራት ዝዳኒ ሓደ ማእከላይ ናይ 
ፍርዲ መጋባእያ ክምስረት ጻውዒት 
ክቐርብ ጀሚሩ። ኣብ’ቲ እዋን ዝነጸረ 

ዶብ ዝነበረን ሃገራት ዓለም፡ ካብ’ዚ ናይ 
ሕጂ ዝወሓደ ከም ዝነበረ ይፍለጥ።
ኣብ 1899 ብዳግማዊ ሃጸይ ኒኮላስ 

ናይ ሩስያ ዛር፡ ኣብ ከተማ ዘ ሄግ 
ዝተጸውዐ ናይ ሰላም ዋዕላ - “ሰላማዊ 
ፍታሕ ንዓለም-ለኸ ባእሲታት” ዝብል 
ውዕል ኣጽዲቑ ተበቲኑ። ኣብ መንጎ 
ሃገራት ንዝፍጠር ዘይምቅዳው፡ ብዕርቂ፡ 
ብግልግልን ብምክሕሓስን ገይርካ 
ክፍታሕ ከም ዝከኣል ዝኣምን ውዕል 
ኣጽዲቑ። ዓመታት እናተሰጋገረ ምስ 
ሓለፈ፡ እዚ ውዕል እናማዕበለ ክሳዕ 
ምምስራት ዓለም-ለኻዊ (ኣህጉራዊ) 
መጋባእያ ፍትሒ ተበጺሑ።
ዓለም-ለኻዊ ቤት ፍርዲ ፍትሒ ወይ 

ከኣ ኣይ.ሲ.ጀይ፡ ኣብ ውድብ ሕቡራት 
ሃገራት ቀንዲ ናይ ሕጊ ኣካል ኰይኑ፡ 
ኣብ ሰነ 1945 እዩ ተመስሪቱ። ኣብ 
ውድብ ሕቡራት ሃገራት ካብ ዘለዉ 

ሽዱሽተ ጨናፍር - እቲ እንኮ ካብ ከተማ 
ኒውዮርክ ወጻኢ ኣብ ዘ ሄግ - ነዘርላንድስ 
ዝርከብ ቤት-ጽሕፈት እዩ።
እቲ ቤት-ፍርዲ ብውድብ ሕቡራት 

ሃገራት ብዝተዋህቦ መሰል፡ ኣብ መንጎ 
ክልተ ወገናት ንዝፍጠር ምስሕሓብ 
ናብ ዕርቂ ከምጽእን፡ ናይ ግልግል 
ዕዮ ክፍጽምን ዝተመዘዘ ኣካል እዩ። 
መጋባእያ ቤት-ፍርዲ ብ 15 ዳያኑ 
ይቐውም። እቶም ዳያኑ ብሓፈሻዊ 
ጉባኤ ው.ሕ.ሃን ብባይቶ ጸጥታን 
ንትሽዓተ ዓመት ከገልግሉ ዝተመርጹ 
እዮም። ድሕሪ ካልኣይ ውግእ ዓለም 
ናብ ውድብ ሕቡራት ሃገራት ዝተቐየረ 
ማሕበር ሃገራት ዓለም (ሊግ) ኣብ 
ዝነበረሉ ግዜ፡ ኣብ 1920 ‘ቀዋሚ ቤት-
ፍርዲ ዓለም-ለኻዊ ፍትሒ’ ዝበሃል 
መጋባእያ ተመስሪቱ ነይሩ። ድሕሪ እቲ 

ውግእ - እቲ መጋባእያ ናብ ቤት ፍርዲ 
ዓለም-ለኻዊ ፍትሒ ተቐይሩ። ቅድሚኡ 
ካብ ዝነበረ ቤት-ፍርዲ ድማ፡ ኩሉ እቲ 
ቅዋማትን ሕጋጋትን ቅርጺ ኣሰራርሓን 
ወሲዱ።
ኩለን ኣባል ሃገራት እቲ ውድብ፡ ከም 

ኣባላት ናይ’ቲ መጋባእያ እየን። ካብ’ቶም 
ንትሽዓተ ዓመት ዝምረጹ 15 ዳያኑ፡ ነፍሲ-
ወከፎም ንሓንቲ ሃገር ጥራይ ይውክሉ። 
ሓንቲ ሃገር ካብ ሓደ ፈራዳይ ንላዕሊ 
ክውክላ ኣይክእልን። ጉዳይ ክምርምር 
ካብ ዝጀመረሉ ካብ መወዳእታ 40ታት 
ንደሓር፡ 192 ክሲታት ርእዩ ኣሎ። 
ብመሰረት እቲ ዝተዋህቦ ስልጣን ድማ፡ 
ነቶም ተኸራኸርቲ ዝህቦ ውሳኔ/ብይን 
ቀያዲ ይኸውን። ምስ ዝገሃስ ግና፡ 
ብመሰረት ቅዋማት ናይ’ቲ ውድብ 
ክፍጸም ምእንቲ፡ ናብ ውድብ ሕቡራት 

ሃገራትን ባይቶ ጸጥታኡን ይሓልፍ።
እቲ ቤት-ፍርዲ ጉዳይ ውልቀ-ሰባት 

ዘይኰነስ ጉዳይ ማሕበረ-ሰባት ወይ 
ሃገራት ጥራይ እዩ ዝርኢ። ኣመሪካ፡ 
ኣብ መወዳእታ 80ታት ናብ ኒካራጓ 
ስዉር ምትእትታው ከተቋርጽ ዘሕለፎ 
ውሳኔ - ከም ኣብነት ይዝከር። ኣብ ቀረባ 
እዋን ዘ-ጋምቢያ ስለ ህዝቢ ሮሂንጊያ 
ንሚያንማር ዝኸሰሰትሉ፡ ካናዳ እውን 
ንሶርያ - ዜጋታት ኣብ ቤት-ማእሰርቲ 
ከም እተሳቒ ዘቕረበቶ ክሲ ምጥቃስ 
ይከኣል። እቲ መጋባእያ ውሳኔ ንምሕላፍ 
ዓመታት ክወስደሉ ይኽእል።
ብዘይካ ኣህጉራዊ ቤት-ፍርዲ ፍትሒ፡ 

ውድብ ሕቡራት ሃገራት ካልኦት 
መጋባእያታት እውን ኣለውዎ። ኩሎም 
እቶም ኣብያተ-ፍርዲ ነናቶም ክሊ 
ስልጣን ኣለዎም። ኣህጉራዊ ቤት ፍርዲ 
ገበን፡ ቀዋሚ ቤት-ፍርዲ ግልግል፡ ዓለም-
ለኻዊ መጋባእያ ሕግታት ባሕሪ. . . 
ዝኣመሰሉ።
ዓለም-ለኻዊ ቤት-ፍርዲ ፍትሒ፡ 

ውሳኔኡ ተቐባልነት ክረክብ ናይ 
ምስግዳድ ስልጣን የብሉን። እቲ ጉዳይ 
ናብ ባይቶ ጸጥታ ምስ ሓለፈ እውን 
እንተዀነ፡ ኣብ ባይቶ ጸጥታ በበይኑ 
ረብሓታት ዘለዎም ሓሙሽተ ናይ 
ቀውፊ ስልጣን ዝጥቀሙ ወከልቲ 
ሓያላን ሃገራት ኣለዉ። 
ስለ’ዚ፡ እንተደኣ ሓንቲ ተኸሳሲት ሃገር፡ 

ነቲ ውዕል ምክልኻል ህልቂት ብሸለልታ 
ደጋጊማ ትጥሕሶ ኣላ፡ እቲ ብባይቶ 
ጸጥታ ክቐርበላ ዝኽእል መቕጻዕቲ - ናይ 
ቀውፊ መሰል/ስልጣን ብዘለዋ ሓንቲ 
ሃገር ጥራይ ክዅለፍ ይከኣል እዩ።

ዲቢ ኮፐር
ብ 24 ሕዳር 1971 ሓደ ሰብኣይ ኣብ 

ሓንቲ ካብ ፖርትላንድ ናብ ሲያትል 
ትኸይድ ዝነበረት ነፋሪት ትኬት ዓዲጉ 
ደየበ። እቲ ሰብኣይ ማእከላይ ዕድመ ዘለዎ 
ጻዕዳ ሰብኣይ ኮይኑ፡ ባድላ ተኸዲኑ ንግዳዊ 
ወረቓቕቲ ድማ ሒዙ ነበረ። ዝስተ ኣዚዙ 
ድማ ይሰቲ ነበረ። ነፋሪት ተበጊሳ። ከባቢ 
ሰዓት 3 ድሕሪ ቐትሪ ንሓንቲ ካብተን 
ኣሳሰይቲ ናይታ ነፋሪት ምስኡ ኮፍ ክትብል 
ኣዘዛ። እታ ዝሰንበደት ኣሳሳይት ዘረብኡ 
ኣኽቢራ ምስኡ ኮፍ በለት። ኣብ ወረቐት 
ሓደ ጽሑፍ ጽሒፉ ድማ ንካፒተን ናይታ 

ነፋሪት ክትህቦ ኣዘዛ። 
ኮፐር ብሃንደበት ካብ መንበሩ ብምትንሳእ፡ 

ክልተ ሚእቲ ሽሕ ዶላርን 4 ጋንጽላን ጠለበ፡ 
እንተ ዘይኮይኑ ኣብ ቦርሳኡ ቦምብ ሒዙ 
ከም ዘሎ ነገሮም። ጠለቡ ምስ ተማልኣሉ፡ 
እታ ነፋሪት ገለ ኣባላታ ንምርጋፍ ኣብ 
ሪኖ ዓለበት። እዚ ዲቢ ኮፐር ዝተባህለ ሰብ 
ግና ኣርባዕተ ሰባት ጅሆ ሒዙ ነበረ። ቀጺላ 
እታ ነፋሪት ናብ መክሲኮ ኣምርሐት፡ እታ 
ነፋሪት ኣብ ከባቢ ገጠራት ሰላማዊ ሰሜን 
ምዕራብ ምስ በጽሐት ብጋንጽላ ወረደ። 
ኣባላት ኤፍ. ቢ. ኣይ ብቐጥታ ኣብቲ ዲቢ 

ኮፐር ዝዓለበሉ ጽዑቕ 
ተፍትሽ ኣካየዱ። 
እንተኾነ ኣሰሩ ክረኽቡ 
ኣይከኣሉን። ብጋንጽላ 
ካብታ ነፋሪት ምስ 
ወረደ’ውን ናበይ ኣቢሉ 
ኣፍልጦ የብሎምን። 
እዚ ጉዳይ ድማ ክሳብ 
ሕጂ ኣይተፈትሐን።

ኣንክሮኣንክሮኣንክሮኣንክሮ
ማርታ ክብሮም

ካብ ኣደነቕቲ ልምድታት ዓለም• ኣብ ስጳኛ ኣብ ዓመት ሓንቲ መዓልቲ 
ንሓድሕዶም ብኮሚደረ ዝተሃራረሙሉ 
መዓልቲ ኣሎ። እዚ ዝዓበየ ናይ ኮሚደረ 
ምትህርራም መስሕብ ቱሪስት ኮይኑ፡ ካብ 
መላእ ዓለም ብዙሕ ሰብ ዝሳተፎ እዩ። 
ውድድር ኮሚደረ ዘይትፈቱ እንተ ዄንካ፡ 
ብኣራንሺ ምትህርራም ከ? ኣብ ጥልያን 
ኢቭራ ኣብ ዝተባህለት ከተማ፡ ተቐማጦ 
እዛ ከተማ ኣብ ዓመት ሓንቲ መዓልቲ 
ብኣራንሺ ንሓድሕዶም ክተሃራረሙ ካብ 
ገዝኦም ይወጹ። እዚ በዓል ካብ ጥንታውያን 
ኢጣልያውያን ደቀባት ዝተራዕመ ኮይኑ፡ 
ንሶም ካብቶም ገዛእቶም ናጻ ንምዃን 
ኣራንሺ ይድርብዩ ነበሩ። 
• ኣብ መክሲኮ ዕለተ ልደትካ ከተብዕል 

የብልካን። ብጾትካ መዝሙር ዕለተ ልደትካ 
ምስ ዘመርካ፡ ክሳብ ሽምዓኻ ተጥፍእ ጥራይ 
እዮም ዝጽበዩኻ። ቀጺሎም ገጽካ ናብቲ 

ዝተቐረበ ኬክ ክደፍኡኻ ነዊሕ ዝጸንሐ 
ልምዲ እዩ። 
• ኣብ ቦሊቭያ ኣብ ጽምብል ሓድሽ 

ዓመት፡ ጽቡቕ ትምኒቶም ንምግላጽ ሓጺን 
ሰልዲ ኣብ ኬክ ይገብሩ። ኣብ ስጳኛ’ውን 
ኣብ ግዜ ሓድሽ ዓመት ንህጻናት ንምሕጓስ 
ኣብ ጫማ ሽኮራዊ ነገራት ይገድፉ። እዚ 
መደብ ኣብ 5 ጥሪ ምሸት እዩ ዝካየድ። 
እዚ ጽምብል ነቶም ሰለስተ ጓሶት ንእየሱስ 
ምስ ተወልደ ህያብ ዝሃብዎ ንምዝካር 
ዝግበር እዩ። 
• ኣብ ባርሳና ዝተባህለት ከተማ ህንዲ፡ 

ደቂ ኣንስትዮ ንሰብኡተን ብበትሪ ዝሃርማሉ 
መዓልቲ ኣሎ። እቶም ሰብኡት ድማ 
ኣንስቶም ክሃርምኦም ከለዋ ነብሶም ክከላኸሉ 
ይጽዕሩ። 

• ኣብ ጀርመን ናብ ሓደ እኩብ ሰብ ዘለዎ 
ቦታ እንተ ተዓዲምካ፡ ንኹሉ ኣብኡ ዘሎ 

ሰብ ሰላም ክትብሎ ኣለካ። ወላ ነቶም ኣብኡ 
ዘለዉ ህጻናት ሰላም ክትብሎም ኣለካ።  

• ኣብ ፊንላንድ ውድድር ሰበይትኻ 
ተሰኪምካ ምጉያይ ኣሎ። ብዙሓት 
መጻምድቲ ድማ ኣብዚ ስፖርት ንምስታፍ 
ካብ ብዙሓት ሃገራት ይውሕዙ። ካብ 2005 
ኣትሒዙ ድማ፡ ኣብ ሃገራት ኣውስትራልያ፡ 
ኣመሪካ፡ ዓዲ እንግሊዝን ኤስያን ተጀሚሩ። 
• ኣብ ጥልያን ኣብ ማእከላይ ግዜ፡ 

ሃገራዊት ባንዴራ መሬት ክትትንክፍ ፍቑድ 
ኣይነበረን። ምኽንያቱ ከም ምልክት ንጽህና 
ትሕሰብ ስለ ዝነበረት። ሕጂ ኣብዛ ሃገር 
ፍሉይ ክእለትካ ተንጸባርቐሉ ውድድር 
ይካየድ እዩ። እዚ ውድድር ባንዴራ ንላዕሊ 
ምስንዳውን መሬት ከይዓለበት ምቑላብን 
እዩ። 
• ኣብ ታይላንድ፡ ንጣኦቶም ቀይሕ ፋንታ 

ምስ መስሓቢኡ ናይ ምቕራብ ልምዲ 
ኣሎ። ብዘይካ’ዚ ዝተፈላለዩ ዓይነት መግቢ 
የቕርብሉ እዮም።

ስልጣነ ኢንዱስ
ስልጣነ ኢንዱስ ኣብ ከባቢ ህንዲ ኣብ 

7000 – 600 ቅድሚ ልደተ ክርስቶስ 
ዝነበረ ስልጣነ እዩ። መበገሲ ስም እዚ 
ስልጣነ ካብቲ ነቲ ከባቢ ሰንጢቕዎ 
ዝሓልፍ ዝነበረ ሩባ ኢንዱስ ዝተበገሰ 
እዩ። እዚ ስልጣነ ምዕቡል ነበረ። ሃራፓን 
ዝተባህለ ቅዲ ኣጸሓሕፋ ከኣ ነበሮ። ክሳብ 
ሕጂ ግና ነዚ ጽሑፎም ከንብቦ ዝኸኣለ 
ኣካል የልቦን። ስለዚ ብዛዕባ እዚ ስልጣነ 
ኣጀማምራኡ፡ ምዕባለኡ ይኹን ዘብቅዓሉ 
ዓመት ዝገልጽ እኹል ሓበሬታ የልቦን። 
ምኽንያቱ እቲ ኣዝዩ ኣገዳሲ ሓሳብ 
ናይ ስልጣነኦም በዚ ቅዲ ኣጸሓሕፋኦም 
ስለ ዝተጻሕፈ። 
ስልጣነ ኢንዱስ ምስ ስልጣነታት 

ግብጺን መሶፖታምያን ዝወዳደር ዝነበረ 
እዩ። 
ብዝሒ ህዝቢ ኢንዱስ ከባቢ 5 ሚልዮን 

ነበረ። ግዝኣቶም ድማ ካብ ሩባ ኢንዱስ 
ናብ ኩሉ መኣዝናት ክሳብ 1500 ኪሎ 

ሜተር ይዝርጋሕ ነበረ። ቀንዲ ከተማታት 
ኢንዱስ፡ ሃራፓን ሞሀንጆ ዳሮን ይበሃላ 
ነበራ። ክልቲአን እዘን ከተማታት ድማ፡ 
ካብ 40-50 ሽሕ ህዝቢ ይቕመጠን ነበረ። 
ሎሚ እዘን ከተማታት ኣብ ፓኪስታን 

ተደኲነን ይርከባ። ስፍሓት ሓንቲ ከተማ 
ድማ፡ ክሳብ 150 ሄክታር ይበጽሕ ነበረ። 
ገዛውቲ ኢንዱስ ካብ ሕጡብን ዋላኻ 

ሓመድን እዩ ዝስራሕ ነይሩ። እቲ 
ሕጡብ ውሱን ቅርጺን ዓቐንን ነበሮ። 
ብስሩዕ ኣገባብ ዝተሰርሐ ጽርግያ ድማ 
ነበሮም። ነበርቲ እዚ ስልጣነ ሓረስቶት፡ 
ነጋዶን ኢደ ጥበባውያንን ነበሩ።
ውጥን ኣሰራርሓ እታ ከተማ፡ ህዝቢ 

ኢንዱስ ሓያል ክእለት ከም ዝነበሮም 
ዘርኢ እዩ። ኣብቲ ቦታ ኩዕታ ዘካየዱ 
ኣባላት’ውን፡ ስልጣነ ኢንዱስ ኣዝዩ 
ምዕቡል ከም ዝነበረ እዮም ደምዲሞም። 
ኣብዘን ክልተ ከተማታት ዝነበረ ገዛውቲ 
ሽቓቕን ምዕቡል ቡንባን ነበሮ። ብዘይካ’ዚ፡ 
ኣብ መስኮት ዝለገበ መዝሓሊ ማሽን 
ነበሮ። ኣብ ሞሀንጆ ዳሮ ድማ መረባ 
ዝነበሮ ምዕቡል ህዝባዊ መሕጸቢ ሰብነት 
ዓይኒ ምድሪ ነበረ።  
እዚ ስልጣነ፡ ካብቶም ኣብቲ ግዜ’ቲ 

ምዕቡላት ዝበሃሉ ሮማውያን ከይተረፈ 
ዝያዳ ምዕቡል ነበረ። ከተማታት ስልጣነ 
ኢንዱስ ብዕላማ ዝተሰርሑ እዮም 
ዝነበሩ። ሓያል ማእከላይ መንግስቲ ድማ 
ነበሮም። ነፍሲ ወከፍ ከተማ ድማ ናታ 
ኣመሓዳሪ ነበራ። ኣብ ኩለን ከተማታት 
ምዕሩይ ምሕደራ ንኽህሉ ኩለን 
ከተማታት ማእከላይ መንግስቲ ነበረን።
ኣብዚ ቦታ ኣጽዋር ኲናት ይዅን ቤት 

መቕደስ ኣይነበረን። እንተኾነ እቲ ኣብ 
ሞሀንጆ ዳሮ ዝነበረ ዓቢ ህዝባዊ መሕጸቢ 
ሰብነት ንመንጽሂ መንፈሳውነት 

ይጥቀሙሉ ነበሩ። ሳሕቲ’ውን 
ንመዘናግዒ ይጥቀሙሉ ነበሩ። 
ወላ’ኳ ኣብቲ ግዜ’ቲ ሓጺን ብዙሕ 

ተጠቃምነት እንተ ዘይነበሮ፡ ኢንዱስ 
ግና ንሓጺን ብዝተፈላለየ ቅርጽታት 
እናሰርሑ ይጥቀሙሉ ነበሩ። ወርቅን 
ብሩርን እውን ኣብቲ ስልጣነ ጥራይ 

ተጠቃምነት ነበሮም። በዞም ማዕድናት 
ገይሮም ድማ ካራ፡ መጋዝን ካልእ ብዙሕ 
መጸባበቒ ነገራትን ይሰርሑ ነበሩ። 
ህዝቢ ኢንዱስ ብእንስሳታት ዝምርሑ 

ዓረብያ ነበርዎም። ከምኡ’ውን 
ብጃልባታት እናተጓዕዙ ንግዲ የካይዱ 
ነበሩ። 
ኣብ መዳይ ሕርሻ፡ መስኖኣዊ ሕርሻን 

ብዙሕ ኣገባባት ማሕረስን ኣተኣታትዮም 
ነበሩ። ብብዝሒ ድማ ጥሪት የራብሑ 
ነበሩ። 
ህዝቢ ኢንዱስ ኣደናቒ ክእለት ኢደ 

ጥበብ ነበሮም። ናይዚ ህያው ምስክር 
ድማ፡ ሓወልቲ ናይ ሓንቲ ጓል 
ኣስንተይቲ እናሳዕስዐትን ሓደ ንጉስ ደኒኑ 
እናጸለየን ኣብዚ ቦታ ተረኺቡ እዩ። 
ሎሚ ኣሰራት ኢንዱስ ኣብ ከባቢ ኔፓል 

- ኣፍጋኒስታን፡ ገምገም ባሕሪ ህንዲን 
ደልሂን ይርከብ። እዚ ስልጣነ ኣብ ከባቢ 
1900 -1500 ቅድሚ ሓባራዊ መዋእል 
ምኽንያቱ ብዘይተፈልጠ ክወድቕ 
ጀመረ። ነበርተን ድማ ብሃንደበት ነዘን 
ከተማታት ራሕሪሖም ናብ ደቡብ ክጐዓዙ 
ጀመሩ። ስለምንታይ ነዘን ከተማታት 
ገዲፎመን ብዙሕ ምኽንያታት እኳ 
እንተ ሃለወ፡ እኹል ጭብጢ ግና የለን። 
ኣብ መጀመርታ 20 ዘመን ብዝተገብረ 
መጽናዕቲ፣ ምልውዋጥ ክሊማ፡ ምንቃጽ 
ሩባ ሳራስቫቲን ኣብ መንጎ ግብጺን 
ሞሶፖታምያን ዝነበረ ንግድ ምቁራጹን፡ 
ጠንቂ ምዕናው ኢንዱስ ምዃኖም 
ይግለጽ።

ኣማውታ ኤልሳ ላም
ኣብ 2013፡ ኤልሳ ላም ናይ መወዳእታ 

ግዜ ዝተራእየትሉ ኣብ አሊቨይተር ናይ 
ሰሲል ሆቴል እዩ። እዛ ጓል 21 ዓመት 
መንእሰይ፡ ኣብቲ አሊቨይተር እተገጥመ 
ካሜራ ዝሰኣሎ ስእሊ ከም ዝርአ፡ ኣዝያ 
ዝፈርሐትን፡ ብዙሕ መላጕም እናጠዋወቐት 
ድማ ኣብቲ መንደቕ መሕብኢ ትደሊ 
ትመስል ነበረት። ብመሰረት እቲ ተንቀሳቓሲ 
ስእሊ፡ ንኻልእ ክረኣዮ ዘይከኣለ ዘፍርሕ ነገር 
ንዓኣ ይረኣያ ነበረ። ድሕሪ’ዚ ግና፡ ካብቲ 
ዝነበረቶ አሊቨይተር 5 ኣይወጸትን፡ ብኡ 
ንብኡ ድማ ተሰወረት። ደልዮም ክረኽቡዋ 
ዘይከኣሉ ኣባላት ፖሊስ፡ ሓገዝ ንምርካብ 
ነቲ ኣብ አሊቨይተር ከላ እተቐድሐ ቪድዮ 
ኣብ ማሕበራዊ መራኸቢታት ዘርግሕዎ። 
ኣዝዩ ህቡብ ቪድዮ ድማ ኮነ። እንተኾነ፡ እቲ 
ሆቴል ተፈራሒ ብምዃኑ ቁጽሪ ዓማዊሉ 
ጎደለ። 
ኣብ ኤልኤ ዝርከብ ሆቴል ሰሲል፡ ብዙሕ 

ሞት ዘጋጥመሉ ሆቴል እዩ። እዚ ሆቴል’ዚ 
ካብ ዝኽፈት ካብ 1927 ኣትሒዙ ልዕሊ 
ኣማኢት ነፍሰ ቅትለትን ቅትለታትን ኣብ 
ውሽጢ እዚ ሆቴል ኣጋጢሞም’ዮም። 
ድሕሪ’ቲ ዘጋጠመ ተደጋጋሚ ሞት፡ ሰባት 
‘ዝተረግመት ሆቴል’ ኢሎም ሰምዮማ 
ኣለዉ። ብዙሓት ሰባት ድማ ኣብዛ ሆቴል 
ካብ ምዕራፍ ሓንጊዶም ይርከቡ። ኤልሳ 
ላም ኣብዛ ሆቴል ኣይተመዝገበትን። እዛ 
ተመሃሪት ባንክኦቨር፡ ንውልቃ ክትዘናጋዕ 
ናብ ካሊፎርንያ እያ ትኸይድ ነይራ። 

ስለዚ ኣብዚ ሆቴል ንቝሩብ ግዜ ክትጸንሕ 
እምበር ኣብኡ ክትቅኒ መደብ ኣይነበራን። 
ኤልሳ ላም ከም ዝጠፍአት ዝተፈልጠ 

ኣብ 1 ለካቲት 2013 ኣብ መደቀሲ ክፍላ 
ከም ዘይሓደረት ምስ ተረጋገጸ እዩ። ቅድሚ 
ምጥፋኣ፡ ገለ ፍጻመታት ኣጋጢሞማ ነበሩ። 
እቲ ሆቴል፡ ነቶም ኣብ ዙርያኣ ዝነበሩ ሰባት 
ረቢሻ ብምባል ካብ ሓደ ናይ ሓባር 
ክፍሊ ናብ ሓደ ውልቃዊ ክፍሊ ቀይሩዋ 
ነበረ። ኩሉ ንብረታ፡ ቦርሳኣ፡ ከምኡ’ውን 
መድሃኒታ ኣብ ክፍላ ምስ ጸንሐ፡ ፖሊስ 
ብዕሉማት ኣኽላባት ተሓጊዞም ጽዑቕ 
ተፍትሽ ከካይዱ ጀመሩ። ዝበጽሕዎ 
ጭብጢ ግን ኣይነበረን። 
ኣብ 19 ለካቲት 2013፡ ድሕሪ ምጥፋእ 

ኤልሳ ድሕሪ ዕስራ መዓልታት፡ ማናጀር 
እቲ ሆቴል፡ ብዙሓት ዓማዊል ብቡንባ 
ዝመጽኦም ማይ ዝተዘራረገን ሕማቕ ሽታ 
ዘለዎን ከም ዝኾነ ጥርዓናት ከቕርቡ ምስ 
ጀመሩ፡ ነቲ ኣብ ናሕሲ ዝርከብ ማያዊ ኣካል 
እቲ ሆቴል ክፍተሽ ኣዘዘ። ኣብ ሓደ ዓቢ 
ገንኢ ናይ ማይ ከኣ ሬሳ ኤልሳ ላም ጸንበለል 
ኢሉ ተረኽበ። 
እቲ ጉዳይ ኣብ ሰነ 2013 ሃንደበታዊ 

ምጥሓል ኣብ ትሕቲ ዝብል ፋይል 
ተዓጽወ። ብመሰረት ኣብቲ ሬሳ ዝተገብረ 
መርመራ፡ ኤልሳ ቅድሚ ሞታ ኣብ ዝነበረ 
ግዜ መድሃኒታ ኣይወሰደቶን። እንተኾነ ኣብ 
አሊቨይተር እተርእዮ ዝነበረት ባህሪን፡ ናብቲ 
ዝኾነ ሰብ እኳ ክድይቦ ዘይክእል ዕጹው 
ገንኢ ማይ ብኸመይ ከም ዝደየበትን ንኹሉ 
ሰብ ክሳብ ሕጂ ግድሉ ኣይተፈትሐን።

ልቦናን ፍልስፍናንልቦናን ፍልስፍናንልቦናን ፍልስፍናንልቦናን ፍልስፍናን
ምሉእብርሃን ሃብተገብሪኤልምሉእብርሃን ሃብተገብሪኤል

ሕጊ ልቦና
መበል 16 ክፋል  

“ነፍሲ ወከፍ እትወስዶም ስጕምቲታት፡ “ነፍሲ ወከፍ እትወስዶም ስጕምቲታት፡ 
ንገዛእ ርእስኻ መን ምዃንካ እትግምግመሉ ንገዛእ ርእስኻ መን ምዃንካ እትግምግመሉ 
ዘንጸባርቑ እዮም።” - ማርያን ዊልያምሰንዘንጸባርቑ እዮም።” - ማርያን ዊልያምሰን
“ክብርታትካ ንጹራት እንተ ዀይኖም፡ “ክብርታትካ ንጹራት እንተ ዀይኖም፡ 
ውሳነ ክትወስድ ዝቐለለ ይዀነልካ።” - ውሳነ ክትወስድ ዝቐለለ ይዀነልካ።” - 
ሮይ ዲዝኒ ሮይ ዲዝኒ 

  ኣብ ዕለታዊ ህይወትና ነፍሲ ወከፍ 
እንወስዳ ስጕምቲ ናታ ዝዀነ ሳዕቤን 
ይህልዋ ይኸውን። የግዳስ፡ ንቕድሚት 
ካብ ምምራሽ ከቶ ዝሕጥ ክንብል 
ኣይግባእን።
  መብዛሕትና ሰባት ኣብ ስራሕና 
ቅጽበታዊ ውጽኢት ኢና እንጽበ። ውሳነ 
ኣብ ምውሳድ ዓቕሊ እነጽብብ ውሑዳት 
ኣይኰንናን። ገለ ሰባት ብታህዋኽ 
ንህይወቶም ምሉእ ክቕይር ዝኽእል 
ውሳነ ክወስዱ እንከለዉ፡ ዘየተሓሳስብ 
ኣይኰነን። ከም ሳዕቤኑ፡ ብሓንሳብ ክብ 
ወይ ግብ ክብሉ ይረኣዩ።
 ብመንጽሩ፡ ዝዀነ ዓይነት ውሳነ 
ንምውሳድ ከም ቀዝሒ ዝፈርሑ ሰባት 
ኣለዉ። ናይ ከም እዚኦም ዓይነት ሰባት 
ጸገም፡ ቅኑዕ ውሳነ ክወስዱ ከም ዝኽእሉ 
ርእሰ ተኣማንነት ስለ ዘይብሎም እዮም። 
 ጕዳይና ብዘየገድስ፡ ውሳነታት 
እናተመላለሱ ኣብ ዙርያና ክዝንብዩ 
ከም ዝኽእሉ ዘጠራጥር የብሉን። ከም 
ውጽኢቱ፡ “ስለምንታይ እየ ነዚ ጕዳይ 
ሓንሳእን ንሓዋሩን መዓልቦ ዘይገብረሉ?” 
እናበልና ምስ ገዛእ ርእስና ኣብ ምውጣጥ 
ምእታውና ዘይተርፍ እዩ።
  ውሳነታት ብኸመይ መንገዲ ከም 
እትወስድ እስከ ኣብ ወረቐት ብዝርዝር 
ኣስፍሮ። ነቶም ኣብ ቅድሜኻ ዘለዉ 
ጕዳያት ከከም ኣገዳስነቶም ሰሪዕካ ዲኻ 
ውሳነ እትህበሎም? ዋላስ ብዝመጽኣልካ 
ኢኻ ነቲ ክመጽእ ዝኽእል ሳዕቤን 
ከየመዛዘንካ ውሳነ እትህበሉ? ዋላስ 
መንኮብካ ሰቐጥ ኣቢልካ ኢኻ፡ ካብ 
ድንቍርና እተበገሰ ውሳነ እትህበሉ? 
  ንፍቶ ንጽላእ፡ ህይወት ኣብ ዝዀነ 
ህሞት ውሳነ ክንህበላ ተገድደና እያ። 
ምእንቲ እዚ፡ ከቶ ክንህወጽ ኣይግባእን። 
ዝግ ንበል። ብዝተኻእለና መጠን፡ 
ብኹሉ ሸነኽ ዘይርና ከነመዛዝን ይግባእ። 
ከነስተንትን ኣለና። ርግኣት ከም ዝዓስለና 
ክንገብር ይግባእ።
  ብዝተኻእለካ መጠን ነቲ ዝበለጸ ውሳነ 
ክትወስድ ኣለካ። የግዳስ ወሃ ዘበለ ውሳነ 
ክትወስድ ክትብል፡ ብፍርሒ ዝኣክል 
ምሒር ክትሽቝረርን ተዀርሚኻ 
ክትነብርን ኣይግባእን።
  እዘን ዝስዕባ ሜላታት፡ ጸገማት ኣብ 
ምፍታሕ ክሕግዛኻ ይኽእላ እየን። እወ 
ጸገማት ኣብ ስራሕካ፡ ሓዳርካ ከምኡ 
እውን፡ ኣብ ምዕባይ ቈልዑ ከጋጥሙኻ 
ይኽእሉ እዮም። ሓንሳእ ነቲ ዝኣመንካሉ 
ውሳነ ምስ ወሰድካ፡ ብምሉእ ርእሰ 
ተኣማንነት ንቕድሚት ክትምርሽ ኢኻ። 
ኣርባዕተ ስጕምቲ ምይይጥ
‘ምይይጥ’ ክንብል እንከለና፡ 
ንኣስተብህሎታት፡ ፍጻመታት ሕሳባትን – 
ነቲ ኣብ ህይወትና ዘጓንፈና ዝዀነ ነገር 
ብዕምቈት ምምርማር እዩ። ነቶም ዝያዳ 
ዘየሀዉኹን ዘየገድሱን ነገራት ንግዜኡ 
ኣወንዚፍና፡ ናብቶም ህጹጻትን ዝያዳ 
ኣገደስትን ጕዳያት ኣብ ምትኳር በላሕቲ 

ክንከውን ይግባእ። 
ገለ ሊቃውንቲ ስነ ልቦና ከም ዝብልዎ፡ 
ንነፍሲ ወከፍ ዘጋጥመካ ጕዳይ፡ ኣርባዕተ 
ሻብ ኣጽንዓዮ። እዚ መስርሕ ምስ ምዝራእ 
ዝተኣሳሰር እዩ – እቲ ምንታይሲ ከምቲ 
መግቢ ንኣካላትና ዝጠቕመና ልቦና ኸኣ 
ንሩሕና ከም ዝጠቕመና ኣይንዘንግዕ። 
1. ምሕራስ – ንፈለማ ግዜ ምስ ሓደ 
ሓሳብ ምስ ተጋጠምካ፡ ብዝግባእ ክትርደኦ 
ፈትን። እዚ፡ “ነቲ ሓመድ ምሕራስ እዩ።”
2. ምዝራእ – እቲ ኻልኣይ ግዜ፡ እቲ 
ሓሳብ ስምዒት ክፈጥር ይጅምር። ንስኻ፡ 
“ኣብቲ ግራት ዘርኢ ትዘርእ”፡ እወ ኣብ 
ገዛእ ርእስኻ ትዘርኦ።
3. ምዕጻድ – እቲ ሳልሳይ ግዜ፡ ናብ 
ተመኵሮኣውን ትምህርታውን ርድኢት 
ትመጽእ። እዚ፡ “ነቲ ዘርኢ ምዕጻድ እዩ።” 

4. ምሕቃቕ – እቲ ራብዓይ ግዜ፡ ነቲ 
ሓሳብ ምስ ህይወትካ ተወሃህዶ። ንሩሕካ 
ይዕንግሎ ከምኡ እውን፡ ሕጂ ኣካል 
ህይወትካ ይኸውን።
 መብዛሕትና ሒደት ጻዕሪ ገይርና፡ 
ዓርሞሽሽ ዓወት ከነመዝግብ ኢና እንደሊ። 
ሓደ ዓቢ ፈላስፋ ከም ዝበሎ፡ “ሰብ ኣብ 
ሓደ ለይቲ ዓቢ ሰብ ክኸውን ይደሊ 
ከምኡ እውን፡ ልዋም ለይቲ ክድቅስ 
ይደሊ!”
  እቲ ናይ ብሓቂ ዓወት ነዊሕ መስርሕ 
ከም ዝሓትት ክንግንዘቦ ይግባእ። በዚ 
እዩ እምበኣር፡ ምይይጥ ኣገዳሲ መሳርሒ 
ዝኸውን። እቲ ምንታይሲ፡ ቀስ ንኽትብል 
የገድደካ፡ ዓቕሊ ክትገብር ይድርኸካ 
ከምኡ እውን፡ ንደረት ሓይልኻ 
ንኽትመጥጥ እውን የኽእለካ።
  ምስ ነፍሲ ወከፍ ክትጭብጦ እትደሊ 
ዓወት – ከምኡ እውን፡ ኣብ ሓጺር ግዜ 
ኢኻ ክትዓምሞ እትደሊ – ንምይይጥ 
እትምድቦ ግዜ እቲ ዝበለጸ ወፍሪ ኣብ 
ህይወትካ እትፍጽሞ እዩ።
ሽዱሽተ መሳርሒታት ምይይጥ
መሳርሒ #1 – ኣብ ነፍሲ ወከፍ ለይቲ 
ኣሕጺርካ ጸሚቝካ ምድጋም
ቀቅድሚ ናብ ድቃስ ምኻድካ፡ ነቶም 
ሽዑ መዓልቲ ዝሓለፍካዮም ፍጻመታት 
ንድሕሪት ተመሊስካ ገምግሞም። 
ኣብታ መዓልቲ ብፍሉይ እንታይ ከም 
ዝተማሃርካ፡ ከተለሊ ፈትን። ብድሕሪ እዚ፡ 
ናብ መጻኢ ገጽካ ኣቋምት። ኣብ እታ 
ትስዕብ መዓልቲ፡ ሰሙን ወይ ወርሒ 
እንታይ ከም እትጽበ ክትግምት ክትክእል 
ኣለካ። 
  ንህይወትካ ብስሩዕ ንምግምጋም ውጥን 
ኣውጽእ። እቲ ውጥን ሰሙናዊ ወይ 
ወርሓዊ ክኸውን ይኽእል እዩ። እቲ 
ውጥን ንዓኻ ብዝጥዕመካ መንገዲ እንተ 

ገበርካዮ ተመራጺ እዩ። 
   እቲ ውጥን ክሳብ መጠረሽታ ዕምርኻ 
ብቐጻሊ ዝሳለጥ ክኸውን ይምረጽ። 
ብዛዕባ ኣብ ሕሉፍ ግዜ ዘሰላሰልካዮ ከምኡ 
እውን፡ ኣብ መጻኢ ግዜ ብዛዕባ ክትዓምሞ 
እትደሊ ኣመልኪትካ ምስ ገዛእ ርእስኻ 
ኢሂን ምሂን ተባሃሃል። 
  ከምዚ ክትገብር እንተ ዘይክኢልካ፡ 
ንህይወት ብዘይዕላማ ኢኻ ትህውትተላ 
ዘለኻ ማለት እዩ። ብርግጽ፡ ኣብ መወዳእታ 
ኣብ ሓደ ቦታ ከም እትዓልብ ፍሉጥ 
እዩ – የግዳስ ሕጕስ ኣይክትከውንን 
ኢኻ ከምኡ እውን፡ ብኸመይ ኣብኡ 
ከም ዝበጻሕካ ክትፈልጥ ኣይትኽእልን 
ኢኻ። 
መሳርሒ #2 – ሓዝ እሞ ኣግህዶ ድማ
  ንዓና ንኹላትና እዋናዊ ነጸብራቕ 

ሓቂ ኣለና። ዓርከ-መሓዛ ማለት እንታይ 
ማለት እዩ? ጌጋ ዝበሃል እንታይ እዩ? ካብ 
ህይወት ናይ ብሓቂ እንታይ እየ ዝደሊ? 
ነዚኦም በብወገንና ክንትርጕም እንከለና፡ 
ገለ ሓቅታት በጨቕ ከም እነብል ርዱእ 
እዩ። 
  ነቲ ሓቂ ክንፈልጦ እንከለና፡ ኣብቲ 
ህሞት ክሳብ ክንደይ ከም እንልወጥ 
ክንሓስብ ንጅምር። የግዳስ ምብዛሕትኡ 
ግዜ ነቲ ህሞት ንርስዖ ኢና። እቲ 
ምንታይሲ፡ ነቲ ኣስተብህሎ ክሳብ 
እነግህዶ፡ ኣብኡ ኣይንሰርሕን ኢና። እቲ 
ጽልዋ ድማ፡ ብሓንሳእ በኒኑ ይጠፍእ።
  ኣብ ዝቕጽል ግዜ፡ ዓቢ ኣስተብህሎ 
ምስ ረኸብካ፡ ደው በል። ኣይትንቀሳቐስ። 
እቲ ዓሚቝ ኣስተብህሎ፡ ኣብቲ ሓፈሻዊ 
ንድፊ ናይ ነገራት እንታይ ማለት 
ምዃኑ ሕሰበሉ። ብኸመይ ናብ ተግባር 
ክትልውጦ ከም ዘለካ ድማ፡ ኣቐዲምካ 
ኣሰላስል ኢኻ። 
  ስቅያት ናይ ገለ ሰባት ምስ ኣጓነፈካ፡ 
ንብዓት ስዒርካ ኢልካ እስከ ኣብ 
ኣእምሮኻ ቅረጾ። ነቶም ሰባት ካብ 
ስቅያት ኣብ ምንጋፍ ክትሕግዞም 
እንተ ደሊኻ፡ ዝርዝራዊ ዝዀነ ውጥን 
ከተውጽእ ከድልየካ እዩ። እንተ ዘየልቦ፡ 
ኩሎም ጽቡቓት ተበግሶታትካ፡ ንብላሽ 
ክተርፉ ይኽእሉ እዮም። 
መሳርሒ #3 – ቅድሚ ምዝራብካ ሕሰብ 
ንኹላትና ኣብ ናብራ ላዕልን ታሕትን 
ዝበልናሉ እዋን ከም ዘለና ርዱእ እዩ። 
ጽቡቕ መዓልትን ሕማቕ መዓልትን 
እነሕልፎም ከቶ ክንርስዖም ኣይንኽእልን 
ኢና። ህዉኽ ግብረ መልሲ ምሃብ 
ናብ ምክልኻል ገጽካ ከም እትጽመድ 
እዩ ዝገብረካ። መብዛሕትኡ ግዜ ድማ፡ 
ኣድማዒ ኣይኰነን። ህድእ ኢልና ግብረ 
መልሲ ኣብ ዘይንህበሉ እዋን፡ ደሓር 

ከጣዕሰና ዝኽእል ውሳነ ክንወስድ ከም 
እንኽእል ክንዝንግዖ የብልናን። 
   ብርግጽ ኣዕናዊ ነቐፌታ ትሕቲ 
ቆርበትና ሓሊፉ፡ ክሳብ ኣዕጽምትና 
ዝስርስረና ዘሎ ኰይኑ ክስማዓና ይኽእል 
እዩ። ከም ሳዕቤኑ፡ ነቲ ምንጪ ነቐፌታ 
ከነጥቅዕ እጅገና እንስብስብ ሰባት 
ውሑዳት ኣይኰንናን። ምእንቲ እዚ፡ 
ቅድሚ ግብረ መልሲ ምሃብና፡ ብዛዕባ 
እቲ ርእይቶ ጽቡቕ ገይርና ንኽንሓስብ 
እኹል ግዜ ክንወስድ ይግባእ። “ናይ 
ብሓቂ እንታይ ማለቱ እዩ?” ኢልካ ምስ 
ገዛእ ርእስኻ ኢሂን ምሂን ክትበሃሃል 
ፈትን። ኣብ እቲ ዝተዋህበካ ርእይቶ 
ገለ ሓቂ ክህሉ ይኽእል እዩ። ከምቲ 
ሊቃውንቲ ስነ ልቦና ዝብልዎ፡ “ግብረ 
መልሲ ክትህብ ኣይትረበጽ!”
ሓደ ሰብ ክሃስየካ ወይ ክጸርፈካ እንከሎ፡ 
ቅድሚ ግብረ መልሲ ምሃብካ ቁሩብ 
ዝግ በል። መብዛሕትኡ ሰብ ብባህሪኡ 
ጌጋኡ ብኽፉት ልቢ ኣይቅበልን እዩ። 
ዝዀነ ድሒሩ ከጣዕሰካ ዝኽእል ነገር ካብ 
ምዝራብ ተጠንቀቕ። ቅድሚ ዓው-ዓው 
ምባልካ፡ ኣፍካ ክትሓትም ጸዓር። ኣፍካ 
ምሕታም ዘጸግመካ እንተ ደኣ ዀይኑ፡ 
ካብ ሓደ ክሳብ ዓሰርተ ፍቐድ።
  ብተመሳሳሊ፡ ሓደ ግር ዝብለካ ሕቶ ምስ 
ዘቕርበልካ፡ ቅድሚ መልሲ ምሃብካ ጽቡቕ 
ገይርካ ሕሰብ። ነቲ መልሲ ዘይትፈልጦ 
እንተ ዄንካ፡ “ኣይፈልጦን እየ።” ምባል 
ከፍርሓካ ወይ ከሕንኸካ የብሉን። 
ርእይቶኻ ክትህበሉ ከም ዘለካ ኰይኑ 
እንተ ተሰሚዑካ፡ “ርግጸኛ ኣይኰንኩን 
…” ወይ “ንዓይ ከም ዝመስለኒ …” 
ዝብሉ ሓረጋት ክትጥቀም ጽቡቕ እዩ። 
ኣብ መወዳእታ፡ ክብሪ ክትረክብ ኢኻ።
መሳርሒ #4 – ነቲ ሓበሬታ ተንትኖ 
ኣንዊሕካን ኣዕሚቝካን ንኽትሓስበሉ 
ዘይትደሊ ነገር፡ ካብ ቀደሙ እውን 
ምጽንዑ ኣየድልየካን እዩ ነይሩ። 
እቲ ምንታይሲ፡ ዘየድልዩኻ ማእለያ 
ዘይብሎም ሓበሬታት ኣብ ኣእምሮኻ 
ምኽዛን፡ ተመሊሶም ከም እትደናገር ወይ 
እትወጃበር እዮም ዝገብሩኻ። 
  ገለ ነገር ምስ እትሰምዕ ወይ እተንብብ፡ 
ነቲ ማእከላይ ነጥቢ ብሒደት ቃላት 
ክትጸምቆ ፈትን። ብዛዕባ ዝተማሃርካዮ 
ከተሰላስል እኹል ግዜ እንተ ዘይመዲብካ፡ 
ንዓለምካ ተዓሚትካ ብናይ ካልኦት ዓይኒ 
ኢኻ ትርእያ ዘለኻ ማለት እዩ። 
  ቀጺልካ፡ ንኣጋውል እቲ ሓድሽ ሓሳብ 
ኣጽንዓዮ። ከም እዞም ዝስዕቡ ዓሞቝቲ 
ሕቶታት ኣብ ምውጻእ ክሕግዘካ ይኽእል 
እዩ፥ 
• እቲ ምንጪ ውድዓዊ ድዩ? 
• እቲ ዝቐረበ መርትዖ እንታይ ይመስል? 
• ነየኖት ሸነኽ እየ ኣነ ዘይተረዳእኩዎም? 
• ኣብ ህይወተይ እዚ እንታይ ዓይነት 
ጽልዋ/ሳዕቤን ኣለዎ? 
ከምዚኦም ዓይነት ሕቶታት ምቕራብ፡ 
ንኽእለት ኣተናትናኻ ኣመና እዩ 
ዘብልሖ። ነቲ ዝተማሃርካዮ ኣብ ተግባር 
ንኸተውዕሎ ድማ ይሕግዘካ። 
ቀጺልካ፡ ሓንቲ ወረቐት ኣውጺካ፡ ነቶም 
ኣሉታውያንን እወታውያንን ሸነኻት 
ጽሓፎም። ከምዚ ዓይነት ሜላ ምጥቃም፡ 
ኣብ ሃናጺ ኣንፈት ጥራይ ከም እተድህብ 
እዩ ዝገብረካ። 
ከምዚ ዓይነት መስርሕ ዘደናጕየካ እኳ 
ዝመስል እንተ ዀነ፡ ሓንሳእ ነቲ ሜላ 

ምስ ኣጽናዕካዮ፡ ዝያዳ ቅጽበታዊ እዩ 
ዝዀነልካ። ካብኡ ንነገራት ብፍጥነት 
በርቂ ክትትንትኖም ትኽእል ጥራይ 
ዘይኰነ፡ ዝያዳ ዝሓሸን ዝሰለጠን ውሳነ 
ክትወስድ እውን ትኽእል። 
መሳርሒ #5 – እኹል ምድላዋት ግበር
ኣብ መንጎ ‘ክውንነት’ ከምኡ እውን፡ 
‘ኵነተ ኣእምሮ’ ዘሎ ፍልልይ ከተለልዮ 
ከድልየካ እዩ። ንሓደ ጸገም ቅድሚ 
ምግጣምካ ምስ ገዛእ ርእስኻ ምምይያጥ፡ 
እቲ ጸገም ክኽሰት እንከሎ ብምሉእ ርእሰ 
ተኣማንነት ክትገጥሞ የኽእለካ። 
ምእንቲ እዚ፡ ቅድሚ ተመሊሱ ከም 
እሳት ክልብልበካ ናብ ዝኽእል ኵነታት 
ምእታውካ – ቃለ መሕትት መቝጸሪ 
ስራሕ፡ ምትእኽካብ ስድራ ቤት ወዘተ 
– ነየናይ ክትገጥሞ ከም ዘለካ ኣብ 
ግምት ኣእትዎ። ኣቐዲምካ ድማ እኹል 
ምዳላዋት ግበረሉ። ኣብ ቅድሚ መስትያት 
(ዓርከ-መሓዛ) ደው ኢልካ ተለማመዶ። 
ኣብቲ ርሱን እዋን – ኣድህቦኻ ዝያዳ 
ምእንቲ ክዓቢ – መሰጥቲ ሓረጋት 
ከተዳሉ ጽቡቕ እዩ። 
እኹል ምዳላዋት ምስ እትገብር፡ ርእሰ 
ተኣማንነትካ ይዓቢ። ብድሕሪኡ ነቲ 
ኵነታት ካብ ቍጽጽርካ ወጻኢ ክገብሮ 
ዝኽእል ዋላ ሓደ ሓይሊ ኣይህሉን እዩ። 
መሳርሒ #6 – እኹል ግዜ ሃቦ 
ጸገም ሒዝካ ምስ ደቀስካ፡ ፍታሕ ሒዝካ 
ካብ ድቃስካ ዝተበራበርካሉ ኣጋጣሚ 
ትዝክርዶ?
ንጹርነት ንኽትረክብ፡ እናሓንሳእ ካብቲ 
ኵነታት ርሕቕ ኢልካ ምኻድ ጽቡቕ 
እዩ። ደሓር ኣብ ዝጠዓመካ ትምለሶ። ገዛእ 
ርእስኻ ባዶሽ ኴንካ ከም ዝተመለስካ እንተ 
ተሰሚዑካ፡ እንደገና ንሓጺር ግዜ ዕረፍቲ 
ውሰድ። ዝያዳ ተሓዲስካ ድማ ተመለስ። 
ንስኻ ካብቲ ዝመስለካ ንላዕሊ ንፉዕን 
ጸጋ ዘለካን ኢኻ። ነዚ እንተ ኣሚንካሉ 
እምበኣር፡ እቲ ፍታሕ ንጽባሒቱ ባዕሉ 
ዱብ ክብለልካ ይኽእል ይኸውን እዩ።
  ምስ ግዜ፡ እቲ መልሲ ይመጽኣልካ እዩ። 
ምእንቲ እዚ፡ ኣብኡ ጽቐጥ። ካብ ካልኦት 
ምኽሪ ሕተት። ቀስ ብቐስ እቲ ጕዳይ 
ክንጽረልካ እዩ። 
  ስለምንታይ እዩ ‘ብዛዕባኡ ምሕሳብ’ 
መንገዲ ልቦና ዝኸውን? 
• ኩላትና ዕብየት ንደሊ ኢና። ዕብየት 
ንምርካብ ከኣ፡ ግዜን ጻዕርን ይሓትት። 
• ናብ መዋጽኦ ዘይብሉ ኵነታት ክትኣቱ 
እንከለኻ፡ ደው በልን ብግቡእ ተንትኖን። 
ነቲ ጸገም ግጠሞ። የግዳስ፡ ቀሊልን 
ርቡጽን ፍታሕ ኣይትኣልሽ። • ጥንቁቕ 
ግብረ መልሲ ካብ ተርባጽ ዝተሓወሶ 
ግብረ መልሲ ንላዕሊ ዘተኣማምን ፍታሕ 
ይርከቦ። 
• ስለምንታይ ትነብር ከም ዘለኻ 
ንምፍላጥ፡ ግዜ ሂብካ ኣዳቒቕካ ሕሰበሉ። 
እንተ ዘየልቦ፡ ዕምቈት ዘይብሉ ህይወት 
ኣሕሊፍካ ኢኻ ካብዛ ዓለም ንሓዋሩ 
ክትሰናበት።

“ካብ ውሳነ ምውሳድ ዝኸብድን 
ዝኸብርን የለን።” - ናፖልዮን ቦናፓርተ
“ንኹሎም ዘጋጥሙኻ ፍጻመታት 
ክትቈጻጸሮም ኣይትእኽልን ትኸውን። 
የግዳስ በቶም ፍጻመታት ከይደሃኽ 
ክትውስን ትኽእል ኢኻ።” - ማያ ኣንጀሉ

                     ይቕጽል                     ይቕጽል

ማሕበራዊ ዕብየትማሕበራዊ ዕብየት
ብምትሕብባር ሚ/ዕ/ማ/ድሕነት ዝዳሎብምትሕብባር ሚ/ዕ/ማ/ድሕነት ዝዳሎ

ደቅና ኣብ ትምህርቲ ብሉጻት ክዀኑኣብ ዓለም ዝበለጸን ነባርን ጸጋ፡ እቲ 
ወለዲ ንደቆም ዘውርስዎም እዩ። ካብኡ 
ልዕሊ ኩሉ - ትምህርቲ ክኸውን ከምዘለዎ፡ 
ዘየካትዕ ጉዳይ እዩ። ዝኾነ ንዋታዊ መጠን 
ሃብቲ ንደቆም እንተኣውረስዎም፡ ብዘይ 
ትምህርቲ ክህልዎ ዝኽእል ቁም-ነገርን 
ቀጻልነቱን ብፍጹም ኣድማዒ ክኸውን 
ኣይክእልን። ኩሉ ከም ጽቡቕ ዝውሰድ 
ዝነበረ፡ ድሕሪ ግዜ ኣድላይነቱ ክጠፍእ 
እንከሎ፡ ኣገዳስነት ትምህርቲ ግን ክሳብ 
ብሂወት ዘለኻ ምስኻ ዝነብር ዘይበርስ 
ሃብቲ እዩ። እዚ ስለዝኾነ ድማ እዮም 
- ቈልዑ ገና ካብ ህጻንነቶም ኣብ መኣዲ 
ትምህርቲ ከምዝሳተፉ ዝግበር ዝነበረን 
ዘሎን። 
ወለዲ፡ ከም’ቲ ደቆም ከይጠምዩ፡ 

ከይጸምኡን ከይቆሩን ዝገብርዎ ዘየቋርጽ 
ጻዕሪ፡ ኣብ ትምህርቲ’ውን ተመሳሳሊን 
ኣድማዒን ጻዕሪን ወፍሪን ክገብሩ እዩ 
ዘለዎም። ሕብረተ-ሰብና እውን ነዚ 
ሓቂ’ዚ ስለዝተገንዘበ እዩ፡ ነፍሲ-ወከፍ 
ወላዲ ደቁ ከምህር ከም ቀንዲ ዕማም 
ሒዙ ዝሰርሓሉ ዘሎ። ኣብ መስርሕ 
ሂወት፡ እቲ መወዳድርቲ ዘይብሉ ምርጫ 
ትምህርቲ ካብ ኮነ፡ ኩለን ስድራ-ቤታት 
ንትምህርቲ ቀዳምነት ብምሃብ መጻኢ 
ሂወት ደቀን ከጣጥሓ ሓላፍነት ክስከማ 
ይግባእ። 
ከም’ቲ ብተደጋጋሚ ግዜ ዝግለጽ፡ 

ቈልዑ ኩሉ ግዜ ከም ጻዕዳ ወረቐት 
ስለዝኾኑ፡ እቲ ካብ መጀመሪያ ኣትሒዙ 
ኣብኦም ዝጽሓፍ ነገራት ነባርን ዘይሃስስን 
እዩ። እቲ ኣብኦም ዝጸሓፍ ኣብ ሓንጎሎም 
ስለዝሰርጽ ከኣ፡ ኣብ ኣተዓባብያኦምን 
ዝግበረሎም ክንክንን ጥንቑቕን 
ውሑሉልን ኣተሓሕዛ ክግበረሎም 
የድሊ። ኣብ’ዚ መዳይ፡ ቅድሚ ኩሉን 
ቅድሚ ዝኣገረን ሓላፍነትን ግደን ወለዲ 
ኣዝዩ ክዓዝዝ ክኽእል ኣለዎ። ስለዚ 
ኣእምሮ ደቅና ብጥበብ ናብ ዘማእዘናዮ 
ስለ ዝምእዘን፡ ነዚ ነቒሕና ክንሰርሓሉ 
ኣለና። 
ሎሚ ጽሑፍና ዘተኩረሉ ነጥቢ፡ ኣብ 

መዳይ ትምህርቲ እዩ። ደቅና ኣብ 
ትምህርቲ ሓያል ድሌት ሒዞም ክዓብዩን 
ክመሃሩን ከኣ፡ ብውሕልነት ክዅስኰሱ 
ይግባእ። ብወገን ሕብረተ-ሰቦምን 
ሃገሮምን ዝግበረሎም ኵሉ መዳያዊ 
ክንክንን ሓልዮትን’ውን፡ ማዕረ ማዕሪኡ 
ክሕይል ኣለዎ።
ወለዲ፡ ካብ ኣተዓባብያ ደቆም ጀሚሮም 

ክሳብ ኣብ ገዛኦም ዘርእይዎ ሓገዛትን 
ኣብ ቤት ትምህርቶም እናተመላለሱ 
ዝገብርዎ ንጥፈታትን መሰረት ዕብየት 
ኣብ ትምህርቲ ምዃኑ ኣየካትዕን። 
ደቆም ሓያል ናይ ትምህርቲ ድሌትን 
ተገዳስነትን ሃልዩዎም፡ ኣብ ትምህርቶም 
ዓወት ንኸመዝግቡ ዝለዓለ ተራ ከም 
ዝጻወቱ ድማ ንጹር ነገር እዩ። ቈልዑ 
ኣብ ትምህርቲ ዘለዎም ኣጠማምታን 
ዘመዝግብዎ ዓወታትን፡ በቲ ኣብ ገዛኦም 
ምስ ወለዶም ዘለዎም ዝምድናታትን 
ኣረኣእያን እዩ ዝምርኮስ። ነዚ ግን፡ 
ኩሎም ወለዲ ይፈልጥዎ ድዮም? 
ፈሊጦምከ ግብኦም ይፍጽሙ ኣለዉዶ? 
ምስትውዓልን ንጹር መልስን ዘድልዮም 
ጉዳያት እዮም። 
መብዛሕትኦም ዕዉታት ተማሃሮ 

ዘመዝግብዎ ውጽኢት ኣብ ትምህርቲ፡ 
ብሳላ ቀጻሊ ሓገዝን ደገፍን ወለዶም 

ምዃኑ ዝተፈላለየ መጽናዕቲታት 
ዘገንዝብዎ ሓቂ እዩ። ስለዚ፡ ሓደ ተማሃራይ 
እቲ ዝበለጸን ኣዝዩ ኣገዳስን ደገፍ ካብ 
ወለዱ ጥራይ’ዩ ክረክብ ዝኽእል። ብሉጽ 
ብቕዓትን ልዑል ደረጃን ተማሃራይ 
ምስ ዕዙዝ ተሳትፎን ኣበርክቶን ወለዲ 
ቀጥታዊ ምትእስሳር ኣለዎ። ወለዲ ኣብ 
ንጥፈታት ትምህርቲ ደቆም ብግቡእ ምስ 
ዝዋስኡ፡ ተማሃሮ ደቆም ዓቢ ድርኺትን 

ሞራልን ክሰንቁ ይኽእሉ። ተማሃሮ’ውን 
ብግደኦም፡ ወለዶም ንትምህርቲ ማዕረ 
ክንደይ ተገዳስነትን ክብርን ከም ዝህብዎ 
ብተግባር ክርድኡ ይኽእሉ። እቶም ኣብ 
ገዛኦም ዝያዳ ሓገዝ ዝረኽቡ ተማሃሮ 
ምስ’ቶም ሓገዝ ዘይረኽቡ መማህርቶም 
ክነጻጸሩ እንከለዉ፡ እቶም ሓገዝ ዝረኽቡ 
ዝበለጸ ውጽኢት የመዝግቡ። 
ወለዲ፡ ኣብ ትምህርቲ፡ ንደቆም ጽቡቕ 

ኣብነት (role models) ክኾኑ ምጽዓር፡ 
ንምሉእ ዕድሚኦም ስንቂ ዝዀኖም 
ሓይልን ሞራልን እዮም ዘቕስምዎም። 
እዚ ጽቡቕ ኣብነት እዚ፡ ኣብ ኣእምሮኦም 
ከይተደምሰሰ ስለዝነብር ከኣ፡ ናብ ዝበረኸ 
ደረጃ ናይ ህይወት ክጕዓዙ የኽእሎም። 
ቈልዑ ኣብ ንኡስ ዕድሚኦም ከለዉ 
ጽቡቕ ኣርኣያ ዝኾንዎም ወለዲ ወይ 
ቤተ-ሰብ ምስ ዘይረኽቡ ግና፡ መጻኢ 
ህይወቶም ብኣሉታ ክጽሎ ግድን እዩ። 
ምኽንያቱ፡ ንሓደ ህጻን እታ ቀዳመይቲ 
ቤት-ትምህርቱ ገዝኡ እያ። እቶም ናይ 
መጀመርያ መማህራኑ ድማ ወለዱ 
ወይ ኣለይቱ እዮም። እቲ ሓቂ እዚ 
ካብ ኮነ፡ ወለዲ ንደቆም ካብ መዋእለ 
ህጻት ኣትሒዞም፡ ናይ ግድን ጽቡቕ 
ኣርእያን ኣብነትን ክኾኑዎም ኣለዎም። 
ንኣተሓሳስባን ርድኢትን ደቆም ኣብ 
ትምህርቲ ብእወታ ክጸልውዎም ዝዓበየን 
ቀዳማይን ተራ ዘለዎም’ውን ንሳቶም 
እዮም። ቈልዑ፡ ካብ ንእስነቶም ጀሚሮም 
ግቡእ ሓላፍነት ትምህርቲ ክስከሙ 
እንተዘይክኢሎም ግና፡ ኣብ ትምህርቶም 
ኣድማዕቲ ክኾኑ ዘሎ ተኽእሎ ኣዝዩ 
ጸቢብ እዩ። ብተወሳኺ’ውን፡ እቲ ብወለዲ 
ዝግበር ጻዕሪ ፍረ ከምጽእ ኣይክእልን እዩ።
ወለዲ ደቆም ኣብ ትምህርቲ ዘለዎም 

ድልውነትን ተገዳስነትን ንክዓዝዝ፡ 
ብቐጻሊን ብዘይምስልካይን ክጽዕሩ 
ይግባእ። ውጽኢት ሓያልን ኣድካምን 
ጻዕሪ ድማ እዩ ብሉጽነትን ብቕዓትን 
ቈልዑ ኣብ ትምህርቲ ክረጋገጽ ዝኽእል። 
ብወለዱ ዝተኾስኮሰ ድሌትን ተበግሶን 
ዘይብሉ ተማሃራይ፡ ኣዝዩ ብዙሕ ጻዕርን 
ወጻኢታትን ጌርካሉ’ውን ኣድማዒ 

ክኸውን ኣይክእልን። መብዛሕትኦም 
ወለዲ፡ ንደቆም ኣብ ገዝኦም ወይ ኣብ 
ናይ ውልቂ ቤት-ትምህርቲ ናይ ሓገዝ 
ትምህርቲ የምህርዎም እዮም። ከምዚ 
ዓይነት ምትብባዕ ጽቡቕ እኳ እንተኾነ፡ 
ኣብ’ቲ ተማሃራይ ድሌትን ተገዳስነት 
ምስ ዘይህሉ ግና፡ እቲ ዝድለ ውጽኢት 
ክምዝገብ ኣይክእልን እዩ። ብኣንጻሩ’ኳ 
ደኣ ወለዲ ኣብ ዘይተደልየ ክሳራታትን 

ተስፋ ምቑራጽን እዮም ዝኣትዉ። 
ስለ’ዚ፡ ወለዲ ቅድሚ ንደቆም ተወሳኺ 
ትምህርቲ ምሃቦም፡ ብመጀመርያ 
ድልውነትን ድሌትን ደቆም ሓፍ 
ከብሉን ግቡእ ሓላፍነት ክስምዖም 
ክጽዕሩን ኣለዎም።  
ወለዲ ኣብ ትምህርቲ ዘለዎም ኣረኣእያን 

ርድኢትን እወታዊ ምስ ዝኸውን፡ 
እቶም ደቆም’ውን ብተመሳሳሊ እወታዊ 
ርድኢትን ኣረኣእያን ሃልዎም እዮም 
ዝመሃሩን ዝዓብዩን። ወለዲ ንትምህርቲ 
ናይ ቀዳምነታት ቀዳምነት ዝሰርዕዎ እንተ 
ኾይኖም፡ ደቆም’ውን ከምኡ ንትምህርቲ 
ቅድሚ ኵሉ እዮም ዝሰርዕዎ። ወለዲ ኣብ 
ትምህርቲ ንዘለዎም ፍቕርን ኣረኣእያን 
ክገልጹሉ ዝኽእሉ ኣገባብ፡ ንትምህርታዊ 
ንጥፈታት ደቆም ቀዳምነት ብምሃብ እዩ።
ወለዲ፡ ንደቆም ኣብ ትምህርቲ ብዅሉ 

ንምሕጋዝ ዝጥቀሙሎም ኣገባባትን 
መንገድታትን፡ ብጥንቃቐ ዝተመርጹን 
ኣድማዕቲ ምዃኖም ዝተረጋገጹን 
ክኾኑ የድሊ። ምኽንያቱ፡ ቈልዑ ኣብ 
ትምህርቲ ክነፍዑን ተገዳስነት ከሕድሩን 
እንተደኣ ኮይኖም፡ ቅድሚ ዝኣገረ ኣብ 
ልዕሊኦም ዘይተደልየ ምስልካይ፡ ትህኪት፡ 
ዘይምግዳስን ሸለልትነትን ልዕሊ ኵሉ 
ድማ - ስነ-ኣእምሮእዊ ጸቕጥን ወጥርን 
ዘኸትለሎም ኣገባብ ኣተሓሕዛ ክግበር 
የብሉን። ምስ ደረጃ ዕድሜኦም ደረጃ 
ትምህርቶምን ዝኸይድ ኣተሓሕዛን 
ኣተኣላልያን ደገፍን እዩ ክግበረሎም 
ዘለዎ። ንኣብነት፡ ታሪኽ ህይወት 
ናይ ዕዉታት ሰባት ብምዝንታው 
ክነፍዑ ከምዝሕገዙ ምግባር ይከኣል። 
ብፍላይ ድማ ኣብ ቀረባኦም ዝርከቡ 
ዕዉታት ሰባት፡ ምስ’ቶም ዘይዕዉታት 
ብምውድዳር፡ ፍልልያቶም ብሰንኪ 
ጻዕሪ ምክያድን ዘይምክያድን ከምዝኾነ 
እናኣነጻጸርካ ክትሕግዞም ይምረጽ። 
ወለዲ፡ ከም’ዚ ክገብሩ ምስ ዝኽእሉ፡ 
ደቆም ጻዕራማት ክኾኑ ዓቢ ኣስተዋጽኦ 
እዮም ዘበርክቱ።
ካልእ፡ ወለዲ ደቆም ኣብ ዘቤታዊ 

ንጥፈታት ክሳተፉን ዓቕሞም ዘፍቅዶ 

ሓላፍነት ክሰከሙን ክገብሩ ይግባእ። እዚ 
ዓይነት ተግባራት እቶም ቈልዑ ካልእ 
ተወሳኽቲ ብልሕታትን ክእለታትን ከጥርዩ 
ይሕግዞም። ከም’ዚ ምግባር፡ ህይወት ናይ 
ባዕላ መገዲን ሓዲድን ከምዘለዋ እሞ፡ ኣብ 
ኩሉ መዳያት ዕዉት ኴንካ ንኽትወጽእ፡ 
ክሳብ ክንደይ ሓያል ጻዕሪ ከምዝሓትት 
ብንጹር ክርድኦም ይሕግዞም። ኩሉ ነገር 
ተቐሪቡ ዝጸንሕ ከይመስሎም፡ ባዕሎም 
ዝሰርሕዎ ነገር ክህሉ ኣለዎ። ወለዲ 
ደቆም ኣብ ትምህርቲ ዕውታት ኮይኖም 
ክወጽኡ፡ ምኽሪን ማዕዳን ጥራይ ምሃብ፡ 
ካብ ብልጫኡ ክሳራኡ ከምዝን ይኽእል 
እዩ። ብዘይካ ኣብ ትምህርቲ፡ ኣብ ስድራን 
ሕብረተ-ሰብን ጠቐምቲ ኣብ ዝኾኑ 
ዝተፈላለዩ ማሕበራዊ ንጥፈታት፡ ከከም 
ኣድላይነቶምን ኣገዳስነቶምን ከምዝሳተፉ 
ምግባር፡ ነቲ ብትምህርቲ ዘኻዕበትዎ 
ክእለትን ፍልጠትን ዝያዳ ክድርዕዎ 
የኽእሎም።
ሓደ-ሓደ ወለዲ ደቆም ንፉዓት 

ክኾኑ ብዙሕ ጻዕሪታት ክገብሩ ድሕሪ 
ምጽናሕ፡ እቲ ዝተጸበይዎን ዝደልይዎን 
ውጽኢት ምስ ዘየምጽኡ ይቋየቚዎምን 
ይጨቓጭቕዎምን። ከም ሳዕቤኑ ድማ፡ 
ኣብ ደቆም ኣሉታዊ ጽልዋ የሕድሩ። 
ብፍላይ ከኣ፡ ኣብ ትምህርቶም ተስፋ 
ምቑራጽን ጽልኣት ትምህርትን 
ከስዕበሎም ተኽእሎ ኣሎ። ካብኡ 
ዝገደደ - ኣብ መወዳእታ ካብ ትምህርቲ 
ምእላይን ምኹብላልን ይመጽእ። ስለ’ዚ፡ 
ኣብ ኣተሓሕዛን ኣተኣላልያን ቈልዑ 
ውርጹጽን ጽፉፍን ሜላታት ምኽታል፡ 
እቲ ዝበለጸ ስትራተጂ እዩ። ‘ንፈረስ ናብ 
ሩባ ወይ ናብ ማይ ዘለዎ ቦታ ትወስዶ 
ደኣ’ምበር፡ ዝገበርካ ገይርካ ብሓይሊ ማይ 
ከተስትዮ ኣይትኽእልን ኢኻ’ ዝብል 
ብሂል ኣሎ። ስለ’ዚ፡ ወለዲ ነዚ ሓቂ’ዚ 
ኣብ ግምት ብምእታው፡ ንደቆም እቲ 
ዝግባእ ኣበርክቶ ብምግባር፡ ዝተረፈ 
ናይ ደቆም ዕማም ምዃኑ ከረድእዎም 
ኣለዎም። ብቐንዱ’ውን ኣብ መስርሕን 
ኣገባብን ትምህርቲ እምበር፡ ኣብ ውጽኢት 
ጥራይ ብምትኳር ንደቆም ከጨንቕዎም 
ኣይግባእን። 
ኣብ ክሊ-ዕድመ 11-17 ዓመት ዘለዉ 

ተማሃሮ፡ ልዕሊ ካልእ እዋናትን ግዝያትን 
ዝያዳ ኣድህቦን ኣተኩሮን የድልዮም። 
ኣብ’ዚ እዋን’ዚ ዝምዕብል ለውጥታትን 
ካልእን ድማ፡ ኣብ ህይወቶም እንታይ 
እወታውን ኣሉታውን ጽልዋ ከም ዘለዎ 
ብጥንቓቐ ክንግዘቦምን ክንርድኦምን 
ክንፍተን ኣለና። እዚ ናይ ትሕቲ ዕድመ 
መደረኽ፡ ኣዝዩ ተኣፋፋን ንዝመጽእ 
ዕድመ ናይቶም ቈልዑ ብቐጥታ ጸላውን 
ብምዃኑ፡ ወለዲ ንደቆም ብኹሉ 
ክከታተልዎም ይግባእ። ንኣብነት፡ ጸቕጢ 
ናይ መዘና፡ ጸቕጢ ወይ ጽልዋ መራኸቢ 
ብዙሓን፡ ጸቕጢ ዘመናውነት ወይ ዘመን 
ኣምጽኦ (ፋሽን)፡ ጸቕጢ ናይ ወለዲ፡ 
ጸቕጢ ናይ ውድድር ወዘተ፡ ኣብ’ዚ 
መደረኽ ናይ ዕድመ ብዝያዳ ጎሊሖም 
ስለዝርኣዩ፡ ደቅና ብዓወት ክሰግሩዎም፡ 
ወለዲ ልዑል ምክትታልን ሓልዮትን 
እናገበርና ክንሕግዞም ኣለና። ደቆም 
ዝያዳ ዝኾነ ካልእ ነገር፡ ምስኦም ጥቡቕ 
ዝምድናን ርክብን ክህልዎም ክገብሩዎም 
ይግባእ። እዚ ማለት - ዝምድና ወላድን 

ውሉድን ክሕይል ከም ዘለዎ ንምብራህ 
እዩ። 
ኵሉ ነገር ብዕላማ እዩ ዝምራሕ። 

ወለዲ ድማ ኣብ ኣተዓባብያ ደቆም 
ዕላማ ምስዘይህልዎም ደቆም’ውን ዕላማ 
ኣይክህልዎምን እዩ። ስለ’ዚ፡ ወለዲ እቲ 
ቀንዲ ኣብ ኣተዓባብያ ደቆም ክገብርዎ 
ዘለዎም ነገር እንተሎ፡ ንደቆም ዕላማ 
ምምሃር እዩ። ብዕላማ ዘይብገስ 
ኣተዓባብያ፡ ኣፍረይቲን ተቐበልቲ ሕድርን 
ቈልዑ ምፍራይ ዝከኣል ኣይኮነን። ኣብ 
ባህርያትን ጠባይን ወለዲ ብምምርኳስ፡ 
ዝተፈላለዩ ዓይነታት ኣተዓባብያ ቈልዑ 
ኣለዉ። ገለ-ገለ ወለዲ ለውሃትን 
ፈቃራትን ክኽኑ እንከለዉ፡ ገለ ድማ 
ብኣንጻሩ እዮም። ገለ ርጉኣት፡ ሕዉሳት፡ 
ተዓጻጸፍትን ጸቕጢ ዘየዘውትሩን ክኾኑ 
እንከለዉ፡ ገሊኦም ግን - ጭኑቓት፡ 
ሓራቓት፡ ዘይግደሱን ተረርትን ዓይነት 
ወለዲ እዮም። በዚ ከኣ፡ ናይ ኣተዓባብያን 
ባህርያትን ኩነታትን ወለዲ፡ ኣብ 
ምህናጽ ጠባይን ሰነ-ምግባርን ደቆም 
ርእሱ ዝኽኣለ ቀጥታዊ ጽልዋ ስለዘለዎ፡ 
ወለዲ ህድኣትን ፍቕርን ገይሮም ደቆም 
ከዕብዩ ይግባእ። 
ኣብ መደምደምታ፡ ቈልዑ ምዕባይ 

ርዝነቱ መስፈሪ ኣልቦ’ኳ እንተኾነ፡ ሓደ 
ካብ’ቲ ዓስቢ ዝመልኦን ትርጉም ዘለዎን 
ህይወት ንኽትነብር ዝገብር እዩ። ኣብ 
ሞንጎ ወላዲን ውሉድን ዘሎ ዝምድና 
ጽቡቕ ምስ ዝኸውን፡ ኮስኲስካ እተዕብዮም 
ቈልዑ ኣብ ዝብጻሕ ይበጽሑ። ወለዲ 
ደቆም ቅኑዕን ትኽክለኛን መገዲ ሒዞም 
ንኽዓብዩን ንኽመሃሩን፡ ዘይተኣደነ 
ጻዕሪን ጽኑዕ ክትትልን ክገብሩ የድሊ። 
ወለዲ ኣብ ኣተዓባብያን ክንክንን ደቆም 
ዝገብርዎ ተራን ኣበርክቶን፡ ቅልቅል 
ጥፍእ ዝብል ዘይኮነስ - ቀጻሊን ዘየቋርጽን 
ክኸውን ኣለዎ። 

ፈለግ ጸጋይፈለግ ጸጋይ
ጨንፈር ድሕነት ቈልዑጨንፈር ድሕነት ቈልዑ

ሎሚ ኣብ ERI-TV 
ሰዓት  መደብ

12፡00  ሃገራዊ መዝሙር
12፡02  ደሃይ ኮለጃት
12፡30  ዜና ትግርኛ
12፡50  ዜና ስፖርት
12፡55  ተክኢንሳይት
13፡30  ዜና ዓረብ
13፡45  ቴራብ
14፡30  ህርመት
15፡55  ፍረ ጻዕሪ
17፡00  ዜና ትግርኛ
17፡15  ደርፊ
17፡30  ዜና ዓረብ
17፡45  ማእገር 
20፡00  ዜና ትግረ
20፡15  መልሲ ኣብ መስመር
21፡00  ዜና ትግርኛ
21፡25  መኣዝን ልምዓት
22፡00  ዜና ዓረብ
22፡15  መደብ ቆላሕታ
22፡30  ዜና እንግሊዝ
22፡40  ተኸታታሊት ፊልም- 
         መስተንክር

ከም ሎሚ ነዛ ዕለት ብሂገያ 
ኣይፈልጥን እየ። ህይወት ግን ናታ 
መንገዲ ግዲ ኣለዋ። ዝብሃክዎ 
ክረኽቦ ኣይከኣልኩን። ሞሳና ዓሚ 
ከምዚ ሎሚ እየ ተላለያ። ዓመት 
ፍቕርና ኣብ መዓልቲ ፍቑራት 
ምውዓሉ ከም ጽቡቕ ፋል ወሲደዮ 
ነይረ። ተኸዲነዮ ዝኸይድ ክዳውንቲ 
ኣብ ምምራጽ ተተኺለ ውዒለ። ነዛ 
መዓልቲ ክውክሎ ዝኽእል ሕብሪ 
ቀይሕ እዩ ክብሃል ስለ ዝሰማዕኩ፡ 
ኣንጊሀ ቀይሕ ካምቻ ክገዝእ ንዕዳጋ 
ከይደ። ከምቲ ዝደልዮ ክረክብ ስለ 
ዘይከኣልኩ ግን ካብ ኣማን ወዲ 
መስርዐይ ቀይሕ ዝሕብራ ካምቻ 
ተለቂሐ፡ ሰዓት ቈጸራ ቅድሚ 
ምእካሉ፡ ምስ ሞሳና ኣፍቃሪተይ 

ፍቕሪዶ ባኒፍቕሪዶ ባኒ
14 14 ለካቲት 2023 2023

ሸኻ-ወዲ ብስራት
9፡00 ድ.ቐ. ናብ ዝተቃጸርኩሉ ካፈ ከይደ 

ተጸበኹ። መዓልቲ ፍቑራት ከብዕሉ 
ንዝመጽኡ ፍቑራት እናተዓዘብኩ 
ኮፍ ኢለ፣ ከይተረድኣኒ ልዕሊ 
ሰዓት ኮፍ በልኩ። ሞሳና ዘይከም 
ኣመላ ኣብ ሰዓታ ክትመጽእ 
ኣይከኣለትን። ካብታ ዝተቛጸርናላ 
ፍርቂ ሰዓት ሓሊፉ ብምንባሩ፡ 
ምድንጓያ ኣሻቀለኒ። ናብ ሞባይላ 
ደጋጊመ ደወልኩ፣ ዝልዕላ ግን 
የለን። ኣብ ራብዐይቲ ደወለይ ግን 
ዘይተጸበኽዎ ላሕታት ድምጺ ወዲ 
“ሃለው” በለኒ። ምናልባት ኣቦኣ 
ከይከውን ትሕት ኢለ “ሞሳና ድኣ 
የላን ድያ?” ኢለ ተወከስክዎ።

ዘይተጸኽዎ ድምጺ ሞሳና 
ዝተሓወሶ ብርቱዕ ስሓቕ ሰማዕኩ። 
“ሰሚዕካ ዝሓወይ ናብዛ ተለፎን 
ደጊምካ ኣይትደውል። ሞሳና ዋና 

ከዕብደኒ ድዩ ፍቕራ!ከዕብደኒ ድዩ ፍቕራ!
1212  ግንቦት 20212021

2፡12 ቅ.ቐ. 

Oh! Dear Diary!

ምቍጽጻሩ ዝኣበየኒ ስምዒታት 
ይግንፍለኒ ኣሎ። ናብዚ ዓዲ ክብገስ 
እንከለኹ ፈትየ ኣይኮንኩን ዝብገስ። 
ወትሩ ክልተ ዝነዋንዋኒ ስምዒታት 
ኣለዋኒ። ናፍቖትን ፍርሕን። ሓዲአን 
በሊጸን ዘፍ ከይብላለይ፡ ኵሉ ሳዕ 
መዛኑ እየን።

ገጽ እታ ዝናፍቓ… “ዝናፍቓ 
እንታይ?” ከይትብልኒ ዳየረይ። 
ዘሕለፍክዎ ሓጐስ፡ ቃንዛ፡ ናፍቖት፡ 
ፍቕሪ፡ ፍርሒ፡ ወጥርን ካልእ 
ህይወትን ኵሉ ትፈልጢ ኢኺ። 
ብምንታይ ክገልጻ ከም ዘለኒ ክውስን 
ኣይከኣልኩን። ዋጋ ዕዳጋ ኣይኮንኩን 
ዘእትዋ ዘለኹ። ብርግጽ አፍቅራ’የ። 
እዚ ዲኺ ደሊኺ? ኣብ ህይወተይ 
ዝሓለምኩዋን ዝሓመምኩላን ንሳ 
ጥራይ እያ። ዋላ’ኳ ዘይሰግሮ 
ምኽንያታት ኣምጺአ ንቕድሚት 
እንተ ዘይበልኩ፡ ፍቕረይ ክሓብኦ 
ዓቕሚ የብለይን። ክሳዕ ሕጂ ኣፋ 
መሊኣ “እፈትወካ’የ!” ዝበለትኒ 
ንሳ ጥራይ እያ። ኣሕዋተይ’ኳ 
ፍትወተን ብልሳነን ኣይሰማዕኩዎን። 
እቶም ከም ኣሕዋተይ ዘፍቅሮም 
ቈልዑ እንተ ዀኑ’ውን ግርህናኦም 
መሪሑዎም ከምኡ ኣይበሉን። 
ኣዕሩኽተይን መሓዙተይን ኣፎም 
ከፊቶም ፍትወቶም ኣይገለጹለይን። 
ሳላኣ ግን ሰብ ምዃነይ ተሰሚዑኒ። 
በቃ! ዳየረይ ዓቕመይ ዘይጸሮ 
ፍቕሪ ኣለኒ።

ሎሚ ኣጋ ምሸት ገዛኣ ከይደ። 
ምሳይ ኣብ ቅድመይ ዝኸይድ 
ምስሊ ኸኣ ኣሎ፣ ምስሊ ፍርሐይ። 
ኣብ ውሽጠይ ከኣ ዘንድድ ክወጽእ 
ዝቃለስ ናፍቖት ኣለኒ። ዝኽሪ 

ቀደምና፡ ጸወታ ቀደምና ክትመልስ 
ኣብ ቀረባ’ያ ጸኒሓ። ካብ መሓዙትና 
ተፈሊና ናብቲ ተዘኩሮና ዝመለአ 
ጐደና ኣቢልና። ዝሓለፈ ዓመት 
ዝነበረና ዕላል፡ ጸወታ፡ ስሓቕ፡ 
ቆዮቛ፡ ንብዓትን ምቘትን ዓለባ 
ሳሬትን ደሮናን ተነዚሕዎም፣ 
መልኣኾም ሃዲሙ፡ ሓዅምሽቲ 
መሲሎም ረኣኹዎም። ብዝኽርታት 
እናተወጋእኩ፡ ብናፍቖት 
እናተቘለኹ ነዊሕ ከይደ። ስቕ 
ምባል ከም ዘይትፈቱ እናፈለጥኩ 
ብዘይ ፍቓደይ ትም በልኩ። ነቲ 
ጐደና ሓዲሽናዮ ንኸውን፣ ነቲ 
ዝኽሪ ቀደምና ሓዲሽናዮ ንኸውን፣ 
እቲ ብመንጎና ክሓልፍ ዝቃለስ 
ዝነበረ ንፋስ፡ ሎሚ ከም ድላዩ 
እናሓለፈ ክፋጺ ምኽኣሉ ገሪምዎ 
ይህሉ። ዕላል ጥፊኡና። ገጻ ጽቡቕ 
ገይረ ክጥምታ ኣይደለኹን። 
እንታይ ከም ዝኸውን እፈልጥ እየ። 
ብፍላይ ከናፍራ ዋላ ብጌጋ ክርእየን 
የብለይን። ኣቲ ዳየረይ! ምናልባት 
እንተ ተጸሊለ ብኸናፍራ’የ ክጽለል።

ካብቲ ብውሽጥና ክንበጽሖ 
ዝሓሰብናዮ ሃንደበት ተመሊስና። 
ፍርሐይ ክድቅስ እንተ ዀይኑ እንቋዕ 
ተመለስና። ዝተረፈ ሜዳ ናፍቖትና 
እዩ ነይሩ። እንድዕሉ በጃኺ! ንመን 
ከም ዝመርጽ፡ ንመን ከም ዝድግፍ 
ዘይውስነሉ ዕግርግር’ዩ። ክልተኦም 
ኣብ ቅድሚ ዓይነይ ናብዝን 

ናብትን ክዋጠጡ ብስቓይ 
በሊዖሙኒ ኣለው። ኣብ 
ምላሽና እቲ ሳሕቲ ዝመጽእ 
ሓጺር ዘረባ፡ ካብ ውሽጥና 
እሳት’ዩ ዝተፍእ ነይሩ። 
እቶም ንሳ እተውጽኦም 
ሓረጋትን ምስላን ልበይ 
ዝወግኡ፡ እናተፈናጨሉ 
እልቢ ዝኾኑ ፍላጻታት’ዮም 
ነይሮም። ብዘየስሕቕ ዘረባ 
ንስሕቕ፣ ናይ ዓቕሊ ጽበት 
ከይፈተና ኰይኑ’ምበር 
ምብካይ ምቐለለና። 
ብቐሊሉ ዘይትርጎም፡ ምስላ 

ብምስላ፡ ዘይፍታሕ ሓረግ ብዘይ 
ፍታሕ ሓረግ እናተቐባበልና ኣፍደገ 
ገዛኦም በጺሕና። እንትርፎ ቍስልና 
ምጕዳእ ካልእ ኣየፍረናን።

“ጸሊእካኒ ኣለኻ’ምሽ!” ክትብለኒ 
ኣይከበዳን። ምስኡ ምሕጽንታኣ 
ትነግረኒ ምህላዋ ፈሊጠ ኣለኹ። 
ፍርሐይ ዘይሰዓርኩ ሰብ፡ ንምንታይ 
ክኾና ይኽእል!?

ክንፈላለ እንከለና ግን 
“እፈትወካ’የ!” ክትብለኒ ከቢዱዋ። 
“እፈትወካ እየ!” መልእኽቲ 
ጥራይ ኣይኮነን ንዓይ። ኣብቲ 
ቦታ ዝገብሮ’ዩ ጠፊኡኒ። ኣብታ 
“እፈትወካ’የ!” ምሕጽንታ ነይሩ፣ 
ዘጭለምልም ብርሃን ነይሩ፣ ንብዓት 
ነይሩ። ኣብታ “እፈትወካ’የ!” 
ንፍቖተይ ገንፊሉ፡ ምስ ንብዓታ 
ውሽጠይ’ውን ነቢዑ። ዝኾኖ 
ከይፈለጥኩ ንድሕሪት ከይከይድ 
እፈርሕ ኣለኹ። ፍትወተይን 
ፍትወታን እንተ ዝዕቀን ናተይ 
ብዕጽፊታት ምዓበየ። ፍትወተይ 
ሕርኽራርኽ የብሉን፣ እንተታት 
የብሉን። ፍትወተይ ጽሩይ 
ፍትወት እምበር፡ እንተ ኾነለይ 
ኣይኮነን። ፍርሐይን ፍርሓን እንተ 
ዝወዳደር’ውን ከምኡ’ዩ። እምበር 
አፍቅራ እንድየ! እምበር እፈትዋ 
እንድየ ዳይረይ!

ሱራፌል ተስፋብሩኽ

ዳየሪዳየሪዳየ
ሪ

ዳየ
ሪ

ዕለታዊ
ዕለታዊ

መዝገብ
መዝገብ

ዝኽሪ
ዝኽሪ

ዳየ
ሪ

ዳየ
ሪ

ምስ ቀልበይ ኣይቀነኹን። “ፌስ-ቡክ” ከፊተ ኣብ ጌም ተኣሊኸ 
ቀንየ። ኣብ ከምዚ ዓይነት ጸወታ ክኣቱ የብለይን ኢለ ነይረ። 
ዝበልክዎ ዘየተግብር ሕማም’ዩ ሒዝኒ ዘሎ። ከመይ ኢለ ተተኺለ ግን 
ኣይተረደኣንን። ከይተረዳኒ ዝኣትዎም ስምዒታት በዚሖሙኒ ኣለዉ። 
ምስ ጎረባብተይ’ውን “ኣብ ጽብቕ ከተማ መን ሰፈረ” ዝብል ውድድር 
ጀሚረ ኣለኹ። ከመይ’ሉ ከምኡ ይኸውን እንድዒ! ዝፍትነንን 
ዘበርታዓንን ቅዱስ ውድድር ኣይጸልእን’የ።  እንታይ ይኸውን ኣለኹ 
ዘይፈልጠሉ ግዜ ሓደው ናብ ያረድ ሓወይ ክድውል ወይ ክኸይድ 
ኣለኒ፣ ወይ ተፈልየያ ዝቐነኹ ዳየረየይ መዓልታዊ ክጥምት ኣለኒ።

ዝሓለፋ ውሑዳት መዓልታት ዝተሓዋወሰ ሓሳባትን ስምዒታትን 
መሊኡኒ ቀንዩ። ፍቕሪ ዮሴፍ ካብ ልበይ ጠቕሊሉ ክወጽእ ማዕጾ 
ኣርሕየሉ’የ። ካብታ ኣምሪረ ዝጸሓፍኩሉ ኢ-መይል ክዛረቦ ኣይኮነን፡ 
ክዝክሮ ኣይደለኹን። ሎሚ “Message from God” ዘርእስታ 
ኢ-መጽሓፍ ካብ ኢንተርነት ኣውሪደያ። ኣዝያ ሰሓቢት ትድነቕ 
መጽሓፍ እያ። ብሓቂ እቲ ኣቐዲመ ዝፈልጦ፡ ሓጂ ዘድልየኒ ነጊራትኒ። 
ኣብ ሕጂ በጺሖም ተሰዊሮም ጸኒሖም። ብዙሕ ግዜ ኣጋጢምኒ ኣሎ። 
መፍትሒኡ ኣቐዲመ እፈልጦ ዝነበርኩ፡ ብእኡ ይጭነቕ። 

ኵሎም መልስታት ናይ ሕቶታተይ ኣብ ልበይ ምሳይ ከም ዘለው 
እፈልጥ ነይረ። እዛ መጽሓፍ ከኣ ነጊራትኒ። ምስ ኢምሊ፡ ሃርለይን 
ቶድን ኰይነ ምሳሕ ተቐሪበ። ኣነ ዕግሽግሽ ክብል ምስኦም ክቕረብ 
ኣይቀነኹን። 

“ዓባይ ዓባይቶና እንተ ትቝረጽከ?” ቶድ ሓቲቱ። እታ ሕቶ 
ኣነ ክምልሳ ኣይደለኹን፣ ቅድም ባዕሎም ክፍትኑ ስቕ ኢለ። እዚ 
ቅነ ካብ ደቀይ ብሓሳብ ተፈልየ ስለ ዝቐነኹ፡ ዝተለወጡ ኰይኑ 
ጥዒሙኒ ኣሎ። ኢምሊ “ኣዝያ ቀላል ሕቶ ንምንታይ ትሓትት?” 
ኢላ ኣነኣኢሳቶ። ሓቢሮም ዘይትምልስያ’ሞ ኢሎማ። “ዓባይ ዓባይቶና 
እንተ ዘይህልዋ ኣብ ኣእዳዉና ብርግጽ ሸሞንተ ኣጻብዕቲ ምሃለዋ፡” 
ኢላቶም። ኣነ ስሓቐይ ክቋጸጸሮ ኣይከኣልኩን። ቶድ ኣብ ገጹ ስዕረት 
ይንበብ ነይሩ።

“ሀይ! ክሕግዛካ ትደሊ ዲኻ፡” ኢለዮ። ተስፋ ረኺቡ ርእሱ 
ነቕኒቕለይ። ኵለን ኣጻብዕትና ኣዝየን ኣገደስቲ ምዃነን፡ እንተወሓደ 
ንሚዛን ኣካላትና ንምሕላዉ ከም ዝጠቕማ ነጊረዮ። ሓዊ ኣጕደሎም፡ 
ዝገደደ ክትዕ ኰይኑ። ኣነ ግን እሰምዖም ኣይነበርኩን። ክንደይ 
ቀንጠመንጢ መሲልና ንጕሕፎ ስምዒታትና ኣሎ። ኵሉ ኸኣ ንሚዛን 
ምልኣትና ተራ ኣለዎ። ኣሰይ! እቲ መልሲ ሕጂ’ውን ኣብ ልበይ’ዩ 
ጸኒሑ። 

ናይ ጸጋም እናሓሰብኩ ሕማቕ’የ ቀንየ። ኣብዛ ዓመት 2011 
እንታይ ዓይነት ውሳኔታት’የ ክውስን ሓርቢቱኒ ቀንዩ። ኣብ ገዛ 
ያረድ ሓወይ’የ ዘለኹ። ኣብ ሳሎን ተረይዐ፡ ሓሳባት ኣብ ምውራድን 
ምድያብን። ኣብ ኮምፕዩተር ቀሪበ እዛ ሕቶ ትምልሰለይ መጽሓፍ 
ክደሊ ምስ ፈተንኩ ነዚኣ ረኺበ። ሽግረይን መፍትሒኡን ምሳይ ከም 
ዘሎ ኸኣ ነጊራትኒ። ንሕቶ ቶድ ክምለስ ዝተዓብጠ ምስጢር ረኺበ 
መስለኒ። ጆሲ ኣርባዕተ ግዜ ደዊሉ ከልዕሎ ኣይደለኹን። ምስ ሓሸኒ 
ኣብ ሓምሸይቲ ጻውዒት ተቐቢለዮ። ጽቡቕ ክስመዓኒ ከም ዘይቀነየ 
ሕጂ ንእሽተይ ቀም ከብል ከም ዝደለኹን ነጊረዮ ብሰላም ተፈላሊና። 
ናይ ጸጋም ሓሳባት ዝኣለኹዎ ኰይኑ ተሰሚዑኒ። ድሕሪ ሓደ ሰዓት 
ምስ ተሳእኩ፡ ኣብ ዝተፈልየ ሙድ ምህላወይ ተገንዚበ። ጽቡቕ 
ጽቡቕ ጥራይ እሓስብ ስለ ዘለኹ ጽቡቕ ይስመዓኒ ኣሎ።

መልሱ ምሳይ ኣሎመልሱ ምሳይ ኣሎ

ኣለዋ። ናይ ባኒ ዘይብልካስ ፍቕሪ 
ፍቕሪ ትጻወት፡” ኢሉ ብሓባር 
እናሰሓቑ ኣብ እዝነይ ተለፎን 
ዓጸውኒ። እንታይ ይብሉኒ ነይሮም 
ፈጺሙ ኣይተረድኣንን። ምናልባት 
መዓልቲ ተጋግየ ከይከውን ደጊመ 
ዕለት ርኣኹ። ዘይከም ድሌተይ 
ዕለት ሞባይለይ፡ 1 ሚያዝያ 
ክትብል ኣይረኸብክዋን፡ 14 ለካትቲ 
ክትብል እያ ጸኒሓትኒ። ድንግርግር 
ዝበለ ስምዒተይ ሒዘ ናብ ሓይልና 
ተመሊሰ። ይኣይሲ ኣነ ፍቕሪ 
ክኾነለይ። ብቐደሙዶ ናይ ባኒ 
ዘይብለይ ፍቕሪ ፍቕሪ ክጻወት፡ 
ዝገደደ ግዳ ናይ ኣማን ካምቻ 
ርሃጽ ርሃጽ ኣጭንየያ። ምሸት 
ምድሪ ካምቻ ሓጺበ ምስ ዝተገፍዐ 
ልበይ ንዓኺ ጸውየ ክድቅስ። እንተ 
ሞሳናን ብጾታን ዝበሉኒ ግን ሓቆም 
እዮም፣ ባኒዶ ይሓይሽ ፍቕሪ፡ እንተ 
ዝብሃል ኣነ’ውን ባኒ ዝብል ኮይኑ 
ይስምዓኒ ኣሎ።

ሜሮን ሚኪኤል (ቻኩር)ሜሮን ሚኪኤል (ቻኩር)
ሜካ-74



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ኮማዊ ቤት-ፍርዲ ድባርዋ 

ከሳሲት ወ/ሮ ራሄል ኤፍሬም 
ተስፋሚካኤል፡ ተኸሳሲ ኣቶ ኪዳነ 
ጸጋብርሃን ጳውሎስ፡ ናይ ሓዳር ክሲ 
ተመስሪቱልካ ስለዘሎ፡ ብኣካል ወይ 
ብሕጋዊ ወኪል ን4/4/24 ኣብ ቤ/ፍ 
ቅረብ።

1ይ ቤት-ፍርዲ ዞባ ደቡብ 
ደቀምሓረ

ከሳሲት ሩታ ተኽላት ፍስሃየ፡ ተኸሳሲ ኣቶ 
ዮናታን ዓንደማርያም ገብረንጉስ፡ ናይ 
ሓዳር ክሲ ቀሪቡልካ ስለዘሎ’ሞ ኣድራሻኻ 
ስለዘይተፈልጠ፡ ብኣካል ወይ ብሕጋዊ 
ወኪል ን22/3/24 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብዘየለኻሉ 
ክረአ ምዃኑ ነፍልጥ።

1ይ ቤት-ፍርዲ ዞባ ደቡብ 
ዓዲ ዃላ

ራሄል ፍስሃ ግርማይ ምባል ተሪፉ፡ ራሄል 
ፍስሃየ ግርማይ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን28/3/24 
ኣብ ቤ/ፍ 1ይ መጋባእያ ይቕረብ።

ከሳሲት ወ/ሮ ምልእተ ሃይለ ገብረትንሳኤ፡ 
ተኸሳሲ ኣቶ ፊሊሞን ሃይለ ዘካርያስ፡ ናይ 
ሓዳር ክሲ ቀሪቡልካ ስለዘሎ፡ ብኣካል ወይ 
ብሕጋዊ ወኪል ን28/3/24 ኣብ ቤ/ፍ 
1ይ መጋባእያ ቅረብ። እንተዘይቀሪብካ፡ 
ጉዳይካ ኣብዘየለኻሉ ክረአ ምዃኑ 
ነፍልጥ።

ኮማዊ ቤት-ፍርዲ መፍለጭ

ኣቶ ጎይትኦም ኪዳነ፡ ዝፋን ዘርኦም ተላ 
ስለዝዓረፈት፡ ኣብ ባንኪ ዘሎ ገንዘብ 
ኣነ ምስ 5 ኣሕዋተይ ጥራይ ወረስቲ 
ምዃንና ይረጋገጸልና ስለዝበለ፣ ዝቃወም 
እንተሎ፡ ን26/2/24 ኣብ ቤ/ፍ ይቕረብ።

ኮማዊ ቤት-ፍርዲ ድሬሳ

ወ/ሮ ኣብርሃጼን ምሕረትኣብ ገብረስላሴ፡ 
በዓል ቤተይ ኣቶ ኪሮስ ገብረኣብ ሃይለ 
ስለዝተሰወአ፡ ኣነ ምስ 1ጓለይ ኣብ 
ዝንቀሳቐስ ይኹን ዘይንቀሳቐስ ንብረት 
ወረስቲ ምዃንና ይረጋገጸልና ስለዝበለት፣ 
ዝቃወም እንተሎ፡ ን15/3/24 ኣብ ቤ/ፍ 
ይቕረብ።

1ይ ቤት-ፍርዲ ን/ዞባ ባጽዕ

ዮሴፍ ሓይልኣብ ሞላ ምባል ተሪፉ፡ ሻም 
ሓይልኣብ ሞላ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን19/3/24 
ኣብ ቤ/ፍ ይቕረብ።

ዓሊ ዓሊጃብር ኣሕመድ ምባል ተሪፉ፡ 
ዓሊ ዓሊ ጃብር ተባሂሉ ይተኣረመለይ 
ስለዝበለ፣ ዝቃወም እንተሎ፡ ን19/3/24 
ኣብ ቤ/ፍ ይቕረብ።

ሰለማዊት ኣለማዩሁ ምባል ተሪፉ፡ 
ሰለማዊት ዳኘ ካሴ ተባሂሉ ይተኣረመለይ፡ 
ስም ኣደይ ድማ ሓጉሽ ሞጎስ ምባል 
ተሪፉ፡ ጸሃይ ኣለማዮ ካሕሳይ ተባሂሉ 
ይተኣረመላ ስለዝበለት፣ ዝቃወም እንተሎ፡ 
ን19/3/24 ኣብ ቤ/ፍ ይቕረብ።

ሄለን ዑቕባይ ሃይለ ምባል ተሪፉ፡ ፌሩዝ 
ዑቕባይ ሃይለ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን19/3/24 

ኣብ ቤ/ፍ ይቕረብ።

ትሕቲ ዕድመ ሰምሃር ጸጋይ ተወልደ 
ምባል ተሪፉ፡ ሰሚራ ኣሕመዲን 
ኢብራሂም ተባሂሉ ይተኣረመለይ 
ስለዝበለት፣ ዝቃወም እንተሎ፡ ን19/3/24 
ኣብ ቤ/ፍ ይቕረብ።

ቤት-ፍርዲ ዞባ ዓንሰባ ከረን

ራኪ ዘርእገርጊስ በየድ ምባል ተሪፉ፡ ዳዊት 
ዘርእገርጊስ በየድ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን13/3/24 
ኣብ ቤ/ፍ ይቕረብ።

1ይ ቤት-ፍርዲ ዞባ ጋሽ 
ባርካ ኣቑርደት

ኢብራሂም መሓመድኢድሪስ ዓሊ ምባል 
ተሪፉ፡ ኢብራሂም መሓመድ ኢድሪስ 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን11/3/24 ኣብ ቤ/ፍ ይቕረብ።

1ይ ቤት-ፍርዲ ዞባ/ጋ/ባርካ  
ባረንቱ

ከሳሲ ኣቶ ፍስሃ ስምኦን ምስግና፡ ተኸሳሲት  
ወ/ሮ ሓዳስ ዘርኦም ተወልደ፡ በዓል ቤትኪ 
ናይ ሓዳር ክሲ ኣቕሪቡልኪ ስለዘሎ፡ 
ብኣካል ወይ ብሕጋዊ ወኪል ን14/3/24 
ኣብ ቤ/ፍ ቅረቢ።

ናጽነት መዓሾ ብርሃነ ምባል ተሪፉ፡ ትርሓስ 
መዓሾ ብርሃነ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን1/3/24 
ኣብ ቤ/ፍ ይቕረብ።

ተወልደመድህን ወልደሚካኤል ስዩም 
ምባል ተሪፉ፡ ሃኒባል ወልደሚካኤል ስዩም 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን1/3/24 ኣብ ቤ/ፍ ይቕረብ።

ዝፋን ገብረ ተላ፡ በዓል ቤተይ መኮነን 
መርእድ ንጉሰ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ 5 ደቅና 
ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን7/3/24 
ኣብ ቤ/ፍ ይቕረብ።

ወ/ሮ ገነት ዘርኣይ ገብረትንሳኤ፡ ኣደይ 
ወ/ሮ ንጽህቲ መሓሪ ኣስፍሃ ስለዝዓረፈት፡ 
ኣነ ወራሲኣ ምዃነይ ይረጋገጸለይ 
ስለዝበለት፣ ዝቃወም እንተሎ፡ ን7/3/24 
ኣብ ቤ/ፍ ይቕረብ።

ሰናይት ቱካ ሱቢ፡ ኣቦና ቱካ ሱቢ 
ስለዝዓረፈ፡ ኣነ ምስ 7 ኣሕዋተይ ወረስቲ 
ምዃንና ይረጋገጸልና ስለዝበለት፣ ዝቃወም 
እንተሎ፡ ን1/3/24 ኣብ ቤ/ፍ ይቕረብ።

ወ/ሮ ሰንበቱ ሮንዳን፡ በዓል ቤተይ 
ዓንደብርሃን ሃብተስላሰ ገብረስላሴ 

ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 3 ደቅና ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን1/3/24 ኣብ ቤ/ፍ 
ይቕረብ።

ዋልታ መሓሪ ተስፋዝጊ ምባል ተሪፉ፡ 
ዋልታ መሓረዝጊ ተስፋዝጊ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን14/3/24 ኣብ ቤ/ፍ ይቕረብ። 

ቤት-ፍርዲ ዞባ ተሰነይ

ፌሩዝ ሃብቶም ኣስመላሽ ምባል ተሪፉ፡ 
ፌሩዝ ሃብተሚካኤል ኣስመላሽ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን14/3/24 ኣብ ቤ/ፍ ይቕረብ።

ኣማኒኤል ተስፊት ገብረማርያም 
ምባል ተሪፉ፡ ኣማኒኤል ተስፋማርያም 
ገብረማርያም ተባሂሉ ይተኣረመለይ 
ስለዝበለ፣ ዝቃወም እንተሎ፡ ን15/3/24 
ኣብ ቤ/ፍ ይቕረብ።

ወ/ሮ ኣስመረት ተኽለ በራኺ፡ በዓል 
ቤተይ የማነ በይን ሓድጉ ስለዝዓረፈ፡ ኣነ 
ምስ 8 ደቁ ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን14/3/24 
ኣብ ቤ/ፍ ይቕረብ።

ኮማዊ ቤት-ፍርዲ ዓዲ ጸጸር

ወ/ሮ ገነት ይሕደጎ ወልደገርግሽ፡ 
በዓል ቤተይ ቃልኣብ ጊላሚካኤል 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 7 ደቅና ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን3/3/24 ኣብ ቤ/ፍ 
ይቕረብ። 

 ቤት-ፍርዲ ጎልጅ 

ዓረፋ ሓምድ ማሕሙድ፡ ስም ኣቦይ 
መሓመድ ማሕሙድ ሳልሕ ምባል 
ተሪፉ፡ ሓምድ ማሕሙድ ሳልሕ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን1/3/24 ኣብ ቤ/ፍ ይቕረብ።

ወ/ሮ ገነት ዑቕባማርያም እምባየ፡ 
በዓል ቤተይ ኣቶ ኣብርሃለ ኤልያስ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 2 ደቁ ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን12/3/24 ኣብ ቤ/ፍ 
ይቕረብ።

ኮማዊ ቤት-ፍርዲ ሻምብቆ

ዘካርያስ የዕብዮ ጎይትኦም ምባል ተሪፉ፡ 
ሳምኤል የዕብዮ ጎይትኦም ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን28/2/24 ኣብ ቤ/ፍ ይቕረብ።

ጅሮም ሽመንዲ ኣስፍሃ፡ ኣቦይ ሽመንዲ 
ኣስፍሃ ዑቕባሚካኤል ስለዝተሰወአ፡ 
ኣነ ምስ 1ሓወይ ወረስቲ ምዃንና 
ይረጋገጸልና ስለዝበለ፣ ዝቃወም እንተሎ፡ 
ን15/3/24 ኣብ ቤ/ፍ ይቕረብ።

ኣሮን ታእዛዝ ገብረሚካኤልን ኣሮን 
ታእዛዝ ተስፋሚካኤልን ምባል ተሪፉ፡ 
ኣሮን ታእዛዝ ተኽለሚካኤል ተባሂሉ 

ሓራጅ

ኣብ መንጎ ብፍ/በ/መሰል ሰጊድ ኣልኣዛርን ብፍ/በ/ዕዳ ወ/ረ ነፍ ኣልኣዛር በኺት 
እስክንድር ኣልኣዛር +7 ዝነበረ ናይ ውርሻ ጉዳይ፡ ቤት ፍርዲ ዞባ ብዕለት 
29/08/2007 ቁ/መዝ 827/07 ዝተውሃበ ትእዛዝ መሰረት ብምግባር፡ ነቲ ኣብ 
ከተማ ከባቢ ገጀረት ዓቢ ጎደና ኣባሓኒ ዚፕ 752-B ዝርከብ ህንጻ እዚ ህንጻ 
ኣብ መፈጸምትኡ ዘይበጸሐ ከም ተነኮ፡ ማቶኔላ፡ ሕብሪ ዝጎደሎ፡ ኣብ 1ይን 2ይን 
ደርቢ ኮይኑ ኣብ 139,61 ት/ሜ ዝተደኮነ 8ተ ቀንዲ ክፍሊ ኣርባዕተ ሓገዝቲ 
ክፍሊ ዝሓዘ እዩ። ናይ ሓባር መደያይቦ (ኣስካላ) ኮሮድዮን ናይ ላዕለዋይ ናሕስን 
ካንሸሎን ናይ ሓባር ተጠቃምነት ዘለዎ ኮይኑ፡ ግምት ዋግኡ 516,557 ናቕፋ 
እዩ። ስለዚ፡ ኣብቲ ዝግበር ሓራጅ ክሳተፍ ዝደሊ ብስም ፈ/ፍርዲ C.P.O ካብ 
ዝቐረበ ግምት 1/4 ኣስሪሑ ወይ ተጠራቓሚ ሕሳብ ብኣካል ወይ ብሕጋዊ 
ወኪል ሒዙ ብምቕራብ ክወዳደር ይኽእል። ተወዳዳሪ ቅድሚ ዕለት ጨረታ 
5 ናይ ስራሕ መዓልታት ዘሎ ክበጽሖ ዝደሎ መጠን ገንዘብ ብፊደልን ብኣሃዝን 
ኣብ ፖስታ ዓሺጉ ኣብ ላ/ቤ/ፍ ቤ/ጽ/ዋ/ፈ/ፍርዲ ቁ.62 ዘሎ ሳንዱቕ ጨረታ 
የእቱ። ንዝያዳ ሓበሬታ ኣብ ቁ/08 ቀሪቡ ይወከስ። ዝቃወም እንተሎ፡ካብ 
ዝምልከቶ ቤት ፍርዲ መአገዲ እንተዘይኣምጺኡ ሓራጅ ኣየቋርጽን እዩ።

ቦታ ጨረታ፦ ላ/ቤ/ፍ ቁ/27
ዕለተ ጨረታ፦ 28/3/2024
ሰዓት፦ 3፡00-4፡00 ድ/ቀትሪ

ቤ/ጽ/ዋ/ፈ/ፍርዲ

ወ/ሮ ዳናይት ኪዳነ እንድርያስ፡ ዝተፈቐደለን ናይ መሽጢ እንጀራን 
ሽሮን ካልእ ተመሳሳሊ ፍርያትን ንግዳዊ ትካለን “ማርያ መሸጢ 
እንጀራን ሽሮን ካልእን ተመሳሳሊ ፍርያትን” (MARIYA SALES 
OF ENJERA, SHIRO AND OTHER SIMILAR PO-
RODAUCTS) ተባሂሉ ክስመየለን ስለዝሓተታ፡ እዚ ናይ ንግዲ 
ስም ቅድሚ ምምዝጋብና ዝቃወም ኣካል እንተሎ፡ ኣብ ውሽጢ ሓደ 
ወርሒ ካብ ሕጋዊ ቤት ፍርዲ መአገዲ የቕርብ። እንተዘይኮይኑ፡ 
ዝቃወም ኣካል ከምዘየለ ተቘጺሩ እዚ ናይ ንግዲ ስም ከም እነመዝግቦ 
ነፍልጥ።

ክፍሊ ውሽጣዊ ንግዲ

ኣነ ጸጋ ገብረስላሴ ሳሌም ዝተበሃልኩ፡ ኣብ ከተማ ኣስመራ ዞባ 3 ምም.09 
(ምም/ን/ዞባ ገጀረት) ጐደና 753-9 ቁጽሪ ገዛ 35 ዝርከብ ኣብ ኮምሽን ኣባይቲ 
ብቁጽሪ ምስክር ወረቐት 106126 መወከሲ ቁጽሪ 110395 ብስም ወላዲተይ 
ነፍ.ኣበራሽ ገብረመድህን ስብሓት ተመዝጊቡ ዋንነቱ እተረጋገጸ ዘይንቀሳቐስ 
ንብረት ገዛ፡ ወላዲተይ ብሂወት ከላ ብለበዋ ስለዝገደፈትለይ’ሞ ስም ዋንነት ናብ 
ስመይ ከመሓላልፎ ስለ ዝደለኹ፣ ዝቃወም እንተሎ፡ እዚ ምልክታ እዚ ኣብ 
ጋዜጣ ካብ ዝወጻሉ ጀሚሩ ኣብ ውሽጢ ሓደ ወርሒ፡ ካብ ዝምልከቶ ቤት 
ፍርዲ መአገዲ ናብ ቤት ጽሕፈት ፓብሊክ ኖታሪን ቤ/ጽ ካዳስተርን የቕርብ።

ጸጋ ገብረስላሴ ሳሌም
ወኪል መም. ቴድሮስ ወልዳይ ተኽለዝጊ

ኣነ ሚካኤል ሚላኒ ፔትሮ ዝተበሃልኩ፡ ኣብ ዞባ ማእከል ምም/ን/ዞባ 
ፓራዲዞ ከባቢ/ዚፕ ኮድ ፓራዲዞ 1A121 ጐደና ተኪሎ ፕሎት 51 

ፓርሰል A  ዝርከብ ዘይንቀሳቐስ ንብረት ገዛይ፡ ኣብ ሚኒስትሪ መሬትን ማይን 
ኣከባብን ብመለለይ ቁጽሪ ንብረት 1/01115 - ብዕለት 17/03/2017 ብስመይ 
ተመዝጊቡ ዋንነቱ እተረጋገጸ ዘይንቀሳቐስ ንብረት ገዛይ ስለ ዝሸጥክዎ’ሞ ስም 
ዋንነት ናብ ስም ዓደግቲ ከመሓላልፎ ስለ ዝደለኹ፣ ዝቃወም እንተሎ፡ እዚ 
ምልክታ እዚ ኣብ ጋዜጣ ካብ ዝወጸሉ ጀሚሩ ኣብ ውሽጢ ሓደ ወርሒ ካብ 
ዝምልከቶ ቤት ፍርዲ መአገዲ ናብ ቤት ጽሕፈት ፓብሊክ ኖታሪን ቤ/ጽ 
ካዳስተርን የቕርብ። 

ኣቶ ሚኪኤል ሚላኒ ፔትሮ 
ወኪል ኣቶ ግርማይ የውሃስን

ይተኣረመለይ ስለዝበለ፣ ዝቃወም እንተሎ፡ 
ን15/3/24 ኣብ ቤ/ፍ ይቕረብ።

ኮማዊ ቤት-ፍርዲ ብሹኳ

ወ/ሮ እዮባ ወልዱ፡ ወደይ ተጋዳላይ ሃይለ 
ኩቱ ኣሮሮ ስለዝተሰወአ፡ ኣነ ሞግዚት 
ምዃነይ፡ 2 ደቁ ድማ ወረስቲ ምዃኖም 
ይረጋገጸልና ስለዝበለት፣ ዝቃወም እንተሎ፡ 
ን6/3/24 ኣብ ቤ/ፍ ይቕረብ።

ምስጋና

ብመስዋእቲ ክቡር በዓል ቤተይ ተጋ/
ግደይ በየነ (ለኒን) ዝተሰመዓና መሪር ሓዘን 
እናገለጽና፣ ኣብ መቓብር ሓርበኛታት 
ዘቃበርኩምናን ዘተሓዛዘንኩምናን ኩሉኹም 
ሕሰም ኣይትርከቡ እናበልና ነመስግን።

በዓልቲ ቤቱ ወ/ሮ ምጽላል ኪዳነ
ደቁን ቤተሰቡን



ሓዳስ   ኤርትራ 28 ለካቲት 2024 - ገጽ 9 መበል 33 ዓመት ቁ.155

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

VACANCY ANNOUNCE-
MENT

Asmara Mining Share Company is inviting appli-
cants for the following position;

Instrumentation Technician
Number required – (01)
Type of contract – Indefinite

Major Duties and responsibilities.
• Ensures the engineering and maintenance of instrumentation equipment and sup-
ports the maintenance teams. 
•The incumbent is also responsible of the predictive, preventive, and statutory mainte-
nance. 
• To install hardware and software configuration, programming, installation, testing and 
commissioning Distributed Control System (DCS) including interfacing systems. 
• To inspect equipment for issues and repair or replace defective parts as required.

General responsibilities:
• Ensures the engineering and maintenance of instrumentation / DCS equipment.
• Install and calibrate instruments and equipment.
• Maintaining equipment regularly by adjusting system components and testing 
functionality.
• Ensure maintenance works in compliance with norms and standards applicable in 
Eretria.
• Develop maintenance plans for mine site equipment in case the norms do not ex-
ist in Eretria.
• Provide technical support to the maintenance team.
• Accomplish tasks with allotted time and in compliance with budget constraints.
• Provide technical support to the maintenance and electrical team.
• Support equipment modification or electrical installation projects.
• Work to achieve global objectives for mine site production.
• Ensure continued operations of production shifts through execution of the pro-
duction plan and schedules.
• Ensure that subordinate colleagues work safely, assist the supervisor to accom-
plish inspection of work areas and lead daily Toolbox meetings.
• Participate in planning of maintenance activities, link to instrumentation and 
DCS works (Preventives or Correctives with the assistance of Electricity and Instrumen-
tation Planners,
• Maintain his/her equipment clean as well as that of the site under his/her respon-
sibility.
• Promptly inform the Maintenance Leader in case of tools or equipment mainte-
nance or replacement need.
• Complete all necessary documents in relation with maintenance management 
system.
• Promote a safe work environment in compliance with enforced health and safety 
policies and practices and collaborate to improve them.
• Respond to maintenance emergency conditions with the accurate mixture of 
skilled technicians to minimize downtime, planning major repairs and installations.
• Take all useful actions to avoid deterioration, break or damage of the Company’s 
assets; provide a report to the immediate hierarchy.
• Identify and communicate opportunities to improve preventive and predictive 
maintenance procedures and methods.
• Accomplish other tasks the hierarchy may ask.

Profile: Qualifications and Experience

Formal Education, Certifications or Equivalents

•High school diploma or GED.
•Technical diploma or collage certificate.
•Engineering degree in electricity.
•Technical Engineering, General education, Associated education, Business, Industrial, 
Manufacturing Management or Electrical engineering.
Working Experience – Nature & Length
•5+ years’ experience in large mining metals processing plants. 

•Experience in power generation and distribution sys-
tems.
•Deep knowledge in programmable logic controller 
(PLC), WinCC flexible. 
•High knowledge in networking, topology, and commu-
nication link: profibus, fiber optic, ethernet and CAN-
BUS.
•Able to read and create electrical drawings, loop draw-
ings and layout synoptic.
•Ability to lead and co-ordinate a multi-disciplinary 
team.
Technical Skills
•Leadership skill in multi-disciplinary environment.
•Analytical skills
•Proficient in reading, writing, and communicating in 
English.
•Report Writing skills.
•Decision making skills.
•Plan, organize and execution skills.
•Breakdown Monthly/Weekly plans to deliver daily/
weekly maintenance targets.
•Valid Driver’s License.
•Deliver quality performance (meeting scheduled main-
tenance forecasts.
Behavioral Skills
•Strong Supervisory skills. Get things done attitude.
•Safety leadership by example.
•Interpersonal skills.
•Ability to work under pressure.
•Ability to work toward strict deadlines.
•Commitment to deliver on agreed targets.
•Results oriented.
•Ability to multitask.
•Demonstrated team building and mentoring skills.

General Information and other requirements:

 Place of Work:   Asmara 
 Type of contract:   Indefinite Period
 Salary:    As per the Com-
pany salary scale

Additional requirements for Nationals: 

•Having fulfilled his/her National Service obligation and 
provide evidence of release paper from the Ministry of 
Defense. 
•Present clearance paper from current/last employer.
•Testimonial documents to be attached (CV, work experi-
ence credentials, a copy of your National Identity Card, 
etc.).
•Only shortlisted applicants would be considered as po-
tential candidates for an interview.
•Application documents will not be returned to the 
sender.
•All applications should be sent through the post office.
•Deadline for application: 7 days from the day of publi-
cation in the Newspaper.

 Address:  Please mail your applications to;
                            Asmara Mining Share Company, 
                            P. O. Box 10688 Asmara, Eritrea
 Applicants shall be required to send a copy to:
                            Mineral Resources Management
                            P.O. Box – 272
                            Asmara
 Note to Eritrean applicants:  
                         Please send a copy of your application to
                         Aliens Employment Permit Affairs,
                         P. O. Box 7940 Asmara, Eritrea



ሓዳስ   ኤርትራ

ስፖርትስፖርት
ተስፋልደት መብራህቱተስፋልደት መብራህቱ

ስፖርትስፖርት

ሃገራዊት ጋንታ - ምዕሩግ ኣቀባብላ ተገይሩላኣብ መበል 16 ዙር ርዋንዳ ተሳቲፋ 
ድሙቕ ዓወት ዘመዝገበት ሃገራዊት 
ጋንታ ቅድድም ብሽክለታ ኤርትራ፡ 
ትማሊ ኣብ ሰዓታት ቅድሚ ቀትሪ ናብ 
ሃገራ ተመሊሳ። እዛ ሃገራዊት ጋንታ፡ 

ኣህጉራዊ መዕርፎ ነፈርቲ ኣስመራ ኣብ 
ዝኣተወትሉ፡ ኮምሽን ባህልን ስፖርትን 
ኤርትራ ኣምባሳደር ዘመደ ተኽለን 
ኣባላት ፈጻሚት ኣካል ሃገራዊ ፈደረሽን 

ቅድድም ብሽክለታን ምዕሩግ ኣቀባብላ 
ገይሮምላ። ኣብዚ ንኣባላት ሃገራዊት 
ጋንታ ኣኽሊል ዕንባባ ብምሃብ ዝተኻየደ 
ናይ ምቕባል ስነ-ስርዓት፡ ኣምባሳደር 
ዘመደ ተኽለ በቲ ዝተረኽበ ዓወት 
ብስም ህዝብን መንግስትን ኤርትራ 
ናይ ዮሃና መልእኽቲ ኣመሓላሊፉ። 
ኣምባሳደር ዘመደ ኣብ መልእኽቱ፡ ዋላ’ኳ 
ሃገራዊት ጋንታ ኤርትራ ናብ ኣህጉራዊ 
ውድድራት ኣብ ተምርሓሉ ዓወት 
ልማዳ እንተኾነ፡ በዚ ተመዝጊቡ ዘሎ 
ዓወት ከይተዛነኻ ንዝበረኸ ውጽኢት 
ምስራሕ ከም ዘድሊ ኣብሪሁ።
ኣሰልጣኒ ሃገራዊት ጋንታ ቅድድም 

ብሽክለታ ኣቶ ሳምሶም ሰለሙን፡ 
እዚ ሎሚ ዓመት ዝተመዝገበ ዓወት 
መቐጻልታ ናይቲ ኣቐዲሙ እተጨበጠ 
ውጽኢት ምዃኑ’ዩ ሓቢሩ። ሃገራዊት 
ጋንታ ቅድድም ብሽክለታ ኤርትራ 
ኣብዚ ናይ ሎሚ ዓመት ዙር ርዋንዳ 
ንኦሎምፒካዊ ተቐዳዳማይ መርሃዊ 
ቅዱስ ከም መራሒ ጋንታ ገይራ ንኹለን 
ናይ ክብሪ ማልያታት ንምዕታር ወጢና 
ከም ዝኣተወት’ዩ ሳምሶም ዝገልጽ። 
ንሱ፡ ገና እቲ ውድድር ሓደ መድረኽ 
ጥራይ ምስ ተላዕሎ ከም መትከል 
እዮብ፡ መርሃዊ ቅዱስን ናሆም ዘርኣይን 
ዝኣመሰሉ ተቐዳደምቲ መውደቕቲ 
ከጋጥሞም ብምኽኣሉ ንኣኽሊሉ 

ኣረፋይነ ዘማእከለ ስልቲ ኣጸዋውታኣ 
ክትቅይር ከም ዝተገደደት ብተወሳኺ 
ኣብሪሁ። 

እዚ ናይ ሎሚ ዓመት ዙር ርዋንዳ 
ዘይከምቶም ዝሓለፉ፡ ብንውሓት 
ኪሎሜተር ዝወሓደ ብብዝሒ ዓቐብ’ውን 
ዝፈዀሰ ምንባሩ’ዩ ዝግለጽ። ብመሰረት 

ኣዳለውቲ ናይ’ቲ ውድድር ዘውጽእዎ 
መደብ ጸወታ፡ እታ ዝነወሐት መድረኽ 
158 ኪሎሜተር ርሕቀት ዝነበራ 
ሻውዐይቲ መድረኽ’ያ ነይራ። እዛ 
መድረኽ’ውን ዝበዝሕ ክፋላ ጎልጎል’ዩ 
ነይሩ። ቅድሚ ሕጂ ዘይነበረ ናይ ጋንታ 
ናይ ግዜ ውድድር ምትእትታዉ እውን 
ካልእ ካብ ናይ ቅድሚ ሕጂ ዝተፈልየ 
እዩ ነይሩ። በዚ ዓይነት ኣሰራርዓ ናይዚ 
ውድድር እተን ዝያዳ ዝረብሓ ዝነበራ 
ኤውሮጳውያን ክለባት ምንባረን’ዩ 
ዝግለጽ። ሃገራዊት ጋንታ ኤርትራ፡ ነዚ 
ናብ ረብሓኣ ብምቕያር ምስ’ዘን ዓበይቲ 
ኤውሮጳውያን ክለባት ተወዳዲራ 
ጸብለል ምባላ’ዩ ክኣ ብፍሉይ ከጸውዓ 
ክኢሉ ዘሎ። 
ኣሰልጣኒ ሃገራዊት ጋንታ ኤርትራ 

ኣቶ ሳምሶም ሰለሙን፡ ነዚ ኣብ ግምት 
ብምእታው ኣብታ ተረርቲ ዓቐብ 
ዝነበራ ሻዱሸይቲ መድረኽ ኩሉ 
ዓቕምታቶም ከፍስሱ ከም እተገደዱ እዩ 
ዝገልጽ። ሃገራዊት ጋንታ ኤርትራ፡ ኣብዛ 
መድረኽ ብዓበይቲ ኤውሮጳውያን 
ክለባት ተነጺፉላ ዝነበረ ናይ ኣስታት 5 
ደቓይቕ ግዜ ብምሕዋይ ብናይ ልዕሊ 
2 ደቓይቕ ብልጫ ኣብ ቅድሚት 
ክትስራዕ ከም ዝኸኣለት ይፍለጥ። 
ኣባላት ሃገራዊት ጋንታ ኤርትራ፡ 
ብፍላይ ኣብ ናይ መወዳእታ መድረኽ 

ነዚ መሪሕነት ኣብ ምዕቃብ ሓያል 
ጻዕሪ ከም ዘካየዱ’ዩ ኣሰልጣኒ ሳምሶም 
ሰለሙን ኣብ መወዳእታ ዘብርህ።
ኣብዚ ናይ ሎሚ ዓመት ዙር ርዋንዳ 

መዝነት ሓለቓ ጋንታ ሒዙ ዝነበረ 
ኦሎምፒካዊ መርሃዊ ቅዱስ እዩ። እዚ 
ተቐዳዳማይ፡ ኣብ 2019 ዙር ርዋንዳ 
ብዓለምለኻዊ ማሕበር ቅድድም 
ብሽክለታ ናይ 2.1 መለክዒ ምስ 
ተዋህቦ ቀዳማይ ዝተዓወተሉ እዩ 
ነይሩ። በዝን ብዘለዎ ብሉጽ ተመክሮን 
ኣቓልቦ ማዕከናት ዜና ስፖርት ክረክብን 
ብተወዳደርቲ ጋንታታት ዝያዳ ኣተኵሮ 
ክወሃቦን ክኢሉ’ዩ። 
ኦሎምፒካዊ ተቐዳዳማይ መርሃዊ 

ቅዱስ፡ ኣብ ሳልሳይ መድረኽ ድሕሪ 
ዘጋጠሞ መውደቕቲ’ዩ ግዜ ክኸስር 
ተገዲዱ። ንሱ ኣብታ መድረኽ ናይ 
ድሕሪት ጎማ ምስ ነፈሶ ማኪና ክሳብ 
እትመጽኦ ብዘለዎ ክኸይድ ድሕሪ 
ምውሳኑ’ዩ መውደቕቲ ኣጋጢምዎ። 
መራ ብዛዕባ’ዚ ክዛረብ ከሎ፡ “ናይ 
ድሕሪት ጎማ ነፊሱ ከሎ ክቕጽል 
ምውሳነይ ሓደገኛ እዩ ነይሩ። ካልእ 
ኣማራጺ ግን ኣይነበረን። ዋላ’ኳ ናይ 
ኣስታት 2 ደቓይቕ ክሳራ እንተጋጠመኒ፡ 
መውደቕተይ ደሓን ምንባሩ ግን ዕድል 
ገይረ እየ። ኣብ ዝተረፈ መድረኻት 
ንደቂ ጋንታይ ክሕግዝ ጥራይ’ዩ 
ነይሩኒ። ተሓጋጊዝና ከኣ እቲ ዝድለ 
ዓወት ኣምጺእና” ኢሉ። 
ኦሎምፒካዊ ተቐዳዳማይ መርሃዊ 

ቅዱስ ዋላ’ውን ግዜ ከሲሩ ከሎ 
ክሃድም ኣብ ዝፍትነሉ፡ ብፍሉይ ካብ 
ኤውሮጳውያን ጋንታታት ተጻብኦ 
የጋጥሞ ከም ዝነበረ’ዩ ዘብርህ። ብፍላይ 
ኣብ ናይ መወዳእታ መድረኽ፡ ብጋንታ 
ሒዞሞ ንዝነበሩ መሪሕነት ንምዕቃብ 
ብኹሎም ኣባላት ሃገራዊት ጋንታ 
ኤርትራ ንዝተራእየ ምትሕግጋዝ ዝነኣደ 
መርሃዊ፡ ናይ ሎሚ ዓመት ዙር ርዋንዳ 
ዝያዳ ቁልቁል ዝመልኦ መድረኻት 
ብምንባሩ ንኤርትራውያን በዳሂ ከም 
ዝነበረ ተዛሪቡ።
ሃገራዊት ጋንታ ቅድድም ብሽክለታ 

ኤርትራ ኣብዚ ናይ ሎሚ ዓመት ዙር 
ርዋንዳ ብጋንታ ጥራይ ኣይኮነትን 
ጸብለል ኢላ። ብውልቂ’ውን ሰለስተ 
ናይ ክብሪ ማልያታት ክትዓትር 
በቒዓ’ያ። ኣኽሊሉ ኣረፋይነ ሽልማት 
ብሉጽ መንእሰይ ተቐዳዳማይን ብሉጽ 
ኣፍሪቃዊ መንእሰይን ክወስድ ከሎ፡ 
ዳዊት የማነ እውን ሽልማት ብሉጽ 
ኣፍሪቃዊ ተቐዳዳማይ ዓቲሩ እዩ።
ንሸውዓተ መድረኻት ኣብ ፖድየም 

ዝደየበ ኣኽሊሉ፡ እዚ ናይ ሎሚ ዓመት 
ውድድር፡ መውደቕቲ ዝበዝሖ በዳሂ 
ውድድር ምንባሩ’ዩ ገሊጹልና። ንሱ፡ 
ፈለማ መትከል እዮብ ጸኒሖም ከኣ 
መርሃዊ ቅዱስን ናሆም ዘርኣይን 
መውደቕቲ ከጋጥሞም ምኽኣሉ ዝያዳ 
ሓላፍነት ክወስድ ከም ዝተገደደ’ዩ 
ዘብርህ።
ኣኪለ ቅድሚ ካልኣይ መድረኽ 

ምጅማሩ ብሽክለታኡ ምንቃዓ ከም 
ዝፈለጠ፡ ይዅን’ምበር ዋላ’ኳ መካኒክ 
ናይ ሃገራዊት ጋንታ ከፊላዊ ምጽጋን 
እንተገበረላ ብኸምኡ ክትቅጽል ከቢድ 

ምንባሩን’ዩ ዝሕብር። ንሱ ድሕሪ 
ናይ ውልቂ ናይ ግዜ ውድድር ኣብ 
ጸጋመይቲ እግሩ መጉዳእቲ ከም 
ዘጋጠሞን ክሳብ ካብ ብሽክለታኡ 

ክወርድ ተደናዲኑ ምንባሩን ይገልጽ። 
ይዅን’ምበር፡ ኩሎም ደቂ ጋንታኡ ኣብ 
ጎኑ ኮይኖም ብዝገበሩሉ ሓገዝ፡ ኣሰልጣኒ 
ሳምሶም ሰለሙንን ሓኪም ጋንታን 
ብዝሃብዎ ተስፋን ውድድሩ ብኽብሪ 
ክወድእ ከም ዝኸኣለ’ዩ ኣብ መወዳእታ 

ገሊጹ።
ኣብ መወዳእታ፡ ኩሎም ኣባላት 

ሃገራዊት ጋንታ ኤርትራ፡ ኣብዚ 
ውድድር ካብ ኤርትራውያን ነበርቲ 
ርዋንዳ ንዝተግብረሎም ኩሉ ዓይነት 

ደገፍ ኣመስጊኖም። ማሕበረ ኮም 
ኤርትራውያን ነበርቲ ርዋንዳ ምስ 
ሃጋራዊት ጋንታ ኤርትራ ካብ ቦታ ናብ 
ቦታ ብምኻድ ንዜጋታቶም ዝገበርዎ 
ደገፍ ካብ ዝተፈላለዩ ወገናት ኣቓልቦ 
ክረኽቡ ኣኽኢልዎም እዩ።

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት

“ኣርሰናልን ሊቨርፑልን ኣይክዕገታን እየን” ጓርድዮላ“ኣርሰናልን ሊቨርፑልን ኣይክዕገታን እየን” ጓርድዮላ
ዓላሚ ማን ሲቲ ፐፕ ጓርድዮላ፡ ዋንጫ 

ፕሪመር ሊግ ንምዕታር ኣብ ዝግበር ዘሎ 
ቃልሲ፡ ናይ የርገን ክሎፕ ክለብ ሊቨርፑልን 
ብኣርቴታ እትዕለም ኣርሰናልን፡ ዝዕገታ 
ከምዘይመስላ ገሊጹ።
  ብዘይካ ኣርባዕተ ክለባት ኩለን ጋንታታት 

ፕሪመር ሊግ ተመሳሳሊ 26 ግጥማት 
ኣካይደናሉ ኣብ ዘለዋ እዋን፡ ሊቨርፑል፡ 
ብ60 ነጥቢ ኣብ ቅድሚት ትርከብ። ማን 
ሲቲ፡ ብሓንቲ ነጥቢ ድሒራ ትስዕባ፣ ኣርሰናል 
ከኣ፡ ብኽልተ ነጥቢ ተፈንቲታ ትኽተላ። 
ራብዐይቲ ዘላ ኣስቶን ቪላ 52 ነጥቢ ኣኪባ’ኳ 

እንተላ፡ ሻምፕዮን ንምዃን ልዑል ግምት 
ዝወሃበን ግና እዘን ቀዳሞት ሰለስተ ዓበይቲ 
ክለባት እየን - ብመሰረት ክኢላታት።
  ጓርድዮላ፡ ኣብዛ ወቕቲ ናይ ዝሓለፈ ዓመት 

ክብሮም ንምዕቃብ ዓቢ ቃልሲ ከምዘድልዮም 
እዩ ዝገልጽ። “ከመይ ይጻወታ ኣለዋ 
ትርእዩወን ኣለኹም ዶ? ወላ’ውን ኣስቶን 
ቪላ፣ ብፍላይ ግና ኣርሰናልን ሊቨርፑልን። 
ኣብ ሓንቲ ጸወታ ሰለስተ፡ ኣርባዕተ ወይ 
ሓሙሽተ ሸቶታት እየን ዘመዝገባ ዘለዋ። 
ስለ’ዚ፡ ዝግትኣ ኣይመስላን እየን።” ይብል 
እዚ እስጳኛዊ ዓላሚ፣ ኣርሰናልን ሊቨርፑልን 
ነጥቢ ከጥፍኣ ዘሎ ተኽእሎ ውሑድ ምዃኑ 
ንምግላጽ።
  ኣርሰናል፡ ዛጊት ኣብዛ ጽባሕ እትውዳእ 

ወርሒ ለካቲት፡ ንሊቨርፑል (ብ4 ለካቲት) 
3ብ1 ምስ ሰዓረታ፡ ኣብ ዝሰዓቡ ግጥማት ሸቶ 
ናይ ምቝጻር ሸውሃታ ክኽፈት እዩ ተራእዩ። 
ኣብ ዝሰዓባ ሰለስተ ናይ ሊግ ጸወታታት 
15 ሸቶታት ኣመዝጊባ፣ ንዌስትሃም 6ብ0፡ 
ንበርንለይ 5ብ0፡ ዝሓለፈ ቀዳም ከኣ 
ንኒውካስል 4ብ1 ብምስዓር። ሊቨርፑል 
ብወገና፡ ድሕሪ’ታ ብኣርሰናል ዝተሳዕረትላ 
ጸወታ፡ ንበርንለይ 3ብ1፡ ንብሬንትፎርድን 
ሉቶንን ከኣ ብተመሳሳሊ 4ብ1 ኣሰኒፋተን። 
ወላ’ኳ ኣብ ሰለስቲአን ግጥማት ልዳታ 
እንተተደፍረ፡ 11 ሸቶታት ከተመዝግብ 
ክኢላ እያ።
  ብመንጽሩ ዓሚ ብተደጋጋሚ ብገፊሕ 

ክትዕወት ትርአ ዝነበረት ማን ሲቲ፡ ኣብዛ 
ወቕቲ ግና፡ ብዝሒ ሸቶታት ኣብ ምቝጻር 
ዝዛሕተለት ትመስል። እዛ ማንቸስተራዊት 
ጋንታ፡ ኣብ ምጅማር እዛ ወርሒ - 5 
ለካቲት፡ ንብሬንትፎርድ 3ብ1 ምስ ሰዓረታ፡ 
ንኤቨርተን 2ብ0፡ ምስ ቸልሲ 1ብ1፡ ደጊማ 

ንብሬንትፎርድ 1ብ0፡ ዝሓለፈ ቀዳም ከኣ 
ንቦርንማውዝ ብእንኮ ሸቶ ፎደን 1ብ0 
ስዒራታ። እዛ ናይ ዝሓለፈ ሰለስተ ዓመታት 
ሻምፕዮን ፕሪመር ሊግ ዝኾነት ክለብ፡ 
ዝሓለፈ ወቕቲ ብፍላይ ምስ ምምጻእ 
ሃላንድ ልዑል ጸብለልታ ሸቶ ከምዝነበራ 
ይፍለጥ።
  በዚ ኮይኑ በቲ፡ ዝሓለፈ ዓመት ጽዋእ 

ንምልዓል ኣብ መንጎ ሲቲን ኣርሰናልን 
ተሓጺሩ ዝነበረ ፕሪመር ሊግ፡ ሎሚ ዓመት 
ምስ ምብርባር ሊቨርፑል፡ ዝያዳ መቐረት 
ወሲኹ ይርከብ። እዛ ጽዋእ ወላ’ኳ ንኹለን 
ጋንታታት ተገድሰን እንተኾነት፡ ልዕሊ ማንም 
ግና፡ ደገፍቲ ኣርሰናል ሃረር ከምዝብልዋ 
ኣይዝንጋዕን። ዝሓለፈ ዓመት ን248 
መዓልታት ነዚ ሊግ መሪሓ ክንሳ ዋንጫ ግና 
ብሲቲ ዝተመንጠለት ኣርሰናል፡ ንመወዳእታ 
ግዜ ሻምፕዮን ዝኾነትሉ ኣብ ዓመተ-ስፖርት 
2003-04 ምንባሩ ይዝከር። 
  እዚ ከምዚ ኢሉ እንከሎ፡ ጓርድዮላ፡ ናይ 

ክንፊ ኣጥቃዓዩ ጃክ ግሪሊሽ፡ ብቕልጡፍ 
ናብ’ቲ ዝበለጸ ብቕዓቱ ክምለስ ከምዘለዎ፡ 
እንተዘይኮይኑ ግና ንዕኡ እትጽበ ጋንታ 
ከምዘይትህሉ ብምግላጽ ኣጠንቂቕዎ።
  ግሪሊሽ፡ ዝሓለፈ ዓመት ሓደ ካብ ወሰንቲ 

ተጻወትቲ እዛ ጋንታ ዝነበረ ኮይኑ፡ ኣብዛ ወቕቲ 
ግና ብሰንኪ ምጉዳል ብቕዓትን ተደጋጋሚ 
መጉዳእቲን ኣድማዕነቱ ጎዲሉ ይርከብ። ናብ 
ብቕዓቱ ክምለስ ድማ ብኣሰልጣኒኡ ይሕተት 
ኣሎ። “ተጻወትቲ ብቕዓቶም ክመልሱ 
ሰለስተ ወይ ኣርባዕተ ግጥማት ዕድል ክህቦም 
ኣይክእልን እየ። ኣብቲ ዝስለፉሉ ምሉእ 90 
ደቒቕ ይኹን ትሕቲኡ፡ ብቕዓቶም ከርኣዩ 
ኣለዎም። እንተዘይኮይኑ፡ ካብኡ ንላዕሊ እዛ 
ጋንታ ኣይትጽበዮምን እያ።” ይብል ፐፐ።

ባርሴሎና፡ ንኣልቨዝ ካብ ዝርዝር ሰብ ዝና ሓኺኻቶባርሴሎና፡ ንኣልቨዝ ካብ ዝርዝር ሰብ ዝና ሓኺኻቶ
እስጳኛዊት ክለብ ባርሴሎና፡ ንናይ ቅድም 

ተጻዋታያ ዳኒ ኣልቨዝ፡ ካብ ወግዓዊ ዝርዝር 
ኣስማት ሰብ ዝና ብሉጻት ተጻወትታ (Lege-
ends) ከምዝኣለየቶ ኣፍሊጣ - ድሕሪ’ቲ 
ብዓመጽ ጓል-ኣንስተይቲ ገበነኛ ኮይኑ ምርካቡ።
  ዳኒ፡ ብማልያ ባርሳ ዕዉት ግዜ ከምዘሕለፈ 

ይግለጽ። እዚ ናይ ቅድም ተኸላኻሊ፡ ኣብ 
ክልተ እብረ ንትሽዓተ ዓመታት ማልያ እዛ 

ጋንታ ክለብስ እንከሎ፡ ኣብ 408 ግጥማት ከኣ 
ወኪልዋ፣ 23 ጽዋኣት ድማ ክዓትር ክኢሉ። 
ሓደ ካብቶም ሰብ ዝና ብሉጻት ተጻወትቲ 
እዛ ጋንታ ተባሂሉ ድማ፡ ኣብ ዝርዝር ክሰፍር 
በቒዑ ነይሩ። 
  ይዅን’ምበር፡ ሰሪ’ዚ ስሙ ደዊኑ ዘሎ 

ናይ ዓመጽ ፍጻመ፡ ባርሳ፡ ካብቲ ኣስማት 102 
ህቡባት ተጻወትታ ዝሓዘ ዝርዝር ኣልያቶ ኣላ። 

ኣብቲ ዝርዝር፡ ኣስማት ናይ ቅድም ተጻወትቲ 
- ኩዋን ጋምፐር፡ ዣቪ፡ ኢኔስታ፡ ሊዮኔል መሲ፡ 
ጆርዲ ኣልባ፡ ሰርጆ ቡስኬት፡ ጀራርድ ፒኬን 
ካልኦትን ይርከቡ። 
  ብዘይካ’ዚ፡ ኣብ 2020 ንዳኒ ኣልቨዝ ሓወልቲ 

ዝሰርሑሉ ነበርቲ ናይ’ታ ዝተወልደላ ‘ባሂያ’ 
ዝተባህለት ከተማ፡ ድሕሪ’ቲ ናይ መወዳእታ 
ናይ ቤት ፍርዲ ውሳነ፡ ሓወልቱ ክእለ 
ንኣመሓደርቲ እታ ከተማ  ሓቲቶም ጸኒሖም 
እዮም፣ ክኣልይዎ ሓሲቦም ከምዘለዉ’ውን 
ይሕበር። ገለ ነባሮ እታ ከተማ፡ ሽሕ’ኳ ነቲ 
ሓወልቲ ኣየዕንውዎ ምስሉ ከምዘይርአ ገይሮም 
ብፕላስቲክ ክሽፍንዎ ግና ድሕር ኣይበሉን። 
  ካብ ዝሓለፈ ዓመት ጀሚሩ ብኽሲ ዓመጽ 

ጓል ኣንስተይቲ ተኣሲሩ ዝጸንሐ ኣልቨዝ፡ 
ዝሓለፈ ሰሙን ገበነኛ ኮይኑ ብምርካቡ፡ 
ንኣርባዕተ ዓመትን ፈረቓን ክእሰር ከምእተፈርደ 
ይዝከር። እዚ ተጻዋታይ፡ ነታ ግዳይ ዝኾነት 
መንእሰይ 150 ሽሕ ዩሮ ክኸፍላ ከምእተወሰነሉ 
እውን ይዝከር።

ስፖርታዊ ንጥፈታት ኣብያተ ትምህርቲ ዞባ ማእከል ቀጺሉስፖርታዊ ንጥፈታት ኣብያተ ትምህርቲ ዞባ ማእከል ቀጺሉብጨንፈር ሚኒስትሪ ትምህርቲ ዞባ ማእከል 
ዝተሰርዕ ግጥማት ካልኣይ ደረጃ ኣብያተ 
ትምህርቲ፡ ዝሓለፈ ሰሙን ኣብ ዝተፈላለየ 
ሜዳታት ቀጺሉ ነይሩ።
  ቀዳም 24 ለካቲት፡ ጋንታታት ኵዕሶ እግሪ 

ካልኣይ ደረጃ ክሊ ዕድመ 16 ልዕሊኡን ናይ 
ርብዒ ፍጻመ ጸወታ ኣካይደን ነይረን። በዚ 
መሰረት፡ ኣብ ደቂ ኣንስትዮ፡ ቀይሕ ባሕሪ 
ንኣስመራ ሓፈሻዊ፡ ሰምበል ከኣ ንጻዕዳ 
ክርስትያን ብተመሳሳሊ ብፍጹም ቅላዕ 4ብ3 
ስዒረናአን። ሓርነት ንኢሳቕ ተወልደ መድህን 
2ብ1፡ ልምዓት ድማ ንሓላይ ብፍጹም ቅላዕ 
6ብ5 ስዒረናአን። ኣብ ደቂ ተባዕትዮ ድማ፡ 
ሓርነት ንደምበ ሰምበል ብፍጹም ቅላዕ 5ብ2፡ 
ኣስመራ ሓፈሻዊ ንቀይሕ ባሕሪ ብፍጹም 
ቅላዕ 7ብ6፡ ባርካ ንዲያእ፡ ኢሳቕ ተወልደ 
መድህን ንልምዓት ብተመሳሳሊ 3ብ2 
ስዒረናአን። 

  ኣብ ኵዕሶ መርበብ ደቂ ኣንስትዮ፡ 
ኣስመራ ሓፈሻዊ ንእምባሃራ፡ ባርካ ንቀይሕ 
ባሕሪ፡ ኢሳቕ ተወልደመድህን ንሓርነት፡ 
ደምበ ሰምበል ንልምዓት ብተመሳሳሊ 3ብ0 
ስዒረናአን። ብደቂ ተባዕትዮ ድማ፡ ኢብራሂም 
ሱልጣን ንእምባሃራ፡ ቀይሕ ባሕሪ ንባርካ 
ብተመሳሳሊ 3ብ0፡ ከምኡ’ውን፡ ሓርነት ንማይ 
ነፍሒ፡ ኢሳቕ ተወልደ መድህን ንቶኮር 
ብተመሳሳሊ 3ብ2 ስዒረናአን። 
  ኣብ ኵዕሶ ሰኪዐት ደቂ ኣንስትዮ፡ ደንደን 

ንልምዓት 33ብ12፡ ሰማእታት ንቀይሕ ባሕሪ 
27ብ15፡ ደምበ ሰምበል ንእምባሃራ 28ብ19፡ 
ባርካ ንኢሳቕ ተወልደ መድህን 22ብ13 
ክስዕረአን እንከለዋ፣ ኣብ ናይ ደቂ ተባዕትዮ 
ድማ፡ ሰማእታት ንኢሳቕ ተወልደ መድህን 
34ብ24፡ ቀይሕ ባሕሪ ንልምዓት 44ብ43፡ 

ደምበ ሰምበል ንኣስመራ ሓፈሻዊ 34ብ32፡ 
ባርካ ንደንደን 41ብ34 ስዕረናአን። ኣብ ኩሉ 
ዓውዲ ዝተዓወታ ጋንታታት ከኣ ናብ ፍርቂ 

ፍጻመ ሓሊፈን። 
  ብዘይካ’ዚ፡ ብሰንበት ጸወታ ኵዕሶ እግሪ 

ደቂ ኣንስትዮ ተኻይዱ ነይሩ። ሰምበል 

ንእምባሃራ 4ብ0፡ ኢሳቕ ተወልደመድህን 
ንሓላይ 3ብ0፡ ሓርነት ምስ ደንደን ከኣ 
0ብ0 ተፈላልየን። ኣብ ደቂ ተባዕትዮ ከኣ፡ 
ቀይሕ ባሕሪ ንዲያእ፡ እምባሃራ ንሰምበል 
ብተመሳሳሊ 4ብ1 ክስዕረአን እንከለዋ፡ ሓላይ 
ንኢሳቕ ተወልደመድህን፡ ኣስመራ ሓፈሻዊ 
ንሰማእታት ብተመሳሳሊ 2ብ0፡ ደንደን ከኣ 
ንሓርነት 2ብ1 ስዒረናአን። ደምበ ሰምበልን 
ኢብራሂም ሱልጣን ድማ 1ብ1 ተፈላልየን።  
  ጎኒ ጎኒ እዚ ውድድር፡ ጸወታ ኵዕሶ ኢድ 

(HAND BALL) እውን ተኻይዱ ነይሩ። 
በዚ መሰረት፡ ኣብ ደቂ ኣንስትዮ ባርካ ንዲያእ 
6ብ0፡ ኣብ ደቂ ተባዕትዮ ድማ ባርካ ንዲያእ 
9ብ0፡ ማይ ነፍሒ ንልምዓት 6ብ1፡ ኣስመራ 
ሓፈሻዊ ንሓርነት 5ብ0 ከምዝሰዓረአን፡ ካብቲ 
ጨንፈር ዝተረኽበ ሓበሬታ የረድእ።

ሊግ ዓንሰባ ጀሚሩሊግ ዓንሰባ ጀሚሩ
ካልኣይ ዙርያ ግጥማት ሊግ ዞባ ዓንሰባ፡ 

ዝሓለፈ ቀዳመ ሰንበት ኣርባዕተ ግጥማት 
ብምክያድ ውድድሩ ምጅማሩ፡ ወኪል ዜና 
ናይ’ቲ ዞባ ሓቢሩ።
  በዚ መሰረት፡ ላሳለ ንደሴት ብገፊሕ 8ብ2 

ክትስዕራ እንከላ፡ ኣልሂላልን ኣልሳሕልን ግና 
0ብ0 ተፈላልየን። መሳጢ ጸወታ ዝተራእየሉ 
ግጥም ዓንሰባን ገዛ ባንዳን ከኣ፡ ብዓወት 
ዓንሰባ 5ብ2 ተዛዚሙ። ኣብዚ ዕለት፡ ናይ 
ዓንሰባ ተጻዋታይ ፈትሒ ሓሰበላ (ኮቲንዮ) 

ከምኡ’ውን፡ ኣባል ላሳለ ኤፍሬም ዘርኦም 
(ወዲ ፍርኖ) ሃትሪክ ክሰርሑ ክኢሎም። እዞም 
ክልተ ኣጥቃዕቲ ብተመሳሳሊ 16 ሸቶታት 
ንውድድር ዝለዓለ ኣመዝጋቢ ይመርሕዎ 
ኣለዉ።
  ብዘይካ’ዚ፡ ካብ ኣልጋሽ ዓብዱ ስዒድ፡ ካብ 

ኣልሳሕል ሄርሞን ይከኣሎ፡ ካብ ዓንሰባ ፈትሒ 
ሓሰበላ፡ ካብ ላሳለ ድማ ኤፍሬም ዘርኦም፡ 
ብሉጽ ጸወታ ብምንጽብራቕ ናይቲ መዓልቲ 
ዝተዳለወሎም ህያብ ተቐቢሎም።

ለቦፍ፡ ንወነንቲ ቸልሲ ነቒፉለቦፍ፡ ንወነንቲ ቸልሲ ነቒፉ
ፈረንሳዊ ናይ ቅድም ተጻዋታይ ፍራንክ 

ለቦፍ፡ ወነንቲ ክለብ ቸልሲ፡ ኣብ እዋን 
መስርሕ ምስግጋር ንማዲሶንን ዋርድ 
ፕርዎስን ከፈርምዎ ከምዝነበሮም ገሊጹ።
  ለቦፍ፡ እዛ ጋንታ ዝተጠቐመትሉ ኣገባብ 

ምፍራም ተጻወትቲ ከምዘይተዋሕጠሉ እዩ 
ዝዛረብ። እዚ ናይ ቅድም ተጻዋታይ ቸልሲ፡ 
ወነንቲ እዛ ጋንታ፡ ኣብ ክንዲ ውጽኢት 
ከምጽኡ ዝኽእሉ ተጻወትቲ ዘፈርሙ፡ 
ሚልዮናት ኣውጺኦም ንኣሽቱ ተጻወትቲ 
ብምፍራሞም እዩ ዝነቕፎም። ንሱ፡ እዞም 
ወነንቲ ነዞም መንእሰያት ተጻወትቲ ነዊሕ 
ውዕል ብምፍራም ኣብ መጻኢ ብዙሕ 
ኣታዊ ክረኽቡሎም ካብ ምድላይ ምዃኑ 
ይዛረብ።
  ለቦፍ፡ “ወነንቲ እዛ ጋንታ እንታይ 

ይሰርሑ ኣለዉ ኣይተረድኣንን። ስለምንታይ 

ንተጻዋታይ ሌስተር - ጄምስ ማዲሶን 
ዝሓለፈ ክረምቲ ናብ ቶተንሃም ክኸይድ 
ትም ኢሎም ርእዮሞ? ስለምንታይ ከ፡ 
ናብ ዌስትሃም ንዝተሰጋገረ ኣከፋፋሊ 
ሳውዝሃምፕተን ጄምስ ዋርድ-ፕሮውስ 
ከፈርምዎ ዘይፈተኑ? እዞም ተጻወትቲ እኮ 
ገንዘብ ኣይሓትቱን እዮም፣ ነዛ ጋንታ ከኣ 
ብዙሕ ምሓገዙዋ ነይሮም።” ኢሉ።
  ንሱ ቀጺሉ፡ “ቸልሲ፡ ከምዚ ዓይነት 

ዕድላት ነይሩዋ፣ እንተኾነ ከምዚኦም ዓይነት 
ተጻወትቲ ኣብ ሓሳቦም ኣይነበሩን። ድሌቶም 
ገንዘብ ጥራይ ስለዝኾነ፡ መንእሰያትን 
ብሉጻትን ተጻወትቲ ብምምጻእ ነዊሕ 
ውዕል ከፈርምዎም ጥራይ እዮም ደልዮም። 
ውጽኢት ኣይደለዩን፣ ናቱ ሳዕቤን ከኣ ኣብቲ 
ብሊቨርፑል ዝተሰዓሩሉ ናይ ሰንበት ናይ 
ፍጻመ ጸወታ ካራባኦ ካፕ ርኢናዮ። ቸልሲ፡ 

ዛጊት ንዓወት ዝተዳለወት ክለብ ኣይኮነትን 
ዘላ።” ክብል፡ ነቶም ኣብ ሓደ ዓመት ኣስታት 
ሓደ ቢልዮን ፓውንድ ኣብ ዕዳጋ ተጻወትቲ 
ዘውጽኡ ወነንቲ ነቒፉ። 
  ሰብ ጸጋ ቸልሲ፡ ወላ’ኳ ኣብ ዝሓለፈ 

መስኮት ምስግጋር ተጻወትቲ ኣስታት ሓደ 
ቢልዮን ፓውንድ እንተኣውጽኡ፡ እዛ ጋንታ 
ግና፡ ጌና ስጡም ናይ ዓወት ጉዕዞ ክትስንድ 
ኣይከኣለትን ዘላ። እንተወሓደ ዝሓለፈ 
ሰንበት ንዋንጫ ካራባኦ ካፕ ብምዕታር 
ብመጠኑ ከይትረጋጋእ ከኣ፡ በታ ንወሰንቲ 
ተጻወትታ ብምኻሳራ ብኮተቴ ተጻወትቲ 
ክትገጥም እተቐሰበት ሊቨርፑል ተንበርኪኻ። 
እዚ ኸኣ፡ ንህሉው ሕማቕ ኩነታታ 
ሰማይ ኣዕሪግዎ ይርከብ። ከም ውጽኢቱ፡ 
ኣሰልጣኒኣ ማውሪሽዮ ፖቸቲኖ ካብ መዝነቱ 
ክእለ ዝጽውዑ ወገናት’ውን ተቐላቒሎም። 
ምእላይ እዚ ዓላሚ ግና ፍታሕ ከምዘይኮነ 
እዩ - ለቦፍ ዝገልጽ።

ዛጊት ላዕለዎት ኣመዝገብቲ ሸቶ ሓሙሽተ ዓበይቲ ሊጋት ኤውሮጳዛጊት ላዕለዎት ኣመዝገብቲ ሸቶ ሓሙሽተ ዓበይቲ ሊጋት ኤውሮጳ

ፕሪመር ሊግ
ኤርሊንግ ሃላንድ - ማን ሲቲ፡ 17 ሸቶታት
ሞ ሳላሕ - ሊቨርፑል፡ 15 ሸቶታት
ዶሚኒክ ሶላንከ - ቦርንማውዝ፡ 14 ሸቶታት 
ኦሌ ዋትኪንስ - ኣስቶን ቪላ፡ - 14 ሸቶታት
ቡካዮ ሳካ - ኣርሰናል፡ 13 ሸቶታት
**
ላ’ሊጋ
ጁድ በሊንግሃም - ሪያል ማድሪድ፡ 16 

ሸቶታት
ቦርጃ ማዮራል - ገታፈ፡ 15 ሸቶታት
ኣርተም ዶቭብይክ - ጂሮና፡ 14 ሸቶታት
ኣልቫሮ ሞራታ - ኣትለቲኮ ማድሪድ፡ 13 

ሸቶታት
ኣንተ ቡዲሚር - ኦሳሱና፡ 13 ሸቶታት
**
ሰሪ’ኣ
ላውታሮ ማርቲነዝ - ኢንተር ሚላን፡ 22 

ሸቶታት
ዱሳን ቭላሃቪች - ጁቬንቱስ፡ 15 ሸቶታት

ኦሊቬር ጂሩድ - ኤሲ ሚላን፡ 12 ሸቶታት 
ማርኩስ ቱራም - ኢንተር ሚላን፡ 10 

ሸቶታት
ማቲያስ ሶዩለ - ፍሮሲኖነ፡ ሸቶታት
** 
ቡንደስሊጋ
ሃሪ ኬን - ባየር ሙኒክ፡ 27 ሸቶታት
ሰርሆ ጉራሲ - ሽቱትጋር፡ 18 ሸቶታት
ሎዪስ ኦፐንዳ - ኣርቢ ሌፕዚግ፡ 16 

ሸቶታት
ደኒስ ኡንዳቭ - ሽቱትጋር፡ 14 ሸቶታት
ኢርመዲን ደሚሮቪች - ኣጉስቡርግ፡ 12 

ሸቶታት
**
ሊግ 1 ፈረንሳ
ከይላን ምባፐ - ፒኤስጂ፡ 21 ሸቶታት
ኣሌክሳንደር ላካዜት - ሊዮን፡ 12 ሸቶታት
ጆናታን ዳቪድ - ሊል፡ 11 ሸቶታት
ዊሳም በን ያደር - ሞናኮ፡ 11 ሸቶታት
ኦባሙያንግ - ማርሴ፡ 8 ሸቶታት



ሓዳስ   ኤርትራ

  ተረኛ ፋርማሲተረኛ ፋርማሲ ጎደና ቁ.ስልኪ 
ጎደና ሓርነት ቁ.93-95፡ ጥቓ መገዲ ኣየር ኤርትራ 120253

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ዜና ወጻኢዜና ወጻኢዜና ወጻኢዜና ወጻኢ
ሚርያም ኣብርሃምሚርያም ኣብርሃም

ፔሩ፡ ብሰንኪ ‘ሕማም ደንግ’ ህጹጽ ናይ እዋን 
ሓደጋ ድንጋገ ኣዊጃ

ኣብ ፔሩ ብመንከስቲ ጣንጡ 
ዝመሓላለፍ ‘ሕማም ደንግ’ ኣብ ኣሰካፊ 
ደረጃ ብምብጻሑ፡ መንግስቲ - ህጹጽ 
ናይ እዋን ሓደጋ ድንጋገ ኣዊጁ።
ብሰንኪ’ቲ ኣብዛ ደቡብ ኣመሪካዊት 

ሃገር ተኸሲቱ ዘሎ ሕማም፡ ኣብታ ሃገር 

ካብ’ዛ ዝሓለፈት ወርሒ ጥሪ ንደሓር 
ጥራሕ፡ 32 ሰባት ከምዝሞቱ ሚኒስትሪ 
ጥዕና እታ ሃገር ኣፍሊጡ።
ብተወሳኺ፡ ኣብ ዝሓለፋ ክልተ 

ኣዋርሕ ኣብታ ሃገር ልዕሊ 31,300 
ሰባት በቲ ሕማም ከም እተለኽፉ 

ተሓቢሩ።
በቲ ከም ሳዕቤን ናይ ብርቱዕ ሙቐትን 

ሓያል ዝናብን ኣብ ፔሩ ተኸሲቱ ዘሎ 
ተላባዒ ሕማም ደንግ፡ ኣብ 20 ዞባታት 
እታ ሃገር ናይ ሓደጋ መጠንቀቕታ ከም 
እተመሓላለፈ ተገሊጹ።
ሕማም ‘ደንግ’፡ ልክዕ ከም’ቶም 

ብመንከስቲ ጣንጡ ዝመሓላለፉ 
ከም ቺኩንጉንያን ዓሶን ዝኣመሰሉ 
ተመሳሰልቲ ሕማማት፡ ቅልጡፍ 
ናይ ምልባዕ ባህሪ ስለ ዘለዎ፡ ዜጋታት 
ኣቐዲሞም ጥንቃቐታቶም ከሐይሉ 
እዮም ክኢላታት ሕክምና ዝላበዉ።
ኣብ ዝሓለፈ ዓመት ኣብ ፔሩ ብሰንኪ’ዚ 

ተላባዒ ሕማም፡ 428 ሰባት ክሞቱ 
እንከለዉ፡ ካልኦት ልዕሊ 269,219 ሰባት 
በቲ ሕማም ከምእተለኽፉ ጸብጻባት 
የመልክቱ።

መጠነ ወሊድ ጃፓን 
እናኣንቈልቈለ መጺኡ

መጠነ ወሊድ ጃፓን - ኣብ 2023፡ 
ምስ ናይ ዝሓለፋ 8 ዓመታት ክነጻጸር 
እንከሎ፡ እቲ ዝተሓተ ብምንባሩ ሓዲሽ 
ክብረ-ወሰን ሒዙ።
መጠን ወሊድ ኣብታ ሃገር ኣብዚ ዓመት 

እዚ፡ ምስ ናይ ዝሓለፈ ዓመት ክነጻጸር 
እንከሎ ብ5.1 ሚእታዊት ከምዝጎደለ እዩ 
ዝሕበር ዘሎ።
መጠን ወሊድ ጃፓን ኣብ 2022 

ብተመሳሳሊ፡ ቅድሚኡ ምስ ዝነበረ ዓመት 
ክነጻጸር እንከሎ፡ ብ5 ሚእታዊት ጎዲሉ 
ምንባሩ እዮም ስታስቲካውያን ጸብጻባት 

እታ ሃገር ዘመልክቱ።
ድሕሪ 1899፡ ኣብ ዓመተ-2022 መጠነ 

ወሊድ ጃፓን ብትሕቲ 800 ሽሕ 
ዕብየት ከምዘርኣየ እዮም እቶም ጸብጻባት 
ብተወሳኺ ዝሕብሩ።
ብዝሒ ህዝቢ ጃፓን ኣብዚ ሕጂ እዋን 

ኣስታት 122,800,000 በጺሑ ከምዘሎ 
ወግዓውያን ጸብጻባት ጃፓን ጠቒሶም።
በዚ ኸኣ ጃፓን በዚ ዘለዋ ኣሃዝ ኣብ 

ዓለም ብብዝሒ ህዝባ ኣብ መበል 12 
ተሰሪዓ ከምእትርከብ እቶም ጸብጻባት 
የረድኡ።

በኒን፡ 2000 ወተሃደራት ናብ ሀይቲ ንምልኣኽ ትሰርሕ
በኒን፡ ኣብ ሀይቲ ኣንጻር ዕጡቓት 
ገበናውያን ጉጅለታት ዝቃለሱ፡ 
2000 ወተሃደራት ከተዋፍር ድሌት 
ከምዘለዋ ካብታ ሃገር ዝተፈነወ ዜና 
ሓቢሩ። 
ውድብ ሕቡራት ሃገራት፡ ኣብ 
ሀይቲ ኣንጻር ጉጅለ ገበነኛታት 
ዝካየድ ስርሒት ክትመርሕ ንኬንያ 
ሓላፍነት ከምዝሃባን፡ ካልኦት ሃገራት 
ኣፍሪቃ እውን ወተሃደራተን ክልእካ 
ሓሳብ ከምዘቕረበን ይፍለጥ።
እዚ ንብዙሓት ሃገራት ዘሳትፍ 
ብኬንያ ዝምራሕ ስርሒት፡ ኣብ 

ቀረባ እዋን ስርሑ ከምዝጅምር እዩ 
ተሓቢሩ።
ኣብ ሀይቲ ተፈጢሩ ዘሎ ጸጥታዊ 
ቅልውላው መዓልቦ ክረክብን፡ ፖሊስን 
ኣባላት ጸጥታን ሀይቲ ምስ’ቶም 
ካብ ዝተፈላለያ ሃገራት ዝመጽኡ 
ወተሃደራት ተሓባቢሮም ክሰርሑ 
ምዃኖምን እዩ ተሓቢሩ ዘሎ።
ኣብታ ካሪብያናዊት ሃገር ብጉጅለ 
ገበነኛታት ዝፍጸም ዘሎ ስርዓት 
ኣልቦነት፡ ካብ መዓልቲ ናብ መዓልቲ 
እናበኣሰ ብምምጽኡ፡ ንመንግስቲ 
ሀይቲ ብድሆ ገጢሙዎ ከምዘሎ 

እዮም  ጸብጻባት ዘመልክቱ።
ኣብ ዝሓለፈ ዓመት፡ ብዕጡቓት 
ገበነኛታት ኣብ ሀይቲ፡ ኣስታት 8400 
ሰባት ከምእተቐትሉ ጸብጻባት እታ 
ሃገር ይጠቕሱ።

ኡዝበኪስታን - ብዝተበከለ ‘መድሃኒት’ 68 ቈልዑ ሞይቶምኣብ ኡዝበኪስታን፡ ብትካል መፍረ 
መድሃኒት ህንዲ ‘ማርዮን ባዮተክ’ ዝፈረየ 
ሽሮፖ ዝወሰዱ 68 ቈልዑ ድሕሪ 
ምማቶም፡ ቤት-ፍርዲ እታ ሃገር 23 ሰባት 
ኣብ ትሕቲ ቀይዲ ክኣትዉ ኣዚዙ።
እቶም ካብ 2 ክሳብ 20 ዓመት ዝበጽሕ 

ማእሰርቲ ክብየነሎም ከምዝኽእል 
ዝንገረሎም ዘሎ ተኸሰስቲ፡ ዝተበከለ 
መድሃኒት ብምሻጥ፡ ዝተተምየነ 
መድሃኒታት ብምምስራሕ፡ ጉቦ 
ብምቕባልን ካልእን ክሲ ቀሪቡሎም 
ከምዘሎ ተሓቢሩ።
እዚ፡ ብሓደ ‘ኲራማክስ’ ዝተባህለ ዓቢ 

ሕክምናዊ ኣገልግሎት ዝህብ ትካል፡ ናብ 

መላእ ኡዝበኪስታን ከም እተመቓርሐ 
እዩ ዝግለጽ።
ዝሓለፈ ወርሒ ጥሪ ብተመሳሳሊ፡ ኣብ 

ኡዝበኪስታን፡ 18 ቈልዑ ብ’ማርዮን 
ባዮቴክ’ ዝፈረየ ሽሮፖ ናይ ሰዓል ሰትዮም 
ብምማቶም፡ ደረጃ ብቕዓት ናይ’ቲ 
መድሃኒታት ዘፍሪ ትካል ኣብ ምልክት 
ሕቶ ከምዝኣተወ እዩ ተቓሊሑ።
በቲ ትካል ዝፈሪ ዘሎ፡ ኣምብሮኖልን 

ዶክ-1 ማክስን ዝተሰምየ ሽሮፖታት፡ 
ሰዓል ንምፍዋስ ተባሂሉ’ኳ እንተተሰርሐ፡ 
ኣብ ውሽጡ ተቐባልነት ዘይብሉ 

መርዛም ትሕዝቶታት ከምዘለዎ ውድብ 
ጥዕና ዓለም የገንዝብ።
ሚኒስትሪ ጥዕና ህንዲ፡ ፍርያት ኩባንያ 

መድሃኒት ‘ማርዮን ባዮቴክ’ ንግዚኡ ደው 
ክበል ብምእዛዝ፡ ወረቐት ፍቓድ ናይ’ቲ 
ትካል ክምለስ ምዃኑ ከምዘጠንቀቐ 
ኣፍሊጡ ኣሎ።
ትካል መፍረ መድሃኒት ማርዮን 

ባዮቴክ፡ ነቲ ዝቐረበሉ ክሲ ክነጽጎ 
ምጽንሑ ይሕበር።
እንተኾነ፡ ላዕለዋይ ቤት-ፍርዲ ህንዲ 

ኣብ ዘውጸኦ መግለጺ፡ ስድራ ናይቶም 

በቲ ዝተበከለ ሽሮፖ ዝሞቱ 
ቈልዑ፡ ነፍሲ-ወከፎም 
80 ሽሕ ዶላር ካሕሳ 
ከምዝወስዱ ኣፍሊጡ ኣሎ።
ብተወሳኺ፡ ኣብታ ሃገር 

ካልኦት 4 ቈልዑ ነቲ 
ሽሮፖ ድሕሪ ምስታዮም 
ስንክልና ከም ዝጋጠሞም 
እዩ ተሓቢሩ። 
ህንዲ ብደረጃ ዓለም፡ 

ብሰደድ መድሃኒት ካብ’ተን 
ኣብ ቀዳማይ ደረጃ ዝርከባ 
ሃገራት ሓንቲ ምዃና 
ዝሓበሩ ጸብጻባት፡ እቲ 
ሰደድ ብፍላይ ናብተን ኣብ ምምዕባል ዝርከባ ሃገራት ሰፊሕ ምዃኑ ጠቒሶም።

ኣብ ብሩንዲ፡ 9 ሰላማውያን ሰባት ብዕጡቓት ተቐቲሎም
ኣብ ምዕራባዊ ክፋል ብሩንዲ፡ 

ዕጡቓት ናብ ትማሊ ሰሉስ ኣብ 
ዘውግሐ ለይቲ 9 ሰላማውያን ሰባት 
ከምዝቐተሉን ካልኦት ቁጽሮም ብንጹር 
ዘይተፈልጠ እውን ከምዘቝሰሉን፡ 
ካብታ ሃገር ዝተፈነወ ዜና ሓቢሩ።
እዞም ብ’ሬድ ታባራ’ ዝፍለጡ 

ዕጡቓት፡ ነቲ መጥቃዕቲ ኣብቲ ምስ 
ደሞክራስያዊት ሪፓብሊክ ኮንጎ 
ዘራኽብ ዶብ ከምዝፈጸምዎ እዩ 
ተገሊጹ።
‘ሬድ ታባራ’ ኣብ ኮንጎ ብምዕራድ/

ብምዕስካር፡ ካብ 2015 ኣትሒዞም 
ኣንጻር መንግስቲ ብሩንዲ ይቃለሱ 
ከምዘለዉ እዮም ጸብጻባት ዝጠቕሱ።
ሽበራዊ ጉጅለ ‘ሬድ ታባራ’፡ ዝሓለፈ 

ሰንበት እውን፡ ኣብ ልዕሊ ክልተ 
ወተሃደራውያን ነቑጣታት ብሩንዲ 
ደብዳብ  ከምዘካየደ ተፈሊጡ።
በቲ ደብዳብ፡ 6 ወተሃደራት ብሩንዲ 

ከምእተቐትሉ እቶም ዕጡቓት ገሊጾም 
ኣለዉ።
ዕጡቓት ‘ሬድ ታባራ’ ዝሓለፈ 

ወርሒ ታሕሳስ፡ ኣብ ብሩንዲ 
ብዝኸፈትዎ መጥቃዕቲ 20 ሰባት 
ድሕሪ ምቕታሎም፡ ‘ሩዋንዳ ነቶም 

ተቓወምቲ ተዕቍቦም ኣላ’ ክትብል 
ብሩንዲ ከምዝኸሰሰት ጸብጻባት 
የረድኡ።
ድሕሪ እዚ ብሩንዲ፡ ምስ ሩዋንዳ 

ዘራኽባ ዶባት ከምዝዓጸወቶ፡ እቶም 
ጸብጻባት ብተወሳኺ ይሕብሩ።

